
ᓄᓇᕗᒻᒥ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ ᐋᖅᑭᑦᓯᒪᓂᖓᓄᑦ ᑐᙵᕕᐅᔪᑦ

   I

 2023 

ᓄᓇᕗᒻᒥ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ ᐋᖅᑭᑦᓯᒪᓂᖓᓄᑦ  
ᑖᓐᓇ ᐋᕿᑦᓯᒪᓂᖓ ᓴᖅᑭᑎᑦᓯᔪᒪᓂᐅᕗᖅ 
ᑐᑭᓯᓇᑦᓯᐊᖅᑐᒥᒃ ᐊᑐᖅᑕᐅᔪᓐᓇᖅᑐᒥᓪᓗ 
ᑕᐅᑐᑦᑕᐅᔪᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕕᓕᕆᓂᕐᒧᓪᓗ ᓄᓇᕗᒻᒥ, 
ᑖᓐᓇᓗ ᐃᑲᔪᖅᑐᐃᓪᓗᓂ 
ᐱᕙᓪᓕᐊᓂᕆᔭᐅᔪᒥᒃ ᑲᔪᓯᑎᑦᑎᓂᕐᒥᓪᓗ 
ᑕᒪᐃᓐᓂᑦᓯᐊᖅ ᐱᓕᕆᐊᑦᓴᕆᔭᐅᔪᓂᒃ 
ᐱᔨᑦᓯᕋᕐᓂᕆᔭᐅᕙᑦᑐᓂᓪᓗ ᓄᓇᕘᓕᒫᒥᑦ.

ᓄᑕᖅᑲᐃᑦ ᖃᐅᔨᔪᒪᔪᑦ, 
ᐊᔪᙱᑦᑐᑦ, 

ᐊᔪᙱᑦᓯᐊᖅᑐᓪᓗ

ᓄᑕᖅᑲᐃᑦ 
ᐃᓅᖃᑎᒌᓐᓂᖏᑦ, 

ᐃᑉᐱᒋᔭᒃᑯᑦ, ᑎᒥᒃᑯᑦ, 
ᐅᑉᐱᕐᓂᒃᑯᑦ, ᐊᒻᒪ 
ᐃᓱᒪᑐᔪᒻᒪᕆᐊᓗᒃ

ᓄᑕᖅᑲᐃᑦ 
ᐃᓚᒋᔭᐅᔪᒪᒻᒪᑕ 
ᐃᑲᔪᖅᐸᓪᓗᑎᓪᓗ 

ᐃᓚᖏᓐᓂᒃ 
ᓄᓇᓕᓐᓂᓪᓗ

ᓄᑕᖅᑲᐃᑦ 
ᐱᙳᐊᕆᐊᓖᑦ, 
ᖃᐅᔨᓴᕆᐊᓖᑦ, 

ᐊᔪᕈᓐᓃᖅᓴᕐᓗᑎᓪᓗ

ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ



ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ 1

ᐊᐅᓚᑦᓯᔨᓃᙶᖅᑐᑦ 
ᓇᐃᓈᖅᓯᔪᑦ
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ 
ᐃᓚᓕᐅᔾᔨᓂᐊᕐᓗᓂ ᐊᔾᔨᒌᑦᑎᑦᓯᓂᐊᕐᓗᓂᓗ ᐃᓚᒋᔭᐅᕗᖅ 
ᑲᓇᑕᓕᒫᒥ-ᓄᓇᕗᓕᒫᒥ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ ᐊᖏᖃᑎᒌᒍᑕᐅᓯᒪᔪᒥᒃ ᑲᓲᑎᑎᑦᓯᓂᐅᕗᖅ 
ᖃᓄᐃᓕᐅᕈᑎᑦᓴᓄᑦ ᓄᓇᕗᑦ ᒐᕙᒪᖓᑕ ᑲᑐᔾᔨᓗᑕ 
ᐱᔭᒃᓴᕆᔭᖓᓄᑦ ᐃᑲᔪᖅᑐᐃᓪᓗᓂ ᐃᓚᓕᐅᔾᔨᑎᑦᓯᓂᕐᒧᑦ 
ᐃᓕᓐᓂᐊᕆᐅᖅᓴᔪᓂᒃ ᐊᓯᔾᔨᖅᓯᓂᕐᒥᓪᓗ ᐸᐃᕕᓕᕆᓂᕐᒧᑦ 
ᑲᒪᒋᔭᖃᖅᐸᓐᓂᕐᒧᑦ.

ᐱᔾᔪᑎᒋᔭᖓ ᖃᓄᖅᑑᕈᑎᑦᓴᓄᑦ ᖃᓄᐃᓕᐅᕈᑎᑦᓴᓄᑦ 
ᐸᕐᓇᐅᑎᑦ ᐊᑐᐃᓐᓇᐅᑎᑦᓯᔪᒪᓪᓗᑎᒃ ᑐᑭᒧᐊᑦᑎᑦᓯᓂᕐᒧᓪᓗ 
ᐃᓚᓕᐅᔾᔨᓂᕐᒧᑦ ᐊᔾᔨᒌᑦᑎᑦᓯᓂᕐᒧᓪᓗ ᑕᒪᐃᓐᓂᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐱᖃᖃᑕᐅᔪᓂᒃ ᓄᓇᕗᒻᒥ ᐊᕐᕌᒍᓐᓄᑦ ᐱᖓᓱᓄᑦ 
2023-ᒥ-2026−ᒧ. ᑐᕌᒐᖓ ᐃᓚᒋᔭᖃᖅᑐᖅ 
ᐱᐅᓯᕚᓪᓕᑎᑦᓯᓂᕐᒥᑦ ᐃᓚᓕᐅᔾᔨᓂᕐᒥᑦ ᐊᔾᔨᒌᑎᑦᓯᓂᕐᒥᓪᓗ 
ᓄᑕᖅᑲᕐᓂᑦ ᑎᒥᒥᒍᑦ ᐊᔪᕈᑎᓕᓐᓂᑦ, ᓄᑕᖅᑲᕐᓂᑦ 
ᐱᔭᕆᐊᖃᖅᑐᓂᑦ ᐱᐅᓯᕚᓪᓕᑎᑦᓯᓂᕐᒥᑦ ᐃᒻᒥᒃᑯᓘᓐᓃᑦ 
ᐃᑲᔪᖅᑐᕐᓂᕐᒥᑦ, ᓄᓇᖃᖅᑳᖅᓯᒪᔪᓂᑦ - ᐱᓗᐊᖅᑐᒥᑦ ᐃᓄᐃᑦ 
- ᓄᑕᖅᑲᐃᑦ, ᕿᕐᓂᖅᑐᑦ ᐊᓯᖏᓪᓗ ᐅᕕᓂᖃᑎᒋᙱᑕᒥᓂᒃ 
ᐊᑭᕋᖅᑐᖅᑐᑦ ᓄᑕᖅᑲᐃᑦ ᐃᓄᓕᕆᔨᒃᑯᑎᒍᑦ ᐱᓯᒪᔭᐅᔪᑦ, ᐊᒻᒪ 
ᐃᓕᑕᕆᔭᐅᓯᒪᔪᑦ ᐅᖃᐅᓯᖅᑕᑦ ᐅᓄᙱᓐᓂᖅᓴᐃᑦ ᓄᑕᖅᑲᐃᑦ. 
ᑖᓐᓇ ᖃᓄᑑᕈᑎᑦᓴᓄᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ 
ᑐᕌᒐᖃᕐᒥᔪᖅ ᓇᓗᓇᐃᖅᓯᓂᕐᒥᑦ ᐱᔭᕆᐊᑭᑦᑐᑦ ᓄᑕᖅᑲᐃᑦ 
ᓄᑕᖅᑲᐃᓪᓗ ᐊᔾᔨᒌᖏᑦᑐᓂᑦ ᖃᓄᐃᓕᐅᖃᑦᑕᖅᓯᒪᓂᖏᓐᓂᑦ 
ᐱᔪᓐᓇᕐᓂᕐᒥᑦ ᐱᔪᓐᓇᐅᑎᓕᓐᓂᑦ ᐸᐃᕆᕕᓐᓂᑦ. ᑕᒪᓐᓇ 
ᑲᔪᓯᑎᑦᑐᒪᓪᓗᒍ, ᓄᓇᕗᑦ ᒐᕙᒪᖓ ᐱᓕᕆᖃᑎᖃᓪᓚᕆᒍᒪᕗᖅ 
ᑕᒪᐃᓐᓂᑦ ᐱᓕᕆᖃᑎᒋᔭᐅᕙᑦᑐᓂᑦ ᐱᖃᖃᑕᐅᔪᓄᓪᓗ, 
ᑕᐃᒪᐃᓕᐅᕐᓂᕐᒥᓂᓗ ᓯᕗᓕᖅᑎᐅᓂᕐᒥᒃ ᐱᓕᕆᐊᖃᕐᓂᕐᒥᓂ 
ᑲᒪᒋᔭᑦᓴᕆᕙᑦᑕᖏᓐᓂᒃ.

ᑐᙵᕕᐅᔪᑦ ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ 
ᐸᕐᓇᐅᑎ ᐃᒪᐃᒻᒪᑦ:
• ᓂᕆᐅᓐᓂᖃᑦᓯᐊᖅᐳᖅ ᐊᒻᒪ ᑲᓱᖅᑎᑦᓯᓂᕐᒧᑦ 

ᓄᓇᕗᒻᒥᐅᓂᒃ ᐱᐅᔪᒥᒃ ᓯᕗᓂᒃᓴᒥ ᑕᐅᑐᑦᑕᐅᔪᑦᓗᑎᒃ 
ᓄᑕᖅᑲᓄᑦ

• ᐱᔭᕆᐊᑭᑦᑐᖅ, ᑐᑭᓯᓇᑦᓯᐊᖅᓱᓂ, ᐃᑲᔪᖅᓱᓂᓗ 
ᐊᑐᖅᓱᓂᓗ ᐅᖃᐅᓯᕐᒥᒃ ᐃᓚᓕᐅᔾᔨᓯᒪᔪᖅ 
ᐅᖃᐅᓯᖃᖅᓱᓂᓗ ᐱᐅᔪᒃᑯᑦ ᐊᓯᔾᔨᕐᓂᕆᔭᒥᓄᑦ

• ᑐᙵᕕᖃᖅᑐᖅ ᐃᓄᐃᑦ ᓄᓇᕐᔪᐊᕐᒥ ᕿᒥᕐᕈᓂᕐᒥ 
ᐃᓄᐃᓪᓗ ᐊᑐᐊᒐᖏᓐᓄᑦ ᑎᑎᕋᖅᓯᒪᔪᓂᑦ

• ᖃᓄᐃᓕᐅᖁᔨᕙᑉᐳᖅ ᓱᓕᑦᓯᐊᖅᑐᓂᒃ 
ᐊᓂᒍᖅᑎᕆᕝᕕᐅᔪᓐᓇᖅᑐᓂᓪᓗ, ᐊᑯᓂᐅᖏᑦᑐᒥ 
ᑕᐅᑐᒐᖃᖅᐸᓪᓗᓂ, ᐃᑲᔫᑎᑦᓴᖃᕐᓗᓂᓗ 
ᓵᑕᐅᓕᕈᓐᓇᕐᓂᕐᒥᓪᓗ ᐃᓚᓕᐅᑎᑦᓯᒪᔪᖅ

ᐱᖓᓲᔪᖅᑐᑦ ᐃᓚᓕᐅᑎᓯᒪᔪᑦ ᖃᓄᖅᑑᕈᑎᓄᑦ 
ᑐᕌᒐᓗᐊᑕᕐᓄᑦ, ᐱᖓᓲᓕᖓᔪᑎᒍᑦ 
ᖃᓄᐃᓕᐅᕈᑕᐅᔪᓄᑦ, ᑐᑭᒧᐊᒃᑎᑦᓯᓗᑎᒃ 
ᑐᒃᓯᕋᖅᑕᓂ ᖃᓄᐃᓕᐅᕈᑎᓂᒃ:
ᐱᐅᓯᑎᒋᐊᕐᓗᒍ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐊᕙᑎᕗᑦ

ᐅᓄᖅᓯᑎᑦᓯᓂᕐᒧᑦ ᐱᖁᑎᓂᒃ, ᐃᑲᔪᖅᑐᐃᔾᔪᑎᓂᒃ, 
ᐱᓕᕆᐊᑦᓴᓂᓪᓗ ᐸᕐᓇᐃᓗᑎᒃ

ᐱᐅᓯᒋᐊᕐᓗᒍ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᖏᓐᓂᓪᓗ ᐃᖏᕐᕋᔾᔪᑎᖏᓪᓗ

 
ᐃᑲᔪᖅᑐᐃᓂᕐᒧᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐱᑎᑦᓯᕙᑦᑐᓄᒃ

ᐃᓕᓐᓂᐊᑎᑦᓯᓂᖅᓴᐅᓂᕐᒧᑦ ᐱᓕᒻᒪᑦᓴᖅᑎᑦᓯᓂᖅᓴᐅᓂᕐᒧᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᑲᒪᒋᔭᖃᖅᐸᓐᓂᕐᒧᑦ ᐱᑎᑦᓯᕙᑦᑐᓄᑦ

ᐱᐅᓯᕚᓪᓕᕐᓗᒋᑦ ᐃᖅᑲᓇᐃᔮᑦ ᖃᓄᐃᓕᖓᓂᖏᑦ

1

2

3

4

5

6

ᐋᖅᑭᑦᓱᑲᓐᓂᕐᓗᒋᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐊᑐᖅᑕᐅᕙᑦᑐᑦ

ᐊᓯᔾᔨᖅᓯᓂᖅ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ−ᐊᑦᑐᐊᓂᓕᓐᓄᑦ ᐊᑐᐊᒐᐃᑦ

ᐊᓯᔾᔨᕐᓗᒋᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐊᑐᖅᑕᐅᕙᑦᑐᑦ



2 ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

1 ᑲᓇᑕ−ᓄᓇᕗᑦ−ᑲᓇᑕᓕᒫᒥ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᓄᑕᖅᑲᓪᓗ ᑲᒪᒋᔭᐅᕙᖕᓂᖏᓐᓄᑦ 
ᐊᖏᖃᑎᒌᒍᑕᐅᔪᖅ − 2021−ᒥᑦ 2026−ᒧᑦ
2 ᒐᕙᒪᑦ ᓄᓇᕗᑦ (2022b).

ᑲᑐᔾᔨᓗᑕ ᐱᓕᕆᐊᑦᓴᖅ: 
ᐃᑲᔫᑎᑖᕋᓱᐊᒃᑲᓐᓂᕐᓗᑎᒃ ᐃᓕᓐᓂᐊᕐᓂᕐᒧᑦ

ᐸᕐᓇᑕᐅᓯᒪᔪᑦ ᖃᓄᐃᓕᖓᓕᕐᓂᖏᑦ: 
ᐱᓕᕆᖃᑎᖃᐃᓐᓇᕐᓂᖅ ᑲᑐᔾᔨᖃᑎᖃᕐᓂᖅ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ, ᐃᓕᓐᓂᐊᕐᓂᓕᕆᓂᕐᒧᑦ 
ᐱᔪᓐᓇᐅᑎᓕᓐᓂᑦ, ᐊᓯᖏᓪᓗ ᒐᕙᒪᒥ ᑎᓕᐅᕆᓂᕐᒧᑦ 
ᐃᑲᔪᖅᑐᐃᖁᓪᓗᒋᓪᓗ ᐃᓕᓐᓂᐊᖅᓵᓕᓂᕐᒥᑦ, 
ᐃᓕᓐᓂᐊᖃᑦᑕᕐᓂᕐᒥᑦ, ᐃᖅᑲᓇᐃᔮᓄᓪᓗ 
ᐱᕙᓪᓕᐊᑎᑦᓯᓂᕐᒥᑦ

ᖃᓄᐃᓕᐅᕈᑏᑦ ᐱᕙᓪᓕᐊᖁᓪᓗᒋᑦ 
ᖃᓄᐃᓕᖓᓕᕐᓂᖏᓐᓄᑦ:
• ᐃᑲᔫᑎᑖᕋᓱᐊᕐᓗᑎᒃ ᐱᐅᑦᓯᐊᖅᑐᓂᒃ, 

ᐊᑭᑐᙱᑦᑐᓂᒃ, ᐊᓯᔾᔨᕋᑦᓴᓂᒃ, ᐃᓚᓕᐅᔾᔨᓯᒪᔪᓂᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐱᓕᕆᐊᑦᓴᓂᒃ ᐱᔨᑦᓯᕋᐅᑎᓂᓪᓗ 
ᒐᕙᒪᑐᖃᒃᑯᓐᓂᙶᖅᑐᑦ ᑮᓇᐅᔭᖃᖅᑎᑕᐅᓂᕐᒧᑦ.

• ᓄᑖᒥᒃ ᐸᕐᓇᐅᑎᓕᐅᕐᓗᑎᒃ 
ᐱᕙᓪᓕᐊᑎᑦᓯᓂᕐᒧᑦ ᐊᓯᙳᐃᓗᑎᓪᓗ 
ᓄᓇᕗᒻᒥ ᐃᓕᓐᓂᐊᕆᐅᖅᓴᔪᓕᕆᓂᕐᒥ 
ᐸᐃᕆᕕᓕᕆᓂᕐᒥᓪᓗ, ᐊᑐᕐᓗᒋᑦ ᐃᓄᐃᑦ ᓄᑕᖅᑲᓂᒃ 
ᐃᓕᓐᓂᐊᖅᑎᑦᓯᔾᔪᓯᖏᓐᓂᒃ.

• ᐊᑐᐃᓐᓇᐅᑎᑦᓯᓂᖅᓴᐅᓂᕐᒧᑦ ᑮᓇᐅᔭᑎᒍᑦ, 
ᐊᓪᓚᕝᕕᓕᕆᓂᑎᒍᑦ, ᐱᓕᒻᒪᑦᓴᖅᑎᑦᓯᓂᒃᑯᑦ, 
ᐊᒻᒪ ᐃᓄᒃᑐᑦ ᐃᓕᓐᓂᐊᕈᑕᐅᔪᓐᓇᖅᑐᓂᒃ 
ᐃᑲᔪᖅᑐᐃᓂᕐᒧᑦ ᐃᓕᓐᓂᐊᕆᐅᖅᓴᔪᓂᑦ.

ᐱᓕᕆᐊᖑᓯᒪᔪᑦ
ᔭᓐᓄᐊᓕ 2022−ᒥ, ᓄᓇᕗᑦ ᒐᕙᒪᒃᑯᑦ ᐊᑎᓕᐅᓚᐅᖅᐳᑦ 
ᑲᓇᑕᒥ−ᓄᓇᕗᒻᒥ ᑲᓇᑕᓕᒫᒥ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐊᖏᖃᑎᒌᒍᑎᒥᒃ1 (“ᑲᓇᑕᓕᒫᒥ 
ᐊᖏᖃᑎᒌᒍᑎ”) ᑲᓇᑕᒥ ᒐᕙᒪᒃᑯᓐᓂ ᐱᐅᓯᒋᐊᖅᑎᑦᓯᓂᕐᒧᑦ 
ᓄᓇᕗᒻᒥ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᖃᓄᐃᓕᐅᕈᑎᑦᓴᓄᑦ ᐃᓚᓕᐅᔾᔨᓂᕐᒥᒃ ᐊᒻᒪ ᐊᔾᔨᒌᒃᑎᑦᓯᓂᕐᒥᒃ, 
ᐊᑭᑐᓗᐊᙱᓪᓗᑎᒃ ᐸᐃᕆᕖᑦ, ᐱᔪᓐᓇᕐᓂᕐᒥᒃ 
ᐸᐃᕆᕕᖃᕐᓂᕐᒧᑦ ᐃᓂᒋᔭᐅᔪᓂᒃ, ᐱᐅᓂᖏᑦ ᐸᐃᕆᕕᓐᓅᖓᔪᑦ 
ᐱᓕᕆᐊᑦᓴᐃᑦ, ᐊᒻᒪ ᐅᓂᒃᑳᕐᓂᖅ.

ᑖᓐᓇ ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ 
ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ ᐃᓚᒋᔭᐅᕗᖅ 
ᑲᓇᑕᓕᒫᒥ ᐊᖏᖃᑎᒌᒍᑕᐅᓯᒪᔪᒥᒃ ᐊᑕᖃᑎᖃᖅᓱᓂᓗ 
ᐱᓕᕆᐊᖑᔪᓄᑦ ᓄᓇᕗᑦ ᒐᕙᒪᖓᑕ ᑲᑐᔾᔨᓗᑕ ᐱᓕᕆᐊᑦᓴᖅ2, 
ᑖᓐᓇᓗ ᐋᖅᑭᒃᓱᖅᑕᐅᓚᐅᖅᓯᒪᓪᓗᓂ ᐊᑐᖅᑕᐅᕙᒃᑐᑐᖃᒃᑯᑦ 
ᐅᖃᖃᑎᒌᓐᓂᒃᑯᑦ ᑕᒪᐃᓐᓄᑦ ᐃᓚᒋᔭᐅᔪᓄᑦ 
ᒪᓕᒐᓕᐅᕐᕕᒻᒥᐅᓄᑦ, ᓯᕗᓕᖅᑎᐅᓂᖏᓐᓄᑦ ᓄᓇᕗᑦ 
ᑐᙵᕕᒃᑯᑦ, ᐊᒻᒪᓗ ᓄᓇᕗᒻᒥᐅᑦ ᐱᖓᓱᑦ ᐊᕕᑦᑐᖅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒌᖏᑦ.

ᐱᔾᔪᑎᖓ 
ᐱᔾᔪᑎᒋᔭᖓ ᖃᓄᖅᑑᕈᑎᑦᓴᓄᑦ ᖃᓄᐃᓕᐅᕈᑎᑦᓴᓄᑦ 
ᐸᕐᓇᐅᑎᑦ ᐊᑐᐃᓐᓇᐅᑎᑦᓯᔪᒪᓪᓗᑎᒃ ᑐᑭᒧᐊᑦᑎᑦᓯᓂᕐᒧᓪᓗ 
ᐃᓚᓕᐅᔾᔨᓂᕐᒧᑦ ᐊᔾᔨᒌᑦᑎᑦᓯᓂᕐᒧᓪᓗ ᑕᒪᐃᓐᓂᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐱᖃᖃᑕᐅᔪᓂᒃ ᓄᓇᕗᒻᒥ ᐊᕐᕌᒍᓐᓄᑦ ᐱᖓᓱᓄᑦ 2023-ᒥ-
2026−ᒧᑦ. ᑐᕌᒐᖓ ᐃᓚᒋᔭᖃᖅᑐᖅ ᐱᐅᓯᕚᓪᓕᑎᑦᓯᓂᕐᒥᑦ 
ᐃᓚᓕᐅᔾᔨᓂᕐᒥᑦ ᐊᔾᔨᒌᑎᑦᓯᓂᕐᒥᓪᓗ ᓄᑕᖅᑲᕐᓂᑦ 
ᑎᒥᒥᒍᑦ ᐊᔪᕈᑎᓕᓐᓂᑦ, ᓄᑕᖅᑲᕐᓂᑦ ᐱᔭᕆᐊᖃᖅᑐᓂᑦ 
ᐱᐅᓯᕚᓪᓕᑎᑦᓯᓂᕐᒥᑦ ᐃᒻᒥᒃᑯᓪᓘᓐᓃᑦ ᐃᑲᔪᖅᑐᕐᓂᕐᒥᑦ, 
ᓄᓇᖃᖅᑳᖅᓯᒪᔪᓂᑦ - ᐱᓗᐊᖅᑐᒥᑦ ᐃᓄᐃᑦ - 
ᓄᑕᖅᑲᐃᑦ ᕿᕐᓂᖅᑐᑦ ᐊᓯᖏᓪᓗ ᐅᕕᓂᖃᖃᑎᒌᙱᑦᑐᑦ 
ᓄᑕᖅᑲᐃᑦ, ᓄᑕᖅᖃᐃᑦ ᐃᓄᓕᕆᔨᒃᑯᑎᒍᑦ ᐱᓯᒪᔭᐅᔪᑦ, 
ᐃᓕᑕᕆᔭᐅᓯᒪᔪᓪᓗ ᐅᖃᐅᓯᖅ ᐃᓕᓴᕆᔭᐅᓯᒪᔪᖅ 
ᐅᓄᙱᓐᓂᖅᓴᐃᑦ ᓄᑕᖅᖃᐃᑦ. ᑖᓐᓇ ᖃᓄᖅᑑᕈᑎᑦᓴᓄᑦ 
ᐸᕐᓇᐅᑎ ᑐᕌᒐᖃᕐᒥᔪᖅ ᓇᓗᓇᐃᖅᓯᓂᕐᒥᑦ 
ᐱᔭᕆᐊᑭᑦᑐᑦ ᓄᑕᖅᑲᐃᑦ ᓄᑕᖅᑲᐃᓪᓗ ᐊᔾᔨᒌᖏᑦᑐᓂᑦ 
ᖃᓄᐃᓕᐅᖃᑦᑕᖅᓯᒪᓂᖏᓐᓂᑦ ᐱᔪᓐᓇᕐᓂᕐᒥᑦ 
ᐱᔪᓐᓇᐅᑎᓕᓐᓂᑦ ᐸᐃᕆᕕᓐᓂᑦ. ᑕᒪᓐᓇ ᑲᔪᓯᑎᑦᑐᒪᓪᓗᒍ, 
ᓄᓇᕗᑦ ᒐᕙᒪᖓ ᐱᓕᕆᖃᑎᖃᓪᓚᕆᒍᒪᕗᖅ 
ᑕᒪᐃᓐᓂᑦ ᐱᓕᕆᖃᑎᒋᔭᐅᕙᑦᑐᓂᑦ ᐱᖃᖃᑕᐅᔪᓄᓪᓗ, 
ᑕᐃᒪᐃᓕᐅᕐᓂᕐᒥᓂᓗ ᓯᕗᓕᖅᑎᐅᓂᕐᒥᒃ ᐱᓕᕆᐊᖃᕐᓂᕐᒥᓂ 
ᑲᒪᒋᔭᑦᓴᕆᕙᑦᑕᖏᓐᓂᒃ.

ᓴᖅᑭᓯᒪᓕᖅᓱᓂ ᐱᓕᕆᖃᑎᒌᓐᓂᕐᒥᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ, ᐅᖃᖃᑎᖃᕐᓂᕐᒥᓪᓗ ᓄᓇᓕᓐᓂ 
ᐊᔪᙱᓐᓂᖃᓪᓚᕆᑦᑐᓂᒃ ᒐᕙᒪᒃᑯᓐᓂᓗ ᐱᓕᕆᕝᕕᒋᔭᐅᔪᓂᒃ, 
ᑖᓐᓇ ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ 
ᐊᑐᓕᖅᐳᖅ ᐃᓄᓐᓂ−ᑐᕌᖓᑎᑕᐅᔪᒥᒃ ᐊᑐᖅᑕᐅᓇᔭᖅᑐᒥᒃ 
ᐃᓚᓕᐅᔾᔨᓂᐊᕐᓗᓂ ᐊᔾᔨᒌᑦᑎᑦᓯᓂᕐᒥᓪᓗ, ᑖᒃᑯᓇᓂ 
ᐊᖏᔪᑲᓪᓚᓐᓂ ᐱᔭᐅᔭᕆᐊᓕᓐᓂᒃ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ ᐱᓕᕆᐊᑦᓴᓄᑦ ᐱᔨᑦᓯᕋᐅᑎᓄᓪᓗ

ᐱᓕᕆᖃᑎᖃᕐᓂᖅ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ
ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᓲᖑᕗᑦ ᑭᒡᒐᖅᑐᐃᔪᓂᒃ 
ᐃᓄᐃᑦ ᑲᑐᔾᔨᖃᑎᒌᓂᒃ ᐋᖅᑭᒃᑕᐅᓯᒪᔪᓂᒃ ᓄᓇᕗᒻᒥ 
ᐊᖏᖃᑎᒌᒍᑎᒥ. ᑎᑎᕋᖅᓯᒪᓂᖓᑕ 32 ᓄᓇᕗᒻᒥ 
ᐊᖏᖃᑎᒌᒍᑕᐅᓯᒪᔪᒥ, ᓄᓇᕗᑦ ᒐᕙᒪᖓ ᐱᔭᒃᓴᖃᖅᐳᖅ 
ᐊᑐᐃᓐᓇᐅᑎᑦᓯᓂᕐᒧᑦ ᐃᓄᓐᓂᒃ ᐱᕕᑦᓴᖃᕐᓂᕐᒧᑦ 
ᐃᓚᐅᔪᓐᓇᕐᓂᕐᒥᒃ ᐱᕙᓪᓕᐊᑎᑦᓯᓂᕐᒧᑦ ᐃᓅᖃᑎᒌᑉᐸᓐᓂᕐᒧᑦ 
ᐃᓕᖅᑯᓯᑐᖃᕐᓄᓪᓗ ᐊᑐᐊᒐᕐᓂᒃ, ᐃᓚᒋᔭᐅᓪᓗᑎᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ. ᑖᑦᓱᒪᖓᑦ 
ᖃᓄᖅᑑᕈᑎᑦᓴᓄᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ, ᓄᓇᕗᑦ 
ᒐᕙᒪᖓ ᐱᓕᕆᐊᖃᓪᓚᕆᒍᒪᓯᒪᕗᖅ ᐃᑉᐱᒋᔭᖃᑦᓯᐊᖅᑐᓂᒃ 
ᐃᓄᐃᑦ ᐱᔪᓐᓇᐅᑎᒋᔭᖏᓐᓂᒃ ᐃᓚᐅᑎᑦᓰᓐᓇᕐᓗᑎᓪᓗ 
ᐃᓄᓐᓂᒃ ᑐᑭᖃᑦᓯᐊᖅᑐᒥᒃ ᐅᖃᖃᑎᖃᕐᓂᕐᒥᒃ 
ᐱᓕᕆᖃᑎᒌᓐᓂᕐᒥᓪᓗ ᐃᓱᒪᓕᐅᕈᑎᕋᕐᓂᕐᒧᑦ.
ᐱᕙᓪᓕᐊᑎᑕᐅᖁᓪᓗᒍ ᑖᓐᓇ ᖃᓄᖅᑑᕈᑎᑦᓴᓄᑦ 
ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎᑦ, ᑭᒡᒐᖅᑐᐃᔨᑦ ᓄᓇᕗᑦ 
ᑐᙵᕕᒃᑯᓐᓂ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᓂᒃ, 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓂᒃ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᓂᒃ, ᐊᒻᒪ ᑲᑭᕙᒃ ᑲᑐᔾᔨᖃᑎᒌᓂᒃ ᖃᐃᖁᔭᐅᓯᒪᔪᑦ 
ᐃᓚᐅᖁᔭᐅᓪᓗᑎᒃ ᑲᑎᙵᓪᓗᑎᒃ ᑲᑎᒪᔪᓂᒃ, ᐊᒻᒪ 
ᐃᓄᑑᖃᑎᒌᒃᓱᑎᒃ ᐅᖃᖃᑎᒌᒃᑐᓂᒃ.

ᓄᓇᓕᓐᓂ ᖃᐅᔨᒪᔪᒻᒪᕆᐅᓂᖅ
ᓄᓇᕗᒻᒥ−ᑐᙵᕕᓖᑦ ᑲᑐᔾᔨᖃᑎᒌᑦ ᑭᒡᒐᖅᑐᐃᔪᑦ 
ᐃᓚᓕᐅᔾᔨᓂᕐᒥᒃ ᐊᔾᔨᒌᑎᑦᓯᓂᕐᒥᓪᓗ-ᕿᓂᖅᑐᓂᒃ 
ᐱᓕᕆᖃᑎᒌᓂᒃ, ᐃᓚᒋᔭᐅᓪᓗᑎᒃ ᐅᐃᕖᑦ ᑲᑐᔾᔨᖃᑎᒌᖏᑦ 
ᓄᓇᕗᒻᒥ, ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᓐᓄᑦ 
ᒪᑭᓐᓇᓱᐊᖅᑏᑦ3 ᑲᑐᔾᔨᖃᑎᒌᑦ, ᐊᒻᒪ ᓄᓇᕗᒻᒥ ᕿᓐᓂᖅᑐᑦ 
ᐱᐅᓯᕆᔭᐅᕙᓚᐅᖅᑐᓄᑦ ᑲᑐᔾᔨᖃᑎᒌᑦ ᐱᖓᓱᑦ 
ᑐᓴᕆᐊᕐᕕᐅᓚᐅᖅᐳᑦ ᑖᑦᓱᒧᖓ ᖃᓄᖅᑑᕈᑎᑦᓴᓄᑦ 
ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎᒧᑦ ᐅᖃᐅᓯᖃᕈᒪᓪᓗᑎᒃ 
ᐱᔭᐅᔭᕆᐊᓕᓐᓂᒃ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ. ᐊᒻᒪᓗᒃᑲᓐᓂᖅᑕᐅᖅ, ᐃᓄᓕᕆᔨᒃᑯᑦ 
ᐃᓚᓕᐅᔾᔭᐅᓚᐅᖅᐳᑦ ᑐᓴᕆᐊᕐᕕᖃᕐᓂᕐᒧᑦ 
ᐅᖃᐅᓯᖃᓗᐊᕈᒪᑦᓱᑎᒃ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒥᓪᓗ ᐱᔭᐅᔭᕆᐊᓕᓐᓄᑦ ᓄᑕᖅᑲᓄᑦ 
ᐃᓄᓕᕆᔨᒃᑯᑎᒍᑦ ᐱᓯᒪᔭᐅᔪᓂᒃ.
ᐱᕈᖅᐸᓪᓕᐊᑎᑦᓯᓂᖅ ᓴᙱᓂᕆᔭᐅᔪᓂᒃ ᓄᓇᓕᓐᓂ−
ᑐᙵᕕᓕᓐᓂᒃ ᖃᐅᔨᒪᓂᕆᔭᐅᔪᓂᒃ, ᐱᓕᕆᖃᑦᑕᖅᓯᒪᓂᑰᓂᕐᒥᒃ, 
ᐊᔪᙱᓐᓂᕆᔭᐅᔪᓂᓪᓗ ᑖᒃᑯᓇᙵᑦ ᐱᓕᕆᖃᑎᒌᒃᑐᓂᑦ 
ᐃᑲᔪᓚᐅᖅᐳᑦ ᑐᓴᐅᒪᑎᑦᓯᓂᕐᒥᒃ ᓄᓇᕗᑦ ᒐᕙᒪᖓᑕ 
ᖃᓄᖅᑑᕈᑎᑦᓴᓄᑦ ᓯᕗᓪᓕᐅᔾᔨᔭᕆᐊᖃᕐᓂᕐᒧᑦ 
ᖃᓄᐃᓕᐅᕐᓂᕐᒧᓪᓗ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ ᓄᓇᕗᒻᒥ.

“ᐱᓕᕆᖃᑎᒌᓪᓗᑕ, 
ᐊᑕᐅᓯᐅᓪᓗᑕ ᓂᐱᖃᖃᑎᒌᓪᓗᑕ, 
ᓴᙱᓂᖅᓴᐅᔾᔪᑎᒋᕙᑉᐸᕗᑦ 
ᓄᓇᕗᒻᒥ. ᑕᒪᒃᑯᐊ ᐃᑲᔫᑎᑦᓴᓕᒫᕗᑦ 
ᐊᑐᖅᑐᒃᓴᖁᑎᕗᑦ ᐊᑕᐅᓯᕐᒧᑦ 
ᐱᔾᔪᑎᖃᕐᓗᑕ ᓴᙱᓂᖃᕈᓐᓇᕋᑦᑕ 
ᑕᒪᒃᑯᐊ ᓴᖅᑭᕈᓐᓇᕐᓗᒋᑦ 
ᓂᕆᐅᓇᙱᑦᑐᑦ ᓴᖅᑭᓯᒪᔪᑦ 
ᐃᓄᖁᑎᑦᑎᓐᓄᑦ.”
– ᑲᑐᔾᔨᓗᑕ ᐱᓕᕆᐊᑦᓴᖅ3  ᑕᑯᓗᒍ ᐅᐃᒍᐊᕈᓯᖅ ᑎᑎᕋᖅᓯᒪᔪᓂᑦ ᐱᓕᕆᖃᑕᐅᔪᓂᑦ ᐊᒻᒪᓗ ᐱᖃᖃᑕᐅᔪᓂᑦ.

4 ᓄᓇᕐᔪᐊᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ.  
5 ᓄᓇᕐᔪᐊᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ.

ᐱᒻᒪᕆᐅᓂᖓ ᐱᐅᓗᓂ 
ᐃᓕᓐᓂᐊᕆᐅᖅᓴᔪᓄᑦ ᐱᕙᓪᓕᐊᓂᕆᔭᐅᔪ
ᐅᖃᐅᓯᐅᓯᒪᔪᖅ ᓄᓇᕐᔪᐊᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑲᑐᔾᔨᖃᑎᒌᓂᑦ, ᐃᓕᓐᓂᐊᕆᐅᖅᓴᓕᓵᖅᑐᑦ ᐃᓱᒪᒋᔭᐅᕗᑦ 
ᐱᒻᒪᕆᐅᓛᖑᓇᓱᒋᔭᐅᓪᓗᓂ ᐱᕙᓪᓕᐊᓂᕆᔭᐅᔪᖅ 4. 
ᐱᐅᓪᓗᓂ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᕙᓪᓕᐊᑎᑦᓯᓂᖅ 
ᐊᑦᑐᐃᓂᖃᓪᓚᕆᑉᐸᑦᑐᖅ ᐊᔾᔨᒌᙱᑦᑐᓂᒃ 
ᐃᓅᖃᑎᒌᑉᐸᓐᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ 
ᖃᓄᐃᓕᖓᓕᕐᓂᕆᔭᐅᔪᓂᒃ ᐃᓅᓯᓕᒫᒥ5.ᓴᙱᔪᒥᒃ 
ᐊᑦᑐᖅᓯᔪᒥᓪᓗ ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᖃᓄᐃᓕᐅᖅᑕᐅᕙᓪᓕᐊᔪᒪᔪᒥᒃ ᐱᒻᒪᕆᐊᓘᕗᖅ 
ᐃᑲᔪᖅᑐᐃᓂᐊᕐᓗᓂ ᐱᐅᔪᓂᒃ ᖃᓄᐃᓕᖓᓕᕐᓂᕆᔭᐅᔪᓂᒃ 
ᒪᒃᑯᑦᑐᓄᑦ ᓄᓇᕗᒻᒥᐅᓄᑦ.



4 ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

ᓄᓇᕗᒻᒥ ᐊᑐᖃᑦᑕᕐᓂᑯᖏᑦ ᐃᓄᒋᐊᓐᓂᖏᓪᓗ

ᑕᒪᓐᓇ ᖃᐅᔨᒪᔭᐅᔪᖅ ᓄᓇᕗᑦ ᐃᓄᖃᖃᑦᑕᖅᓯᒪᕗᖅ 
ᐃᓄᓐᓂᑦ 4,500 ᐊᕐᕌᒍᐃᑦ ᐅᖓᑖᓄᑦ. ᑲᓇᑕᐅᑉ ᒐᕙᒪᒃᑯᖏᑦᑕ 
ᓄᓇᑐᖃᕆᙱᑕᖏᓐᓄᑦ ᓄᓇᑖᖅᑎᑕᐅᓯᒪᔪᑦ ᒫᓐᓇᒫᖅ 
ᐊᑐᖅᑕᐅᓂᑯᑦ, ᐃᓄᐃᑦ ᐃᓐᓇᑐᖃᖏᑦ ᐃᖅᑲᐅᒪᓂᖃᖅᑎᓪᓗᒋᑦ 
ᓯᕗᓕᕐᓂᕐᒥᒃ ᐃᓕᖅᑯᓯᑐᖃᕐᒥᒃ ᓄᓇᒥ ᓱᕈᓯᐅᑎᓪᓗᒋᑦ, 
ᓅᑕᐅᓚᐅᖏᑎᓪᓗᒋᑦ ᓄᓇᓕᕆᓂᕐᒧᑦ ᓄᓇᓕᖏᓐᓄᑦ 
ᖃᐅᔨᒪᔭᐅᔪᖅ ᓄᓇᕗᒻᒥ ᓄᓇᓕᖏᓐᓄᑦ. ᐅᓪᓗᒥ ᓄᓇᕗᑦ 
25−ᓂ ᓄᓇᓕᓐᓂᒃ ᓯᐊᒻᒪᒃᓯᒪᔪᖅ 20%−ᖓᓂ ᑲᓇᑕᐅᑉ 
ᓄᓇᖁᑎᖏᓐᓂ ᐃᓱᓕᑦᑕᖅᑐᓂᒃ ᐊᑭᑐᔪᓂᓪᓗ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ.

ᓄᓇᕗᑦ ᑲᓇᑕᓕᒫᒥ ᐃᓄᖏᑦ ᓄᑲᖅᓯᐅᓂᖅᓴᐅᕗᑦ 
ᐃᓄᒋᐊᒃᓯᕙᓪᓕᐊᓂᖅᐹᖑᓪᓗᑎᓪᓗ.

2035-ᒥ, ᓄᓇᕗᒻᒥ ᐃᓄᖏᑦ ᓂᕆᐅᒋᔭᐅᔪᑦ 
ᑎᑭᐅᑎᓂᐊᕆᐊᖏᑦ 48,042-ᓄ, ᐱᓗᐊᖅᑐᒥᒃ ᐃᓅᕙᓪᓕᐊᔪᑦ.

ᐃᓚᓕᐅᔾᔨᓯᒪᓂᒃᑯᑦ ᐊᔾᔨᒌᒃᑎᑦᓯᓂᒃᑯᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐱᕈᖅᐸᓪᓕᐊᔭᕆᐊᖃᕐᓂᐊᖅᐳᖅ ᓄᓇᕘᑉ 
ᐃᓄᒋᐊᒃᓯᕙᓪᓕᐊᓂᖓᓂ. ᐃᓄᐃᑦ ᐃᓄᒋᐊᓛᖑᕗᑦ 
ᓄᓇᕗᒻᒥ, ᑕᐃᒪᐃᒻᒪᑦ ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ 
ᐃᓱᒪᒋᔭᐅᑦᑎᓯᕆᐊᖃᖅᑐᑦ ᖃᓄᐃᓕᐅᕈᑕᐅᔪᒪᔪᒥᑦ 
ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ6. ᓄᓇᕗᑦ 
ᓴᖅᑭᑦᑎᔭᕆᐊᖃᖅᐳᖅ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐃᑲᔫᑎᒃᓴᓂᒃ ᐃᓄᐃᑦ ᐱᖅᑯᓯᖏᓐᓂᒃ, 
ᐱᒻᒪᕆᐅᒋᔭᖏᓐᓂᒃ, ᐅᖃᐅᓯᖓᓂᒃ, ᐊᒻᒪ ᓄᓇᐅᑉ ᑕᐅᑦᑐᐊᓂᒃ

ᓄᓇᕗᑦ ᑲᓇᑕ

ᐊᕐᕌᒍᓕᒫᖅ ᐃᓄᒋᐊᒃᓯᕙᓪᓕᐊᖏᓐᓇᖅᑐᑦ 2007−ᒥᓂ7 1.8% 1.1%

ᑲᑎᓪᓗᒋᑦ ᐃᓄᒋᐊᒃᓯᕙᓪᓕᐊᖏᓐᓇᖅᑐᑦ 2007−ᒥᓂ8 23.5% 14.3%

ᕿᑎᐊᓂ ᐊᕐᕌᒍᖃᖅᑐᑦ 25.6 41.6

% ᐃᓄᒋᐊᓐᓂᒃᑯᑦ ᐊᕐᕌᒍᓖᑦ 0-ᒥᑦ 4-ᒧᑦ  12% 5%

ᑲᑎᓪᓗᒋᑦ ᐃᓄᒋᐊᓐᓂᖏᑦ 36,991,980

6ᐃᓄᐃᑦ 85%-ᓗᐊᒥᒃ ᐃᓄᒋᐊᖕᓂᖃᖅᑐᑦ ᓄᓇᕗᒻᒥ. ᐃᓄᐃᑦ 90%−ᒥ 95%−ᒧᑦ ᑎᑭᖦᖢᒍ ᐃᖃᓗᖕᒥᐅᑦ ᑭᓯᐊᓂ ᐃᖃᓗᖕᓂ ᓄᓇᓕᐸᐅᔭᕐᒥ, 8,000−ᖏᓐᓃᖦᖢᑎᒃ, 60%−
ᖏᓐᓃᖦᖢᑎᒃ ᐃᓄᐃᑦ.
7 ᒐᕙᒪᑦ ᓄᓇᕗᑦ (2021). pIII-1.
8 ᑲᓇᑕᒥ ᑭᒡᓕᓯᓂᐊᖅᑎᒃᑯᑦ.  

ᐊᑑᑎᖃᑦᓯᐊᖅᑐᑦ ᑭᓪᓕᓯᓂᐊᖅᑕᐅᓯᒪᔪᑦ 
ᐃᓚᓕᐅᔾᔨᓂᐊᕐᓗᓂ ᐊᔾᔨᒌᒃᑎᑦᓯᓂᕐᒥᓪᓗ9: 

• ᓇᓚᐅᑦᑖᖅᑕᐅᓯᒪᔪᖅ 660 ᓄᑕᖅᑲᐃᑦ ᓄᓇᕗᒻᒥ 
ᐅᑭᐅᖃᖅᑐᑦ 0-ᒥ 4-ᒧ ᑎᒥᒥᒍᑦ ᐊᔪᕈᑎᓖᑦ 
(ᑐᙵᕕᒋᓪᓗᒋᑦ ᐋᓐᓂᐊᕐᕕᒻᒥ ᑎᒥᒥᒍᑦ ᐊᔪᕈᑎᓖᑦ ᐊᒻᒪ 
15%-ᒥ ᐊᑐᖅᐸᒃᓱᑎᒃ ᑲᓇᑕᒥ ᓈᒻᒪᒃᓯᓕᖅᑕᐅᒐᔪᒃᑐᒥᒃ).10 
ᐊᖏᖃᑎᒌᒍᑕᐅᓯᒪᔪᑦ ᑎᒥᒥᒍᑦ ᐊᔪᕈᑎᓕᓐᓄᑦ ᓄᓇᕗᒻᒥ 
ᓱᓕ ᐱᓕᕆᐊᖑᕙᓪᓕᐊᕗᑦ, ᐅᔾᔨᕆᔭᐅᓕᒃᑲᓐᓂᕐᓂᖓ 
ᐱᐅᓯᒋᐊᖅᑕᐅᕙᓪᓕᐊᒻᒪᑦ ᐊᕝᕕᐊᕈᑎᓄᑦ ᐃᓯᕐᓂᐊᕐᓗᓂ 
ᐊᒻᒪ ᖃᐅᔨᒪᓕᖅᐹᓪᓕᕋᓱᓪᓗᑎᒃ ᓇᓗᓇᐃᖅᓯᒪᔪᓂᒃ 
ᐊᔪᕈᑎᓕᓐᓂᒃ ᓄᓇᕘᒥ.

• ᐊᔪᕐᓇᙱᑐᐃᓐᓇᕆᐊᓕᒃ ᐅᓄᕐᓂᖅᓴᐃᑦ ᓄᑕᖅᑲᐃᑦ 
ᓄᓇᕗᒻᒥ ᐊᑐᑐᐃᓐᓇᕆᐊᖃᕐᓂᖏᓐᓂᒃ ᐋᖅᑭᒃᓯᒪᔪᒥᒃ 
ᐊᔪᕈᑎᖃᕐᓂᕐᒥᒃ ᐊᕝᕕᐊᕈᑎᓂᓪᓘᓐᓃᑦ (ᐊᑕᑲᐃᓐᓇᖅᑐᖅ 
ᐅᕙᓗ ᐊᑕᐃᓐᓇᖅᑐᖅ) ᓯᕗᓪᓕᕐᓂ ᐊᕐᕌᒍᓂ (ᓲᕐᓗ 
ᐃᔨᒃᑯᑦ, ᑭᒍᑎᓕᕆᓂᖅ, ᑎᒥᒃᑯᑦ, ᐃᓱᒪᒃᑯᑦ ᐊᓯᖏᓪᓗ.) 

• ᒫᑦᓯ 31, 2022−ᖑᓕᖅᑎᓪᓗᒍ, 345 ᓄᑕᖅᑲᐃᑦ 
ᒪᒃᑯᑦᑐᓪᓗ ᐃᓄᓕᕆᔨᒃᑯᑎᒍᑦ ᐱᓯᒪᔭᐅᔪᑦ ᐅᕝᕙᓘᓐᓃᑦ 
ᐃᓚᒌᓄᑦ ᐃᓂᖃᖅᑎᑕᐅᓪᓗᑎᒃ.11

• ᒪᓕᓪᓗᒍ 2021-ᒥ ᓈᓴᖅᑕᐅᓚᐅᖅᑐᑦ, 520-ᖑᔪᑦ 
ᐅᐃᕖᑎᑐᑦ ᐅᖃᕈᓐᓇᖅᑐᑦ ᐅᖃᐅᓯᕐᖓᐅᑎᒥᓂᒃ, ᐊᒻᒪ 
19,370 ᐃᓄᒃᑐᑦ ᐅᖃᕈᓐᓇᖅᑐᑦ.

• 2021−ᒥ ᓈᓴᖅᑕᐅᔪᓂᒃ, ᐅᓄᕐᓂᖏᑦ ᓄᓇᕗᒻᒥ 
ᓈᓴᖅᑕᐅᓚᐅᖅᐳᑦ 36,605−ᖑᓇᓱᒋᔭᐅᓪᓗᑎᒃ. 
ᑲᑎᓪᓗᒋᑦ ᐅᓄᕐᓂᖏᑦ ᓄᓇᕗᒻᒥ (ᐃᓄᐃᑦ 
ᐃᓄᒋᐊᖕᓂᖏᑦ), ᑲᑎᙵᔪᑦ ᓈᓴᖅᑕᐅᔪᓂᒃ 
ᐃᓚᖃᓚᐅᖅᐳᑦ ᕿᓐᓂᖅᑐᑦ (565), ᐱᓕᐲᓄ (315), 
ᓂᒋᐊᓂ ᐊᐃᓯᐊᓐ (175), ᓴᐃᓃᓯ (65), ᓛᑎᓐ ᐊᒥᐊᓕᑲ 
(60), ᖃᔅᓯᑲᓪᓚᑦ ᑕᑯᒃᓴᐅᔪᑦ ᐅᓄᙱᓐᓂᖅᓴᑦ (50), ᐋᑉ 
(35), ᔮᐸᓃᓯ (10), ᑯᕆᐊᓐ (10), ᐊᒻᒪ ᐅᐊᔅᑦ ᐊᐃᓯᐊᓐ 
(10).12

9 2021 2021-ᒥ ᓈᓴᖅᑕᐅᓯᒪᔪᑦ ᖃᕋᓴᐅᔭᒃᑯᑦ ᑭᐅᔾᔪᑕᐅᓚᐅᖅᐳᑦ 85%−ᒦᖦᖢᓂ 
ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓄᑦ ᒥᒃᓴᐅᖦᖢᒋᑦ ᐊᑕᖏᖅᖢᒍ ᑭᐅᔾᔪᑕᐅᔪᑦ 98%−ᒦᖦᖢᓂ. 
ᑖᓐᓇ ᐱᐅᓛᖑᒐᓗᐊᖅᖢᓂ ᑎᑎᕋᖅᓯᒪᔪᑦ ᒫᓐᓇ ᐊᑐᐃᓐᓇᐅᔪᑦ, ᑭᐅᔾᔪᑕᐅᔪᑦ ᐅᓄᕐᓂᖏᑦ 
ᐊᒃᑐᐃᑐᐃᓐᓇᕆᐊᖃᖅᐳᑦ ᐱᐅᓂᕆᔭᖓᓂᒃ. ᑕᑯᓗᒍ 
https://www.cbc.ca/news/canada/north/indigenous-gaps-census-1.6419156
10 ᑲᑎᒪᔩᑦ ᑲᓇᑕᒥ ᑎᒥᒥᒍᑦ ᐊᔪᕈᑎᓕᖕᓄᑦ.  
11 ᒐᕙᒪᑦ ᓄᓇᕗᑦ (2022a).
12 ᖃᐅᔨᓴᖅᑎᒪᕆᑦ ᑲᓇᑕᕐᒥ.

• ᓂᕆᐅᒋᔭᖃᕐᓂᕐᒥᑦ 
ᐱᔭᕆᐊᓕᖏᓐᓂᑦ ᐊᓯᑎᑦ

• ᐱᔨᑦᓯᕐᓂᖅ ᐱᔪᒪᓂᖃᕐᓗᓂ

• ᓇᓪᓕᒍᓱᓐᓂᕐᓂᑦ ᑕᑯᑎᓪᓗᒍ

• ᐅᖃᖃᑎᖃᑦᓯᐊᕐᓂᖅ, 
ᑐᓴᐅᒪᖃᑎᒌᑦᓯᐊᕐᓂᖅ

ᓇᓪᓕᒍᓱᓐᓂᒃᑯᑦ, ᐊᓯᓐᓂᒃ 
ᐱᔨᑦᓯᕐᓗᑎᑦ ᐊᒻᒪ 
ᐃᓅᖃᑎᖃᕈᓐᓇᑦᓯ- 
ᐊᓕᕐᓗᑎᑦ

4

• ᐱᔭᕇᕐᓗᒋᑦ ᐱᒋᐊᖅᑕᑎᑦ ᐊᒻᒪ 
ᐃᓅᓯᕐᓂ ᐱᓇᓱᐊᖏᓐᓇᕐᓂᕐᒧᑦ

• ᐸᕐᓇᐃᕙᒌᖅᐸᓪᓗᓯ ᐊᒻᒪ 
ᐋᖅᑭᑦᓯᐊᖅᓯᒪᕙᓪᓗᓯ

• ᐱᖁᑎᑎᑦ ᑲᒪᒋᑦᓯᐊᕐᓗᒋᑦ ᐊᒻᒪ 
ᐊᔪᙱᑕᖃᒻᒪᕆᓐᓂᕐᒧᑦ

• ᓈᓚᓪᓗᒋᑦ ᐃᓕᓐᓂᐊᖅᑎᑦ- 
ᓯᔾᔪᑕᐅᔪᑦ ᐊᑐᕐᓗᒋᓪᓗ 
ᐃᓅᓯᕐᓂ

• ᐊᒃᓱᕈᕐᓇᖅᓯᔪᖅᓯᐅᖏᓐ- 
ᓇᐅᔭᕐᓂᖅ ᕿᓃᓐᓇᐅᔭᕐᓗᑎᑦ 
ᐋᖅᑭᒋᐊᕈᑎᑦᓴᓂᒃ

ᐱᕙᓪᓕᐊᓗᓂ 
ᐱᐅᓯᐅᕙᒃᑐᑦ 
ᐃᓅᓯᑦᓯᐊᕙᒻᒧᑦ

1

ᐃᓄᙳᐃᓂᖅ ᑐᙵᕕᒋᔭᐅᓪᓗᓂ

ᐃᓚᓕᐅᔾᔨᓂᕐᒧᑦ ᐃᑲᔫᑎᓂᑦ ᑭᒃᑯᓕᒫᓄᑦ
ᑭᒃᑯᓕᒫᑦᑎᐊᑦ ᐱᕚᓪᓕᕈᑎᖃᖅᑐᐃᓐᓇᐅᕗᑦ ᐃᓚᓕᐅᔾᔨᓯᒪᔪᒥᒃ 
ᐊᕙᑎᖃᕐᓂᕐᒥᒃ. ᐃᓄᐃᑦ ᐃᒻᒪᕆᐅᑎᔭᖏᑦ ᐃᓄᙳᐃᓂᕐᒧᑦ 
ᓇᓕᒧᓐᓂᖃᕐᔪᐊᖅᑐᖅ ᐃᓚᐅᑎᑦᓯᓂᕐᓂ ᐊᔾᔨᒌᒃᑎᑦᓯᓂᕐᒥᓪᓗ 
ᐊᑐᕋᓲᑎᓂᒃ ᑐᙵᕕᐅᓪᓗᓂᓗ ᑖᑦᓱᒧᖓ ᖃᓄᖅᑑᕈᑎᒧᑦ 
ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒧᑦ.

ᖃᐅᔨᒪᔭᐅᔭᕆᐊᓕᒃ: ᑖᒃᑯᐊ ᐃᓕᓐᓂᐊᕈᑎᒃᓴᐃᑦ 
ᐋᖅᑭᒃᑕᐅᓚᐅᖅᐳᑦ ᖃᐅᔨᒋᐊᖅᑏᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᕕᒻᒧᑦ ᐃᓄᙳᐃᓂᖅ 
ᓄᑕᖅᑲᓂᒃ ᐱᕈᖅᓴᐃᓂᕐᒧᑦ ᐱᓕᕆᐊᒃᑯᑦ, ᓯᕗᓪᓕᖅᐹᒥ 
ᐱᓕᕆᐊᖑᑦᑎᐊᓚᐅᖅᓱᓂ ᐊᑐᖅᑕᐅᔪᓐᓇᖅᓱᓂ 
ᐱᔪᓐᓇᐅᑎᖃᖅᑐᓄᑦ ᐸᐃᕆᕕᓐᓄᑦ ᓄᓇᕗᒻᒥ13.

ᐱᖓᓲᔪᖅᑐᑦ ᑐᙵᕕᐅᔪᑦ ᐃᓄᙳᐃᓂᕐᒧᑦ ᑐᙵᕖᑦ

• ᐱᒋᐊᕈᑎᒋᓗᒍ ᒥᖅᓱᕐᓂᕐᒥᒃ 
ᐱᕈᖅᓯᐊᒃᓴᕐᓂᒃ ᖃᓄᖅ 
ᐱᓕᕆᐊᕆᔭᐅᔪᓐᓇᕐᒪᖔᑕ

• ᐱᒋᐊᕈᑎᒋᓗᒍ ᐃᓄᒃ/ᓄᑕᕋᖅ 
ᓇᒦᒻᒪᖔᑦ

• ᓂᕆᐅᒋᔭᐅᔪᖅ ᐱᕙᓪᓕᐊᓂᖓ

• ᑕᑯᑎᑦᓯᓗᓂ ᖃᓄᐃᓕᐅᕆᐊᑦᓴᖅ 
ᓂᕆᐅᒋᓗᒍᓗ ᐃᓄᒃ/ᓄᑕᕋᖅ 
ᖃᓄᐃᓕᐅᕆᐊᑦᓴᖅ ᓴᖅᑭᔮᖅᑐᒥᑦ

• ᓴᐱᓕᖅᑕᐃᓕᒋᑦ ᓄᑕᕋᕐᒧᑦ/ᐃᓄᒻᒧᑦ 
ᐃᓕᑦᓯᔪᓐᓇᕐᓂᖓ

ᐊᓪᓗᐃᓐᓇᐅᔭᕐᓗᑎᑦ 
ᐱᐅᓯᒋᐊᕈᑎᑦᓴᓄᑦ6

• ᓱᖏᐅᑎᓴᕋᐃᓪᓗᓂ 
ᑐᕌᒐᕆᓗᒍᓪᓗ ᓯᕗᓂᒃᓴᕐᒥ

• ᐊᔪᙱᓪᓗᑎᑦ ᐊᓯᑎᑦ 
ᐃᓕᓐᓂᒃ ᖁᓱᔪᓐᓃᕐᓂᐊᕐᒪᑕ

• ᓇᓗᓇᐃᕐᓗᒋᑦ 
ᐱᔭᕆᐊᖃᖅᑕᑎᑦ 
ᕿᓂᙱᓪᓗᑎᓪᓗ 
ᐱᔭᕆᐊᖃᙱᑕᕐᓂᒃ

• ᐊᑐᕐᓂᖅ ᖃᐅᔨᒪᓂᕐᓂᑦ 
ᐊᑐᖃᑦᑕᖅᓯᒪᔭᓐᓄᑦ

• ᑐᑭᓯᐅᒪᓇᓱᖃᑦᑕᕐᓗᑎᑦ 
ᓱᓇᑐᐃᓐᓇᕐᓂᒃ ᐊᕙᑎᓐᓂᑦ

ᐊᒃᓱᕈᕐᓇᖅᓯᔪᖅᓯᐅ- 
ᖏᓐᓇᐅᔭᕐᓂᖅ 
ᕿᓃᓐᓇᐅᔭᕐᓗᑎᑦ 
ᐋᖅᑭᒋᐊᕈᑎᑦᓴᓂᒃ

2

• ᐋᖅᑭᑦᓯᓂᖅ ᓂᕆᐅᒋᔭᒃᓴᑦ-
ᓯᐊᕙᓐᓂᑦ

• ᓇᓗᓇᐃᕐᓗᒋᑦ 
ᐊᔪᙱᓐᓂᕆᔭᐅᔪᑦ 
ᑲᒪᒋᔭᖃᑦᓯᐊᕐᓂᕐᓗ

• ᓇᓗᓕᖅᑎᑦᓯᓚᐅᖅᓯ- 
ᒪᙱᓪᓗᑎᑦ ᓄᑕᖅᑲᒥᒃ

• ᑐᕌᒐᖃᕐᓂᖅ ᓴᙱᓂᖏᓐᓂᑦ

• ᓄᓇᓕᓐᓂ ᐃᓚᐅᖃᑕᐅᓗᑎᑦ

ᐃᓕᓴᕆᓗᒋᑦ 
ᐊᔾᔨᐅᙱᓐᓂᖏᑦ 
ᐊᑐᓂ ᐃᓄᐃᑦ

5

• ᑕᑯᒃᓴᐅᑎᑦᓯᓗᓂ 
ᐃᓄᑦᓯᐊᕙᐅᓂᕐᒥᒃ

• ᐃᓕᖅᑯᓯᖃᑦᓯᐊᕐᓂᖅ

• ᓇᒻᒥᓂᖅ-
ᐱᓕᕆᔪᓐᓇᑦᓯᐊᕐᓂᖅ.

• ᑕᑯᑦᓴᐅᑎᑦᓯᓗᓂ 
ᐃᑉᐱᒋᔭᖃᑦᓯᐊᕐᓂᕐᒥᒃ, 
ᑲᒪᒋᔭᖃᑦᓯᐊᕐᓂᕐᒥᒃ 
ᓵᑕᐅᓕᕈᓐᓇᕐᓂᕐᒥᓪᓗ

ᐆᒻᒪᑎᒧᑦ−ᓴᙱᓗᑎᑦ 
(ᓴᙱᔪᒥᒃ 
ᐃᓕᖅᑯᓯᖃᕐᓗᑎᑦ)

3

13 ᖃᐅᔨᒋᐊᖅᑏᑦ ᖃᓄᐃᖏᑦᑎᐊᕐᕕᒥᑦ ᖃᐅᔨᓴᕐᕕᒃ p111.

ᑖᒃᑯᐊ ᐃᓄᙳᐃᓂᕐᒧᑦ ᑐᙵᕕᐅᔪᑦ 
ᐃᓚᓕᐅᔾᔨᓯᒪᑦᓯᐊᖅᑐᑦ ᓇᓕᒧᒌᒃᑎᑕᐅᓪᓗᑎᓪᓗ.  
ᐃᓚᓕᐅᔾᔨᓂᖅ ᐊᒻᒪ ᐊᔾᔨᒌᒃᑎᑦᓯᓂᕐᓗ14:
• ᐃᓕᑕᖅᓯᓂᕐᒧᑦ ᐊᔾᔨᐅᙱᓐᓂᖏᑦ ᐊᑐᓂ ᐃᓄᐃᑦ
• ᐊᖏᔫᓪᓗᑎᒃ−ᑕᐅᑐᒃᑕᐅᓪᓗᑎᒃ ᑕᑯᒃᓴᐅᑎᑦᓯᓪᓗᑎᓪᓗ 

ᐃᓅᓂᕐᒥᓂᒃ ᐃᓕᖅᑯᓯᑦᓯᐊᕆᓪᓗᑎᑦ
• ᓇᓪᓕᒍᓱᓐᓂᕐᒥᒃ ᓇᓪᓕᒍᓱᓐᓂᕐᒥᓪᓗ ᑕᑯᒃᓴᐅᑎᑦᓯᓗᓂ
• ᐱᕙᓪᓕᐊᓗᓂ ᐱᐅᔪᓂᒃ ᐊᑐᕋᒃᓴᓂᒃ ᑲᔪᓯᓗᓂ ᐃᓅᓯᕐᓂ 

ᑲᒪᑦᓯᐊᕐᓂᕐᓂᓪᓗ ᐱᖁᑎᓂᒃ
• ᐊᑐᕐᓗᒋᑦ ᐃᓕᑦᑎᕙᓪᓕᐊᓃᑦ ᐃᓅᓯᕐᒧᑦ
• ᓂᑯᕕᓐᓂᕐᒧᑦ ᐊᑦᓱᕈᕐᓇᖅᑐᒧ ᓇᓗᓇᐃᕐᓗᒋᓪᓗ 

ᐱᔭᕆᐊᖃᖅᑕᑎᑦ
• ᐱᒋᐊᕈᑎᒋᓗᒍ ᓄᑕᕋᖅ ᓇᓃᒻᒪᖔᑦ
• ᓂᕆᐅᒋᔭᐅᔪᖅ ᐱᕙᓪᓕᐊᓂᖓ
• ᓴᐱᓕᖅᑕᐃᓕᒋᑦ ᐃᓄᒻᒥ
• ᐅᖃᖃᑎᖃᑦᓯᐊᕐᓂᖅ, ᑐᓴᐅᒪᖃᑎᒌᑦᓯᐊᕐᓂᕐᓗ

ᐱᐅᔪᑦ ᐱᕚᓪᓕᕈᑕᐅᔪᓐᓇᖅᑐᑦ 
ᐃᓚᓕᐅᔾᔨᓂᕐᒧᑦ ᓄᑕᖅᑲᓂᒃ, ᐃᓚᒌᓂᒃ, 
ᐸᐃᕆᕕᓕᕆᔩᑦ, ᓄᓇᓕᓐᓂᓪᓗ:
ᖃᐅᔨᓴᕐᓂᖅ ᐃᓚᓕᐅᔾᔨᓂᕐᒥᑦ15 ᑕᑯᑦᓴᐅᑎᑦᓯᔪᖅ ᐱᐅᔪᓂᑦ 
ᐊᑦᑐᐃᓂᖃᖅᑐᓂᑦ ᐃᓚᒋᓕᐅᔾᔨᓯᒪᑦᓯᐊᕐᓗᓂ ᓄᑕᕋᕐᓂᑦ 
ᐸᖅᑭᑦᓯᓂᕐᒥᑦ ᓄᑕᖅᑲᕐᓂᑦ ᐃᑲᔪᖅᑐᖅᑕᐅᒋᐊᓕᓐᓂᑦ, 
ᐃᓚᖏᓐᓂᑦ, ᐃᓕᓐᓂᐊᖃᑎᖏᓐᓂᑦ, ᐸᐃᕆᕕᒻᒥᓪᓗ 
ᐃᖅᑲᓇᐃᔭᖅᑎᓂᑦ. ᑕᒪᓐᓇ ᐱᔾᔪᑎᖃᖅᐳᖅ ᐃᓚᓕᐅᔾᔨᓂᖅ 
ᓄᑕᖅᑲᓂᒃ ᑲᒪᒋᔭᖃᖅᐸᓐᓂᕐᒧᑦ ᐊᑐᖅᑕᐅᕙᒃᑐᑦ 
ᐊᑐᐃᓐᓇᐅᑎᑦᓯᓂᕐᒧᑦ ᐱᐅᔪᒻᒪᕆᒻᒥᒃ ᑲᒪᒋᔭᖃᖅᐸᓐᓂᕐᒥᒃ 
ᑕᐅᑐᓪᓗᒋᑦ ᐃᓚᓕᐅᔾᔨᑎᑦᓯᖃᑦᑕᖏᑦᑐᑦ ᐋᖅᑭᑦᓯᒪᓂᕆᔭᐅᔪᑦ.
ᐃᑲᔫᑎᑦ ᐃᓚᓕᐅᔾᔨᓂᕐᒧᑦ ᑎᑎᕋᖅᓯᒪᔪᑦ ᐊᑖᓂ ᐊᑕᖐᙱᑦᑐᑦ, 
ᐃᓚᓕᐅᔾᔨᓯᒪᓂᒃᑯᑦ ᐸᐃᕆᕝᕕᓐᓄᑦ ᐊᔾᔨᒋᔭᐅᙱᑦᑐᒥᒃ 
ᐃᑲᔫᑎᖃᕐᒪᑦ ᑕᒪᐃᓐᓄᑦ ᐸᐃᕆᕕᓐᓄᑦ, ᑭᓯᐊᓂ 
ᑕᑯᑦᓴᐅᑎᑦᓯᒻᒪᑦ ᐃᓚᖏᓐᓂᒃ ᐃᑲᔫᑎᒃᓴᓪᓗᐊᑕᓂᒃ16: 

ᐃᑲᔫᑎᑦᓴᐃᑦ ᓄᑕᖅᑲᓄᑦ
• ᐱᐅᓯᒋᐊᖅᑎᑦᓯᕙᑉᐳᖅ ᓇᒻᒥᓂᖅ−ᐊᔪᙱᓐᓂᖃᕐᓂᕐᒥᒃ, 

ᐅᑉᐱᕆᔭᖃᕐᓂᕐᒥᒃ, ᓇᖅᒥᓂᖅᓱᕈᓐᓇᕐᓂᕐᒥᒃ, 
ᓯᕗᓕᖅᑎᐅᓂᕐᒧᓪᓗ ᐊᔪᙱᓐᓂᕆᔭᐅᔪᓂᒃ

• ᓴᖅᑭᑎᑦᓯᔪᖅ ᓄᑖᓂᑦ ᐊᔾᔨᒌᖏᑦᑐᓂᓪᓗ 
ᐱᖃᓐᓇᕇᓐᓂᕐᒥᑦ ᓄᑕᕋᓕᒫᓄᑦ, ᓴᙱᓕᑎᑦᓯᓂᕐᒥᑦ 
ᐃᓅᖃᑎᒌᓐᓂᕐᒥᑦ ᐃᑉᐱᓐᓂᐊᓂᕐᒥᓪᓗ ᐱᕙᓪᓕᐊᑎᑦᓯᓂᕐᒥᑦ

• ᐊᑐᐃᓐᓇᐅᑎᑦᓯᓂᕐᒧᑦ ᓄᑕᖅᑲᐃᑦ ᐱᕕᖃᖅᑎᓪᓗᒋᑦ 
ᐃᓕᓐᓂᐊᕐᓂᕐᒧᑦ ᐱᒻᒪᕆᐅᒋᔭᐅᔪᓂᒃ ᐊᔾᔨᒌᙱᕈᓘᔭᖅᑐᓂᒃ

• ᐊᑐᐃᓐᓇᐅᑎᑦᓯᓂᕐᒧᑦ ᓄᑕᖅᑲᐃᑦ ᐱᕕᖃᖅᑎᓪᓗᒋᑦ 
ᐃᓚᐅᑦᓯᐊᕈᓐᓇᖅᓯᓗᑎᒃ ᐱᓕᕆᐊᕆᔭᖏᓐᓂᒃ

• ᓴᖅᑭᔮᖅᑎᑦᓯᓂᕐᒧᑦ ᐃᓅᖃᑎᒌᑉᐸᓐᓂᕐᒧᑦ 
ᐊᔪᙱᓐᓂᕆᔭᐅᔪᓂᒃ ᐃᓕᓐᓂᐊᖃᑎᒌᓐᓂᒃᑯᓪᓗ 
ᐱᓕᕆᖃᑎᖃᖅᐸᓐᓂᕐᒥᒃ, ᐱᐅᓯᒋᐊᖅᑎᑦᓯᓂᕐᒥᒃ 
ᐅᖃᐅᓯᕐᓂᒃ/ᑐᓴᐅᒪᔪᓕᕆᓂᕐᒥ ᐊᔪᙱᓐᓂᕆᔭᐅᔪᓂᒃ

ᐃᑲᔫᑏᑦ ᐃᓚᒌᓄᑦ ᐸᐃᕆᔨᓄᓪᓗ
• ᐱᕕᖃᕐᓂᖅᓴᐅᓕᕐᓗᑎᒃ ᐱᔪᓐᓇᕐᓂᕐᒧᑦ ᐱᐅᔪᓂᒃ ᐊᒻᒪ 

ᐊᑐᐃᓐᓇᐅᔪᓂᒃ ᐸᐃᕆᕕᓐᓂ
• ᐱᐅᓯᒋᐊᖅᑎᑦᓯᓂᕐᒧᑦ ᐃᓅᖃᑎᖃᖅᐸᓐᓂᕐᓂᒃ ᐸᐃᕆᕕᓐᓂᑦ 

ᐃᖅᑲᓇᐃᔭᖅᑎᒋᔭᐅᔪᓂᒃ
• ᐊᑐᐃᓐᓇᐅᑎᑦᓯᓂᕐᒧᑦ ᐃᓚᒌᓂᒃ ᑲᒪᔨᐅᔪᓂᓪᓗ 

ᐱᕕᖃᕐᓂᕐᒥᒃ ᐃᖅᑲᓇᐃᔭᐃᓐᓇᕐᓂᕐᒥᒃ ᐅᐸᒍᑎᓂᕐᒥᒃᓘᓐᓃᑦ 
ᐃᓕᓐᓂᐊᕐᕕᒻᒧᑦ

• ᐊᑐᐃᓐᓇᐅᑎᑦᓯᓂᕐᒧᑦ ᐃᓚᒌᓄᑦ ᐱᕕᖃᖅᑎᓪᓗᒋᑦ 
ᑕᑯᔪᓐᓇᖅᓯᓗᑎᒃ ᐱᐅᔪᓂᒃ ᐊᓯᔾᔨᖅᑐᓂᒃ ᕿᑐᕐᖓᖏᓐᓄᑦ

• ᐊᑐᐃᓐᓇᐅᑎᑦᓯᓂᕐᒧᑦ ᐃᓚᒌᓄᑦ ᐱᕕᖃᖅᑎᓪᓗᒋᑦ 
ᐱᐅᓂᖅᓴᒃᑯᑦ ᑭᒡᒐᖅᑐᐃᔪᓐᓇᕐᓂᕐᒥᒃ ᕿᑐᕐᖓᖏᓐᓄᑦ

• ᐊᑐᐃᓐᓇᐅᑎᑦᓯᓂᕐᒧᑦ ᐃᓚᒌᓄᑦ ᐱᕕᖃᖅᑎᓪᓗᒋᑦ 
ᐃᓕᓐᓂᐊᕐᓂᕐᒧᑦ ᐊᑲᐅᓂᖅᓴᒃᑰᕆᐊᖅᑎᑦᓯᑦᓴᐅᑎᒋᓂᕐᒧᑦ 
ᐱᔨᑦᑎᕋᐅᑎᓂᒃ.

 
ᐃᑲᔫᓯᐊᑦ ᐸᐃᕆᕕᓕᕆᔨᓄᑦ
• ᐊᑐᐃᓐᓇᐅᑎᑦᓯᓂᕐᒥᑦ ᐃᖅᑲᓇᐃᔭᖅᑎᓂᑦ 

ᐱᕕᖃᖅᑎᑦᓯᓂᕐᒥᑦ ᐃᓱᒪᒋᔭᖃᕐᓂᕐᒥᑦ ᐃᓄᙳᐃᓂᖅ 
ᓴᙱᓂᕐᒥᑦ-ᑐᙵᕕᖃᕐᓂᕐᒥᑦ ᑐᑭᓯᐅᒪᓂᕐᒥᑦ ᖃᓄᖅ 
ᐊᑐᓂᑦ ᓄᑕᖅᑲᐃᑦ ᐃᑲᔪᕈᓐᓇᕐᓂᖏᓐᓂᑦ ᐃᓕᓐᓂᐊᕐᓂᕐᒧᑦ 
ᐃᓅᖃᑎᒌᓐᓂᕐᒧᓪᓗ ᓄᓇᓕᓐᓂᑦ

• ᐱᐅᓯᕚᓪᓕᑎᑦᓯᓂᕐᒧᑦ ᐸᖅᑭᓯᔩᑦ ᐃᖅᑲᓇᐃᔭᖅᑏᓪᓗ 
ᐱᓕᕆᖃᑎᒌᓐᓂᖏᓐᓂᒃ

• ᐅᓄᖅᓯᑎᑦᓯᓂᖅ ᐊᔪᙱᓐᓂᕆᔭᐅᔪᒥᒃ 
ᐊᑲᐅᙱᓕᐅᕈᑎᒋᔭᐅᔪᓂᒃ-ᐋᖅᑭᑦᓯᔪᓐᓇᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᓪᓗ ᓄᑖᓂᒃ ᐋᖅᑭᑦᓯᒪᓕᕈᑕᐅᔪᓐᓇᖅᑐᓂᒃ 
ᐃᑲᔪᖅᑐᐃᓂᐊᕐᓗᓂ ᓄᑕᖅᑲᓂᒃ

• ᐱᐅᓯᕚᓪᓕᑎᑦᓯᓂᕐᒧᑦ ᐱᓕᕆᖃᑎᒌᑉᐸᓐᓂᕆᔭᐅᔪᓂᒃ 
ᓄᑕᖅᑲᓄᑦ ᐸᐃᕆᕕᓐᓂᓪᓗ ᐃᖅᑲᓇᐃᔭᖅᑎᒋᔭᐅᔪᓄᑦ

• ᐊᑐᐃᓐᓇᐅᑎᑦᓯᓂᕐᒧᑦ ᐃᖅᑲᓇᐃᔭᖅᑎᓂᒃ ᐱᕕᒃᓴᒥᒃ 
ᐱᓯᒪᓕᕐᓂᕐᒥᒃ ᓄᑖᓂᒃ ᐊᔪᙱᓐᓂᕆᔭᐅᔪᓂᒃ, 
ᖃᐅᔨᒪᓂᕆᔭᐅᔪᓂᒃ ᐱᔪᓐᓇᑦᓯᐊᕐᓂᕐᒧᓪᓗ

• ᐊᑐᐃᓐᓇᐅᑎᑦᓯᓂᕐᒧᑦ ᐃᖅᑲᓇᐃᔭᖅᑎᓂᒃ ᐱᕕᒃᓴᒥᒃ 
ᑲᓲᑎᑎᑦᓯᓂᕐᒧᑦ ᐊᑲᐅᓂᖅᓴᒃᑰᕆᐊᖅᑎᑦᓯᑦᓴᐅᑎᒋᓂᕐᒧᑦ 
ᐱᔨᑦᑎᕋᐅᑎᓂᒃ

ᐃᑲᔫᑏᑦ ᓄᓇᓕᓐᓄᑦ
• ᐱᐅᓯᒋᐊᖅᑎᑦᓯᓂᕐᒧᑦ ᐱᓕᕆᖃᑎᒌᓐᓂᕐᒧᑦ ᓄᓇᓕᓐᓂ
• ᓴᖅᑭᔮᖅᑎᑦᓯᓂᕐᒧᑦ ᐃᓅᖃᑎᖃᖅᐸᓐᓂᕐᒥᒃ ᐃᓄᓕᒫᓄᑦ
• ᐊᑐᐃᓐᓇᐅᑎᑦᓯᓂᕐᒧᑦ ᐱᕕᒃᓴᒥᒃ ᐅᓄᖅᓯᑎᑦᓯᓂᕐᒧᑦ 

ᐊᔾᔨᒌᙱᕈᓘᔭᖅᑐᓂᒃ ᐃᓚᓕᐅᔾᔨᓂᕐᒥᓪᓗ
• ᐊᑐᐃᓐᓇᐅᑎᑦᓯᓂᕐᒧᑦ ᓄᓇᓕᓐᓂᒥᐅᓂ ᐱᕕᖃᖅᑎᓪᓗᒋᑦ 

ᐃᓕᓐᓂᐊᕐᓂᕐᒧᑦ ᐊᑲᐅᓂᖅᓴᒃᑰᕆᐊᖅᑎᑦᓯᑦᓴᐅᑎᒋᓂᕐᒧᑦ 
ᐱᔨᑦᑎᕋᐅᑎᓂᒃ

14  ᖃᐅᔨᒋᐊᖅᑏᑦ ᖃᓄᐃᖏᑦᑎᐊᕐᕕᒥᑦ ᖃᐅᔨᓴᕐᕕᒃ , p111.
15 ᐊᔾᔨᒌᖏᓐᓂᖏᑦ ᐸᐃᕆᕖᑦ ᐱᐅᓂᖏᑦ ᓄᑕᖅᑲᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ
16 ᑲᓇᑕᐅᑉ ᒐᕙᒪᒃᑯᖏᑦ.



8 ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

ᑐᙵᕕᖏᑦ, ᑕᐅᑐᖅᑰᖅᑕᖏᑦ, 
ᑐᑭᖏᓪᓗ
ᑐᙵᕕᖏᑦ
ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ 
ᐸᕐᓇᐅᑎ:
• ᓂᕆᐅᓐᓂᖃᑦᓯᐊᖅᐳᖅ ᐊᒻᒪ 

ᑲᓱᖅᑎᑦᓯᓂᕐᒧᑦ ᓄᓇᕗᒻᒥᐅᓂᒃ 
ᐱᐅᔪᒥᒃ ᓯᕗᓂᒃᓴᒥ 
ᑕᐅᑐᖅᑰᖅᑕᖃᕐᓗᑎᒃ ᓄᑕᖅᑲᓄᑦ

• ᐱᔭᕆᐊᑭᑦᑐᖅ, ᑐᑭᓯᓇᑦᓯᐊᖅᓱᓂ, 
ᐃᑲᔪᖅᓱᓂᓗ ᐊᑐᖅᓱᓂᓗ ᐅᖃᐅᓯᕐᒥᒃ 
ᐃᓚᓕᐅᔾᔨᓯᒪᔪᖅ ᐅᖃᐅᓯᖃᖅᓱᓂᓗ 
ᐱᐅᔪᒃᑯᑦ ᐊᓯᔾᔨᕐᓂᕆᔭᒥᓄᑦ

• ᑐᙵᕕᖃᖅᑐᖅ ᐃᓄᐃᑦ ᓄᓇᕐᔪᐊᕐᒥ 
ᕿᒥᕐᕈᓂᕐᒥ ᐃᓄᐃᓪᓗ ᐊᑐᐊᒐᖏᓐᓄᑦ 
ᑎᑎᕋᖅᓯᒪᔪᓂᑦ

• ᖃᓄᐃᓕᐅᖁᔨᕙᑉᐳᖅ ᓱᓕᑦᓯᐊᖅᑐᓂᒃ 
ᐊᓂᒍᖅᑎᕆᕝᕕᐅᔪᓐᓇᖅᑐᓂᓪᓗ, 
ᐊᑯᓂᐅᖏᑦᑐᒥ ᑕᐅᑐᒐᖃᖅᐸᓪᓗᓂ, 

• ᐃᑲᔫᑎᒃᓴᖃᖅᓱᑎᓪᓗ 
ᓵᑕᒃᓴᐅᔪᓐᓇᖅᓱᑎᓪᓗ 
ᐃᓚᓕᐅᑎᓯᒪᔪᖅ

ᑕᐅᑐᖅᑰᖅᑕᐅᔪᖅ ᐃᓚᓕᐅᔾᔨᓂᕐᒥᑦ 
ᐊᔾᔨᒌᑎᑦᓯᓂᕐᒥᓪᓗ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᓄᓇᕗᒻᒥ
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ ᓄᓇᕗᒻᒥ 
ᐊᑐᐃᓐᓇᐅᑎᑦᓯᓂᐊᖅᑐᑦ ᐱᔪᓐᓇᐅᑎᓕᓐᓄᑦ ᐸᐃᕆᕝᕕᓐᓄᑦ 
ᐃᓄᒃᑐᑦ, ᐱᐅᑦᓯᐊᖅᑐᓂᒃ ᐱᓕᕆᐊᑦᓴᓂᒃ ᑐᙵᕕᖃᖅᑐᓂᒃ 
ᐃᓄᐃᑦ ᐃᓕᖅᑯᓯᖏᓐᓂᒃ, ᖃᐅᔨᒪᔭᖏᓐᓂᒃ, ᐱᖅᑯᓯᖏᓐᓂᒃ, ᐊᒻᒪ 
ᐃᓅᔪᓐᓇᕐᓂᕐᒥᒃ ᖃᐅᔨᒪᓂᕐᒥᓪᓗ. ᐃᓕᓐᓂᐊᕆᐅᖅᓴᔪᓕᕆᓂᖅ
ᐸᐃᕆᕕᓕᕆᓂᕐᓗ ᐱᓕᕆᐊᑦᓴᐃᑦ ᐱᔨᑦᓯᕋᐅᑏᓪᓗ ᓄᓇᕗᒻᒥ 
ᓄᑕᖅᑲᓄᖅ ᐃᓚᒌᓅᖓᓂᖅᓴᐅᓂᐊᖅᑐᖅ, ᓱᖏᐅᑎᑎᑦᓯᓂᕐᒧᓪᓗ 
ᐊᑐᓂ ᓄᓇᓕᓐᓂᑦ. ᐃᓄᓐᓄᑦ-ᑐᕌᖓᔪᑦ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ ᓇᓗᓇᐃᖅᑕᐅᓂᐊᖅᑐᖅ ᐃᓄᓐᓄᑦ 
ᐃᑲᔪᖅᑐᖅᑕᐅᓗᓂᓗ ᓄᓇᕗᒻᒥ ᒐᕙᒪᒃᑯᖏᓐᓂᑦ.

ᐃᓕᓐᓂᐊᕆᐅᖅᓴᓂᕐᒧᑦ ᓱᓕᕆᓂᐅᔪᑦ ᓴᙱᔪᓂᑦ ᐃᓚᒌᓂᑦ 
ᓄᓇᓕᓐᓂᓪᓗ ᐱᓕᕆᖃᑎᒌᓐᓂᕐᒥᑦ, ᐃᑉᐱᒍᓱᑦᓯᐊᕐᓂᕐᒥᑦ, ᑲᓲᒪᓂᕐᒥᑦ 
ᐃᓚᒋᔭᐅᓂᕐᒥᓪᓗ, ᐅᖃᐅᓯᓕᒫᓂᑦ ᐃᓕᖅᑯᓯᕐᒥᓪᓗ ᓄᓇᕗᒻᒥ. 
ᐱᔨᑦᑎᕋᐅᑏᑦ ᐃᓚᓕᐅᔾᔨᓯᒪᓂᐊᖅᑐᑦ ᐃᑉᐱᒍᓱᑦᑎᐊᕐᓗᑎᓪᓗ 
ᐊᔾᔨᒌᙱᓐᓂᖏᓐᓂᒃ ᓄᑕᖅᑲᐃᑦ ᐊᒻᒪ ᐃᓚᒌᑦ ᓄᓇᕗᒻᒥ ᓄᓇᓕᓐᓂ. 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ ᐃᓕᑕᖅᓯᓂᐊᖅᑐᖅ, 
ᓇᓗᓇᐃᖅᓯᓗᑎ, ᐅᖃᐅᓯᖃᕐᓗᑎᓪᓗ ᓈᒻᒪᖏᑦᑐᓂᑦ ᓴᖅᑭᕋᐃᒻᒪᑕ.

ᐸᐃᕆᕖᑦ ᓴᓇᕐᕈᑎᖃᕐᓂᐊᖅᑐᑦ, ᐃᑲᔫᑎᒃᓴᖃᕐᓗᑎᒃ, ᐊᒻᒪ 
ᐱᓕᒻᒪᑦᓴᕆᐊᖃᖅᑕᖏᓐᓂᒃ ᑭᐅᔪᓐᓇᖁᓪᓗᒋᑦ ᐱᕙᓪᓕᐊᔭᕆᐊᖃᖅᑐᓄᑦ, 
ᐊᔾᔨᒋᔭᐅᙱᑦᑐᓄᑦ ᐱᔪᓐᓇᕐᓂᕆᔭᐅᔪᓄᑦ, ᐊᒻᒪ ᐊᔾᔨᒌᙱᑦᑐᓄᑦ 
ᓄᑕᖅᑲᓄᑦ ᐃᓚᒌᓄᓪᓗ, ᓄᓇᕗᒥᐅᓄᑦ ᓄᓇᓕᓕᒫᓂᒃ.

*ᑖᓐᓇ ᑕᐅᑐᖅᑰᖅᑕᐅᔪᖅ ᐊᐅᓚᑕᐅᓚᐅᖅᐳᖅ ᐅᖃᖃᑎᖃᕐᓂᒃᑯᑦ 
ᓄᓇᕗᑦ ᑐᙵᕕᒃᑯᓐᓂ., ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᓂᒃ, ᐊᒻᒪ 
ᑲᑭᕙᒃᑯᑦ ᑲᑐᔾᔨᖃᑎᒌᓂᒃ, ᐊᒻᒪᓗ ᐊᑐᐊᒐᓕᕆᓂᕐᒧᑦ ᑎᑎᕋᖅᓯᒪᔪᓂᒃ 
ᑖᒃᑯᓇᙵᑦ ᐱᓕᕆᖃᑎᒌᑦᑐᓂᒃ ᐊᒻᒪ ᓄᓇᕗᑦ ᒐᕙᒪᒃᑯᓐᓂ. 
ᐃᓱᒪᒋᔭᖃᖅᑐᖅ ᐃᓄᐃᑦ ᑕᐅᑐᙳᐊᖅᑕᖓᓂᒃ ᓄᓇᖃᖅᑳᖅᓯᒪᔪᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ ᐋᖅᑭᑦᓯᒪᓂᖓᓂᒃ.

ᑐᑭᖓ ᐃᓚᓕᐅᔾᔨᓂᕐᒥᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᓄᓇᕗᒻᒥ
ᐃᓚᓕᐅᔾᔨᓂᖅ ᑐᙵᕕᐅᕗᖅ ᐊᑐᖅᑕᐅᕙᑦᓱᓂᓗ 
ᑐᙵᕕᖃᖅᓱᓂ ᐃᓄᙳᐃᓂᖅ ᐊᒻᒪ ᐃᓄᐃᑦ 
ᖃᐅᔨᒪᔭᑐᖃᖏᑦ ᓇᓗᓇᐃᖅᓯᓪᓗᑎᒃ 
ᐃᑲᔪᖅᑐᐃᓪᓗᑎᓪᓗ ᐊᔾᔨᒌᙱᑦᑐᓂᒃ 
ᐱᔪᓐᓇᕐᓂᕆᔭᐅᔪᓂᒃ ᓄᓇᕗᒥᐅᓕᒫᓄᑦ. ᑕᒪᓐᓇ 
ᐃᓚᖃᖅᐳᖅ ᐱᓇᓱᐊᖏᓐᓇᕐᓂᕐᒧᑦ ᓴᖅᑭᑎᑦᓯᓂᕐᒧᑦ 
ᐊᑦᑕᕐᓇᖏᑦᑐᒥ ᐃᓚᓕᐅᔾᔨᓂᕐᒥᓪᓗ ᐊᕙᑎᒥ 
ᒥᑭᓪᓕᒋᐊᖅᑎᑦᓯᓂᒃᑯᑦ ᐊᕝᕕᐊᕈᑕᐅᔪᓂᒃ ᐱᔪᓐᓇᕐᓂᕐᒧᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ 
ᑭᒃᑯᑐᐃᓐᓇᑦᑎᐊᓂᓪᓗ ᐃᓚᐅᑎᑦᓯᓂᕐᒧᑦ. 
ᓴᖅᑭᔮᖅᑎᑦᓯᔪᖅ ᐅᕕᓂᖃᑎᒋᙱᑕᒥᒃ ᐊᑭᕋᖅᑐᕐᓂᕐᒥᒃ, 
ᐃᓚᐃᓐᓇᖅᓯᐅᖅᑕᐃᓕᓂᕐᒥᒃ, ᐊᒻᒪ ᐃᓚᓕᐅᔾᔨᓂᕐᒥᒃ 
ᐊᔾᔨᒌᖏᓐᓂᖏᓐᓂᒃ.

ᐃᓚᓕᐅᔾᔨᓯᒪᓂᒃᑯᑦ ᐱᓕᕆᐊᑦᓴᐃᑦ ᓄᓇᕗᒻᒥ:
• ᐱᔪᓐᓇᖅᑎᓪᓗᒋᑦ ᓄᑕᖅᑲᓕᒫᑦ ᐃᓚᖏᓪᓗ 

ᑐᙵᓱᒃᑎᑕᐅᓗᑎᒃ ᐃᑉᐱᒋᔭᐅᑦᑎᐊᕐᓗᑎᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ 
ᐊᑐᖃᑦᑕᖅᑐᓂ, ᖃᓄᐃᑦᑑᒐᓗᐊᖅᐸᑕ 
ᐃᓕᖅᑯᓯᒃᑰᕋᓗᐊᖅᐸᑕᓘᓐᓃᑦ ᐃᓕᓴᕐᓇᐅᑎᖏᑦ.

• ᐊᖏᖅᓯᒪᓗᓂ ᐊᑐᐃᓐᓇᐅᑎᑦᓯᓂᕐᒥᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ 
ᐃᓄᒃᑐᑦ, ᐊᒻᒪ ᓱᓕ ᐊᓯᖏᓐᓂᓪᓗ ᐅᖃᐅᓯᕐᓂᑦ.

• ᓄᑕᖅᑲᐃᑦ ᐃᓅᓯᕐᒥᓂ ᐊᔪᙱᓐᓂᕆᔭᖏᓐᓂᒃ 
ᐱᕙᓪᓕᐊᑎᑦᓯᓂᕐᒧᑦ.

• ᑐᙵᕕᒋᔭᐅᔪᑦ ᐊᑐᖅᑕᐅᓗᑎᒃ ᐃᓄᙳᐃᓂᕐᒧᑦ 
ᐊᑐᖅᑕᐅᓪᓗᐊᑕᕐᓗᓂ ᐃᓚᓕᐅᔾᔨᓯᒪᓂᒃᑯᑦ 
ᐱᓕᕆᔾᔪᓯᕐᓂᒃ ᐱᔪᓐᓇᐅᑎᓕᓐᓄᑦ ᐸᐃᕆᕝᕕᓐᓄᑦ 
ᓄᑕᕋᓕᒫᓄᑦ ᓄᓇᕗᒻᒥ.

• ᓄᑕᖅᑲᑦ ᐱᕈᖅᑎᓪᓗᒋᑦ ᐊᑐᐃᓐᓇᐅᑎᑦᓯᓂᕐᒧᑦ 
ᐆᒻᒪᑎᒧᑦ−ᑐᕌᖓᔪᓂᒃ ᖃᐅᔨᖃᑦᑕᖅᓯᒪᔭᖏᓐᓂᒃ 
ᓄᑕᖅᑲᒧᑦ ᑲᒪᑦᓯᐊᕈᓐᓇᖅᑐᓂᒃ 
ᓱᖏᐅᑎᔭᒃᓴᐅᓪᓗᑎᓪᓗ ᑕᒪᐃᓐᓄᑦ ᓄᑕᖅᑲᓄᑦ, 
ᐃᓚᒌᓄᑦ, ᓄᓇᓖᓪᓗ.

ᑐᑭᖓ ᐊᔾᔨᒌᑦᑎᑦᓯᓂᕐᒧᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᓄᓇᕗᒻᒥ
ᐊᔾᔨᒌᑎᑦᓯᓂᖅ ᐊᐅᓚᑦᓯᓂᑐᐃᓐᓇᐅᓪᓗᓂᓗ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᒧᓪᓗ 
ᑭᒃᑯᑐᐃᓐᓇᕐᓄᑦ ᓄᓇᕗᒻᒥ. ᐊᔾᔨᒌᑎᑦᓯᓂᖅ 
ᑐᙵᕕᐅᓪᓗᓂ ᐊᑐᖅᑕᐅᒻᒥᔪᖅ ᒪᓕᒐᓕᕆᓂᕐᒧᑦ 
ᐃᑉᐱᒍᓱᑦᓯᐊᕐᓂᕐᒧᓪᓗ, ᐃᓚᐅᑎᑦᓯᕗᕐᓗ 
ᑕᐃᒫᑦᓯᐊᓕᖅᑎᑦᓯᓂᕐᒧᑦ ᐱᑕᖃᙱᓐᓂᐅᔪᓂᑦ 
ᓇᓕᒧᒌᙱᓐᓂᕐᓗ ᐊᑐᖅᓯᒪᔪᑦ ᐱᓗᐊᖅᑎᑦᓯᙱᑦᑐᓄᑦ 
ᓄᓇᕗᒻᒥᐅᓄᑦ ᐱᔪᓐᓇᕐᓗᑎᒃ ᐱᐅᔪᓂᒃ, 
ᐊᓯᔾᔨᕋᑦᓴᐅᔪᓂᒃ, ᐃᓕᖅᑯᓯᑐᖃᕐᓄᓪᓗ ᓴᙱᔪᓂᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐱᓕᕆᐊᑦᓴᓂᑦ. 
ᑕᒪᓐᓇ ᐃᒪᓐᓇ ᑐᑭᖃᖅᐳᖅ,ᐊᑐᐃᓐᓇᐅᑎᑦᓯᓂᕐᒧᑦ 
ᐃᑲᔪᖅᑐᐃᑲᓐᓂᕐᓂᕐᒧᑦ ᐃᑲᔫᑕᐅᔪᓂᓪᓗ ᐃᓚᒌᓄᑦ 
ᐊᑐᖅᑐᓄᑦ ᐅᕕᓂᖃᑎᒌᙱᓐᓂᕐᒥᒃ, ᑮᓇᐅᔭᑎᒍᑦ, 
ᑎᒥᒃᑯᑦ, ᐊᒻᒪᓘᓐᓃᑦ ᐅᖃᐅᓯᕐᒧᑦ ᐊᔪᕐᓇᖅᑐᖅᓯᐅᕐᓂᕐᒥᒃ, 
ᑲᔪᓯᑎᑦᓯᓂᕐᒥᓪᓗ ᐃᑲᔪᖅᑐᐃᓂᕐᓂᒃ ᐃᑲᔫᑎᑦᓴᓂᓪᓗ 
ᑲᒪᒋᔭᖃᑦᓯᐊᕐᓂᒃᑯᑦ, ᑭᐅᑦᓯᐊᕈᓐᓇᕐᓂᒃᑯᑦ, 
ᐃᑉᐱᒋᔭᖃᑦᓯᐊᕐᓂᒃᑯᓪᓗ.

ᐃᓚᓕᐅᔾᔨᓯᒪᓂᒃᑯᑦ ᐱᓕᕆᐊᑦᓴᐃᑦ ᓄᓇᕗᒻᒥ:
• ᐃᓚᓕᐅᔾᔨᓯᒪᓂᒃᑯᑦ ᐱᓕᕆᐊᑦᓴᐃᑦ ᓄᓇᕗᒻᒥ:
• ᐊᑐᐃᓐᓇᐅᑎᑦᓯᓂᕐᒥᑦ ᐃᓕᓐᓂᐊᕆᐅᖅᓴᔪᓕᕆᓂᕐᓄᑦ 

ᐸᐃᕆᕕᓕᕆᓂᕐᒧᓪᓗ ᐱᔪᓐᓇᕐᓂᕐᒥᑦ ᑭᒃᑯᑐᐃᓐᓇᕐᓄᑦ, 
ᐱᔭᕆᐊᖃᕐᓂᖏᓐᓂᑦ, ᐊᑐᐃᓐᓇᐅᑎᑦᓯᓂᕐᒥᓪᓗ 
ᐱᔭᕆᐊᓕᓐᓄᑦ.

• ᐃᔾᔪᐊᕐᓗᒍ ᐊᖏᖅᓯᒪᓂᖅ, ᑲᒪᒋᔭᖃᑦᓯᐊᕐᓂᖅ, 
ᐃᑉᐱᒍᓱᑦᑎᐊᕐᓂᕐᓗ, ᖁᕕᐊᓲᑎᖃᕐᓂᕐᒥᓪᓗ 
ᐊᔾᔨᒌᖏᑦᑐᓂᒃ ᐃᓅᖃᑎᒌᖕᓂᕐᒧᑦ 
ᐱᒻᒪᕆᐅᒋᔭᐅᔪᓂᒃ, ᐅᑉᐱᕆᔭᐅᔪᓂᒃ, 
ᐱᓕᕆᔾᔪᓯᕐᓂᓪᓗ.

• ᐃᓕᑕᖅᓯᓂᖅ, ᓇᓗᓇᐃᖅᓯᓗᑎᒃ, ᐊᒻᒪ 
ᐊᔾᔨᒌᑎᑦᑎᙱᓐᓂᖏᓐᓂᒃ ᐅᖃᐅᓯᖃᖅᐸᓪᓗᑎᒃ 
ᓴᖅᑭᑉᐸᓪᓕᐊᑎᓪᓗᒋᑦ.

• ᐃᑲᔪᖅᓱᕐᓗᒋᑦ ᐃᓕᖅᑯᓯᖃᖃᑎᒌᙱᑦᑐᑦ 
ᑐᑭᓯᐊᓂᕆᔭᐅᔪᑦ ᐊᒻᒪ ᐱᖃᓐᓇᕇᒍᓯᑦ ᓄᑕᖅᑲᓄᑦ, 
ᐃᓚᒌᓄᑦ, ᓄᓇᓕᓐᓄᑦ, ᐊᒻᒪ ᐃᓕᓐᓂᐊᕆᐅᖅᓴᔪᓄᑦ 
ᐃᓕᓐᓂᐊᑎᑦᓯᔨᓄᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᓗ.

• ᐅᖃᐅᓯᕆᑦᓯᐊᕐᓗᒋᑦ ᑲᑐᔾᔨᓂᒃᑯᑦ, ᐃᓕᑕᕆᓗᒋᑦ 
ᐃᒻᒥᑰᖅᑐᓄᑦ ᑲᑎᙵᔪᓪᓗ ᐱᔭᕆᐊᖃᖅᑕᖏᑦ 
ᐱᓕᕆᐊᑦᓴᖏᓪᓗ ᑭᒃᑯᓕᒫᑦ ᐱᔭᕆᐊᖃᖅᑕᖏᓐᓄᑦ 
ᑖᒃᑯᐊ.ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ 

ᐸᕐᓇᐅᑎ ᐊᑐᐃᓐᓇᐅᑎᑦᓯᕗᖅ ᑐᑭᒧᐊᑦᑎᑦᓯᓂᕐᒧᑦ 
ᖃᓄᖅ ᐊᑐᕈᓐᓇᕐᒪᖔᑦ ᑐᙵᕕᖏᓐᓂᒃ, 
ᑕᐅᑐᖅᑰᖅᑕᖏᓐᓂᒃ, ᐊᒻᒪ ᓇᓗᓇᐃᖅᓯᓂᕐᒥᒃ 
ᐃᓗᓕᖅᑕᖏᓐᓂᒃ ᐃᓚᓕᐅᔾᔨᓂᕐᒥᒃ ᐊᒻᒪ 
ᐊᔾᔨᒌᒃᑎᑦᓯᓂᕐᒥᒃ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᓄᓇᕗᒻᒥ ᐊᕐᕌᒍᑦ ᐱᖓᓱᑦ 
ᐃᓗᐊᓂ.

ᐃᓚᓕᐅᔾᔨᓂᕐᒥᑦ ᐊᔾᔨᒌᑎᑦᓯᓂᕐᒥᓪᓗ ᓄᓇᕗᒻᒥ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᑐᕈᓐᓇᖅᐳᑦ ᓄᓇᕗᒻᒥᐅᓕᒫᓄᑦ.  ᑲᑐᔾᔨᓪᓗᑎᑦ 
ᐱᒻᒪᕆᐅᒋᔭᐅᔪᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᓖᑦ ᑐᙵᕕᐅᕗᑦ 
ᐃᖅᑲᓇᐃᔭᓂᕐᒧᑦ ᐱᓕᕆᔾᔪᓯᐅᔪᓂᑦ. ᓯᕗᒻᒧᐊᖅᐸᓪᓕᐊᑎᓪᓗᑕ, 
ᓯᕗᓂᒃᓴᖓ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᓄᓇᕗᒻᒥ ᐱᒋᐊᖅᑎᑕᐅᔭᕆᐊᖃᖅᐳᑦ 
ᐃᓚᓕᐅᔾᔨᓂᕐᒥᑦ ᐊᔾᔨᒌᑎᑦᓯᓂᕐᒧᓪᓗ ᐱᓕᕆᔾᔪᓯᕐᓂᒃ, 
ᐃᑲᔪᖅᑐᖅᑕᐅᓗᑎᓪᓗ ᐊᑐᐊᒐᕐᓄᑦ, ᐱᓕᕆᔾᔪᑎᖏᓐᓂᒃ 
ᐱᖁᑎᓄᓪᓗ, ᐊᕙᑎᐅᑉ ᖃᓄᐃᓕᖓᓂᖓᓄᑦ, 
ᐃᑲᔪᖅᑐᖅᑕᐅᒃᑲᓐᓂᕆᐊᓕᓐᓄᑦ, ᐃᓕᖅᑯᓯᑐᖃᕐᓄᑦ 
ᐅᖃᐅᓯᓕᕆᓂᕐᒧᓪᓗ ᐱᓕᕆᐊᑦᓴᓄᑦ ᐸᕐᓇᐅᑎᓄᑦ, 
ᐱᓕᕆᔨᓪᓚᕆᐅᓂᕐᒧᓪᓗ ᐱᕙᓪᓕᐊᓂᕐᒧᑦ.

ᐱᖓᓱᐃᓕᖅᑲᖓᕗᑦ ᐃᓚᓕᐅᔾᔨᓂᖅ 
ᐊᑐᖅᑕᐅᖃᑦᑕᕐᓂᖓ ᑕᕝᕙᓂ 
ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ 
ᐸᕐᓇᐅᑎᒥ, ᐃᓚᓕᐅᔾᔨᓯᒪᓂᖅᓴᐅᔪᒪᓂᕐᒧᑦ 
ᓇᓕᒧᑎᑦᓯᓂᕐᒥᓪᓗ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᓄᓇᕗᒻᒥ: 
 
1. ᐃᓄᓐᓄᑦ−ᑐᕌᖓᔪᑦ ᐃᓚᓕᐅᔾᔭᐅᓂᖏᑦ, 

ᐃᓕᖅᑯᓯᕆᔭᐅᔪᒧᑦ ᑐᙵᕕᓖᑦ (ᐃᓄᐃᑦ 
ᐃᓚᓕᐅᔾᔭᐅᓂᖏᑦ)

2. ᐊᑦᑕᕐᓇᙱᑦᑐᑦ ᐃᓚᓕᐅᔾᔨᓯᒪᔪᓪᓗ ᐊᕙᑎᖏᑦ 
ᓄᓇᕗᒻᒥᐅᓕᒫᓄᑦ (ᑎᒥᒃᑯᑦ ᐊᒻᒪ ᐱᖁᑎᑦ 
ᐃᓚᓕᐅᔾᔭᐅᓗᑎᒃ)

3. ᐱᓕᕆᖃᑕᐅᓗᑎᒃ ᑭᓱᓗᒃᑖᓂᒃ ᐱᓕᕆᖃᑕᐅᔪᓂᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
(ᐃᓚᐅᑦᓯᐊᖅᐸᓪᓗᑎᒃ 

ᐃᓄᓐᓄᑦ−ᑐᕌᖓᔪᑦ ᐃᓚᓕᐅᔾᔭᐅᓂᖏᑦ, 
ᐃᓕᖅᑯᓯᕆᔭᐅᔪᒧᑦ ᑐᙵᕕᓖᑦ 
ᐃᓚᓕᐅᔾᔨᓯᒪᓂᖅ ᐊᒻᒪ ᐊᔾᔨᒌᑎᑦᓯᓂᖅ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᓄᓇᕗᒻᒥ ᐱᒋᐊᕐᓂᖃᖅᐳᖅ ᐃᓄᐃᑦ ᓄᑕᖅᑲᐃᑦ 
ᐊᔪᙱᓪᓗᑎᒃ, ᓴᙱᔫᓗᑎᒃ, ᖁᓚᓕᖅᓴᕋᐃᙱᓪᓗᑎᓪᓗ 
ᐱᓕᕆᔪᓐᓇᑦᑎᐊᕐᓂᒃᑯᑦ ᑐᙵᕕᖃᑦᓯᐊᕐᓂᒃᑯᓪᓗ ᐃᓄᒃᑐᑦ 
ᐃᓄᐃᓪᓗ ᐃᓕᖅᑯᓯᖓᓐᓂᒃ. ᑐᑭᖃᖅᑐᖅ ᐱᕙᓪᓕᐊᑎᑦᓯᓂᕐᒧᑦ 
ᐃᓕᖅᑯᓯᕆᔭᐅᔪᒥᒃ ᓴᙱᔪᒥᒃ, ᐱᐅᑦᓯᐊᖅᑐᒥᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᑐᖅᑕᐅᕙᒃᑐᒥᒃ ᐅᑉᐱᕈᓱᑦᓯᐊᕐᓂᕐᒧᑦ ᐱᔪᓐᓇᐅᑎᒋᔭᐅᔪᓂᒃ 
ᐃᓄᓐᓄᑦ, ᑕᒪᓐᓇᓗ ᐋᖅᑭᒃᓯᒪᓪᓗᓂ ᐃᓄᐃᑦ ᓄᓇᕐᔪᐊᓕᒫᒥ 
ᑕᐅᑐᒃᑕᐅᓂᖓᑎᒍᑦ17.  

ᑖᓐᓇ ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ 
ᒪᓕᑉᐳᖅ ᓄᓇᕗᒻᒥ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ ᐋᖅᑭᑦᓯᒪᓂᖓ ᐃᓕᑕᖅᓯᓪᓗᑎᒃ 
ᐃᓄᙳᐃᓂᕐᒥᒃ ᐃᓚᓕᐅᔾᔨᓯᒪᓂᒃᑯᑦ ᐱᓕᕆᔾᔪᓯᕐᒥᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ, ᐃᓄᓐᓄᑦ 
ᐊᒻᒪ ᓄᓇᕗᒥᐅᓕᒫᓄᑦ. ᐃᓄᙳᐃᓂᖅ ᓴᙱᓂᐅᕗᖅ, 
ᐃᒻᒥᒃᑰᖓᓪᓗᓂ ᐊᑐᖅᑕᐅᓇᔭᖅᑐᖅ ᐱᕈᖅᓴᐃᓂᕐᒧᑦ ᓄᑕᖅᑲᓂᒃ 
ᐊᔪᙱᑦᑐᓂᒃ ᐊᑐᖅᑕᐅᔪᓐᓇᖅᑐᓂᓪᓗ, ᐃᓗᐊᓂ ᐊᒻᒪᓗ 
ᐃᓅᖃᑎᖃᕐᓂᒃᑯᑦ ᐊᓯᒥ. ᐃᓄᙳᐃᓂᖅ ᐱᕕᖃᖅᑎᑦᓯᔪᖅ 
ᓄᑕᖅᑲᕐᓂᑦ ᐃᓕᓐᓂᐊᕐᓂᕐᒥᑦ ᐱᕙᓪᓕᐊᑎᑦᓯᓂᕐᒥᓪᓗ 
ᓇᒻᒥᓂᖅ ᓈᒻᒪᒋᔭᖏᓐᓂᑦ, ᐱᒻᒪᕆᐅᒋᔭᐅᓗᑎᑦ ᐊᔾᔨᐅᖏᑦᑐᓂᑦ 
ᓇᓗᓇᖏᔾᔪᑎᖏᓐᓂᑦ ᐱᔪᓐᓇᕐᓂᖏᓐᓂᓪᓗ, ᑎᓕᐅᕆᓂᕐᒥᓪᓗ 
ᐱᒐᓱᐊᕐᓂᕐᒥᑦ ᑕᑯᑦᓴᐅᑎᑦᓯᓂᕐᒥᑦ ᐱᔪᓐᓇᕐᓂᕐᒥᑦ 
ᐱᔪᒪᓂᖃᕐᓂᕐᒥᓪᓘᓐᓃᑦ18. ᑖᓐᓇ ᐃᓚᓕᐅᔾᔨᓂᕐᒥᑦ. ᑕᐃᒪᓐᓇ, 
ᓄᑕᖅᑲᐃᑦ ᐱᕕᖃᖅᑎᑕᐅᕙᑉᐳᑦ ᐃᓅᓯᖃᑦᓯᐊᖁᔭᐅᓪᓗᑎᒃ, 
ᑕᒪᓐᓇᓗ ᐃᒪᓐᓇ ᑐᑭᖃᖅᓱᓂ, ᐃᑲᔪᕈᓐᓇᕐᓂᕐᒥᒃ ᑕᒪᐃᓐᓄᑦ 
ᖃᓄᐃᙱᑦᓯᐊᕈᓐᓇᕐᓂᖏᓐᓄᑦ ᑭᒃᑯᑐᐃᓐᓇᑦᓯᐊᑦ19.

ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐃᓚᓕᐅᔾᔨᓯᒪᑦᓯᐊᖁᓪᓗᒋᑦ, ᑭᐅᔾᔪᑕᐅᔪᓐᓇᕆᐊᓕᒃ 
ᐊᔾᔨᒌᙱᑦᑑᑎᓄᑦ ᐱᔭᐅᔭᕆᐊᓕᓐᓄᑦ ᑭᓇᐅᓂᖏᓐᓄᓪᓗ 

17 ᐃᓄᐃᑦ ᑕᐱᕇᑦ ᑲᓇᑕᒥ (2017).  
18  ᑕᒐᓕᒃ, ᓵ
19  ᑕᒐᓕᒃ, ᓵ

ᐊᑐᖅᑎᑦᓯᓂᕐᒥᑦ ᐃᓚᓕᐅᔾᔨᓂᕐᒥᑦ 
ᐊᔾᔨᒌᑎᑦᓯᓂᕐᒥᓪᓗ ᓄᓇᕗᒻᒥ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ

1

2

3

ᐱᓕᕆᖃᑕᐅᓗᑎᒃ ᑭᒃᑯᓕᒫᓂᒃ  
ᐱᓕᕆᖃᑕᐅᔪᓂᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ   
ᑭᒃᑯᓕᒫᑦ ᐱᓕᕆᐊᑦᓴᖃᖅᑐᐃᓐᓇᐅᕗᑦ ᓄᑕᖅᑲᓂᒃ 
ᐱᕈᖅᓴᐃᓂᕐᒥᒃ ᓄᓇᓕᓐᓂ. ᓄᓇᕗᒻᒥᐅᑦ ᐃᓄᖏᑦ ᓱᓕ 
ᒪᒃᑯᑦᑑᕗᑦ, ᓄᓇᓖᓪᓗ ᐱᓕᕆᖃᑎᒌᑦᓯᐊᖃᑦᑕᖅᐳᑦ. 
ᐊᖓᔪᖅᑳᕆᔭᐃᑦ ᐃᓚᒌᓪᓗ ᐃᓕᑕᕆᔭᐅᓯᒪᕗᑦ ᓄᑕᕋᐅᑉ 
ᓯᕗᓪᓕᖅᐹᕆᓪᓗᓂᐅᒃ ᐃᓕᓐᓂᐊᑎᑦᓯᔨᐅᓂᖓᓄᑦ20. 
ᐱᔪᓐᓇᐅᑎᖃᖅᓱᑎᒃ ᐸᐃᕆᕖᑦ ᐃᑲᔪᖅᑐᐃᕙᑉᐳᑦ 
ᓄᑕᖅᑲᓂᒃ, ᐸᖅᑭᑦᓯᔨᓂᒃ, ᐃᓚᒌᓂᓪᓗ, ᐊᒻᒪᓗᑦᑕᐅᖅ 
ᓄᓇᓕᓕᒫᓂᒃ. ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐃᖅᑲᓇᐃᔭᖅᑏᑦ, ᐸᐃᕆᕕᓐᓂ ᐊᐅᓚᑦᓯᔩᑦ, ᑲᑎᒪᔨᒋᔭᐅᔪᓪᓗ 
ᐱᓕᕆᐊᑦᓴᖃᖅᐳᑦ ᐊᐅᓚᑦᓯᓂᕐᒧᑦ ᐸᐃᕆᕕᐅᔪᓂᑦ. 
ᐊᓯᖏᑦ ᐃᑲᔪᖅᑐᖅᑕᐅᓃᑦ ᐊᑐᐃᓐᓇᐅᑎᑕᐅᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᕼᐋᒻᒪᓚᐅᔪᓄᑦ, 
ᐱᔨᑦᓯᕋᖅᑎᑦᓯᔨᓄᓪᓗ ᓲᕐᓗ ᐋᖅᑭᐅᒪᑎᑦᓯᔨᓄᑦ 
ᑮᓇᐅᔭᓂᓪᓗ ᑲᒪᔨᓄᑦ. ᐃᑲᔪᖅᑕᐅᑲᓐᓂᖃᑦᑕᖅᑐᑦ 
ᒐᕙᒪᒃᑯᓄᑦ ᓄᓇᕗᒻᒥ, ᐊᕕᑦᑐᖅᓯᒪᔪᓂᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᕗᒻᒥ ᓯᓚᑦᑐᖅᓴᕐᕕᒻᒥ, 
ᐊᓯᖏᓐᓂᓪᓗ. ᑭᒡᒐᖅᑐᐃᔩᑦ ᓄᓇᓕᓐᓂ ᑲᑐᔾᔨᖃᑎᒌᑦ 
ᐃᓚᐅᖃᑦᑕᕆᐊᖃᖅᐳᑦ ᓯᕗᒧᐊᑦᑎᑦᓯᓂᕐᒧᑦ ᐃᓚᓕᐅᔾᔨᓂᕐᒥᒃ 
ᐊᔾᔨᒌᑎᑦᓯᓂᕐᒥᓪᓗ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᓄᓇᕗᒻᒥ. ᓄᓇᕗᒻᒥ ᑎᒥᒥᒍᑦ 
ᐊᔪᕈᑎᓖᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ 
ᕿᕐᓂᖅᑕᑦ ᐱᐅᓯᑐᖃᖏᓐᓂᒃ ᑲᑐᔾᔨᖃᑎᒌᑦ, ᐊᒻᒪ 
ᐅᐃᕖᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ, ᐊᓯᖏᓪᓗ 
ᐱᒻᒪᕆᐅᔪᒥᒃ ᐱᓕᕆᐊᑦᓴᖃᕐᒪᑕ ᑭᒡᒐᖅᑐᐃᒍᓐᓇᕐᓂᕐᒧᑦ 
ᑭᒡᒐᖅᑐᐃᓂᕐᒥᓪᓗ. ᐃᓚᐅᖃᑕᐅᑎᑦᓯᓂᖅ ᑭᒃᑯᓕᒫᓂᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᑐᖃᑦᑕᖅᑐᓂ ᐊᑦᑐᐊᓂᖃᖅᑎᑦᓯᔪᖅ ᐃᓘᓐᓇᑎᓐᓂᒃ, 
ᑖᓐᓇᓗ ᑐᙵᓱᑦᑎᑦᓯᓂᖅ ᐃᓚᐅᖃᑕᐅᓂᖅ ᐱᒻᒪᕆᐅᒻᒥᔪᖅ 
ᐃᓚᓕᐅᔾᔨᑎᑦᓯᓂᕐᒧᑦ. 

ᓄᑕᖅᑲᓕᒫᑦ ᓄᓇᕗᒻᒥᑦ ᐃᓚᓕᒫᖏᓐᓄᓪᓗ. 
ᑭᒃᑯᑐᐃᓐᓇᑦᓯᐊᓂᒃ ᐱᕕᖃᖅᑎᑦᓯᔭᕆᐊᖃᖅᐳᖅ 
ᐃᓕᖅᑯᓯᕐᒥᓂ ᐱᔪᓐᓇᑦᓯᐊᓕᒃᑲᓐᓂᖁᓪᓗᒋᑦ 
ᑐᑭᓯᐅᒪᓕᒃᑲᓐᓂᕐᓗᑎᓪᓗ ᓄᓇᓕᓐᓂ ᑲᑎᙵᓗᑎᒃ. 
ᐃᓕᓴᖅᓯᕗᖅ ᓄᓇᕗᑦ ᐅᑯᓇᙶᕐᓂᖓᓂᒃ ᐊᒥᓱᓂᒃ 
ᐃᓚᒌᓂᒃ, ᐅᖃᐅᓯᖃᑎᒌᙱᑦᑐᓂᒃ ᐅᖃᐅᓯᕐᓂᓪᓗ, 
ᐃᓕᖅᑯᓯᑐᖃᒃᑯᓪᓗ ᖃᐅᔨᒪᓂᕆᔭᐅᔪᓂᒃ ᑭᒃᑯᑐᐃᓐᓇᑦᓯᐊᑦ 
ᐱᕚᓪᓕᕈᓐᓇᕐᓂᖏᓐᓂᒃ ᐃᓕᓐᓂᐊᕐᓂᕐᒧᑦ. ᑕᐅᑐᖅᑰᖅᑕᐅᔪᖅ 
ᐃᓚᓕᐅᔾᔨᓯᒪᓗᓂ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕕᓕᕆᓂᕐᒧᓪᓗ ᐊᔪᙱᑎᑦᓯᕗᖅ ᓄᑕᖅᑲᓕᒫᓂᒃ, ᐃᓚᒌᓂᒃ, 
ᐊᒻᒪ ᓄᓇᓕᓐᓂ ᐃᓚᓕᐅᔾᔭᐅᓗᑎᒃ ᑲᒪᒋᔭᐅᓗᑎᓪᓗ 
ᑐᙵᓇᕐᓂᒃᑯᑦ, ᐃᑉᐱᒋᔭᐅᑦᓯᐊᕐᓂᒃᑯᑦ, ᑲᒪᒋᔭᐅᑦᓯᐊᕐᓗᑎᓪᓗ 
ᓇᑭᙶᕋᓗᐊᖅᐸᑕ, ᓇᓕᐊᓂ ᐅᖃᐅᓯᖅᑕᒥᒃ 
ᐅᖃᓪᓚᒃᑲᓗᐊᖅᐸᑕ, ᐊᒻᒪ ᖃᓄᖅ ᑕᐅᑦᑐᖃᕐᒪᖔᑕ. 
ᐱᕈᖅᓴᐃᓂᖅ ᓄᑕᖅᑲᓂᒃ ᐊᔪᙱᓐᓂᖃᑦᓯᐊᖅᑐᓂᒃ 
ᐃᓄᒻᒧᑦ ᐱᕚᓪᓕᕈᑕᐅᔪᓐᓇᖅᐳᖅ ᐃᔾᔪᐊᖅᓯᓂᕐᒥᒃ 
ᐃᓕᖅᑯᓯᑦᓯᐊᕙᒻᒥᒃ ᐃᓚᓕᐅᔾᔨᓂᕐᒥᒃ, ᒪᑐᐃᖓᑦᓯᐊᕐᓂᕐᒧᑦ, 
ᐃᓕᓐᓂᐊᖏᓐᓇᕐᓂᕐᒧᓪᓗ. 

ᐊᑦᑕᕐᓇᙱᑦᑐᑦ ᐃᓚᓕᐅᔾᔨᓂᕐᒧᓪᓗ 
ᐊᕙᑎᖏᑦ ᓄᓇᕗᒻᒥᐅᓕᒫᓄᑦ
ᐊᑦᑕᕐᓇᙱᑦᑐᓂᒃ ᐃᓚᓕᐅᔾᔨᓂᕐᒧᓪᓗ ᐊᕙᑎᖃᖅᑎᑦᓯᓂᖅ 
ᐊᕝᕕᐊᕈᑎᖃᓗᐊᕈᓐᓃᖅᑎᑦᓯᓂᖅ ᐃᓕᖅᑯᓯᑦᑎᓐᓂ, 
ᐅᖃᐅᓯᑦᑎᓐᓂ, ᑎᒥᒃᑯᑦ, ᐱᖁᑎᓂᒃ, ᐃᓱᒪᒃᑯᑦ, ᐊᒻᒪ 
ᐃᓱᒪᒨᖓᔪᓂᑦ. ᑐᑭᖃᖅᑐᖅ ᓴᖅᑭᑎᑦᓯᓂᕐᒥᑦ ᐊᑕᖏᖅᑐᒥ 
ᐊᒻᒪ ᐊᔾᔨᒌᒥᑦ ᐱᔪᓐᓇᓂᕐᒥᑦ ᐊᓂᒍᐃᓂᕐᒥᑦ ᐃᑲᔫᑎᑦᓴᓂᑦ 
ᐊᑲᐅᖏᓕᐅᕈᑎᓂᑦ, ᓇᓗᓇᖏᑦᑐᓂᒃ ᑲᔪᓯᑎᑕᐅᓂᖏᓐᓄᑦ 
ᐱᓕᕆᔾᔪᓯᕐᓂᓪᓗ, ᐊᑐᐃᓐᓇᐅᑎᑦᓯᑲᓐᓂᕐᓂᕐᒧᓪᓗ 
ᐃᑲᔪᖅᑐᐃᓂᕐᒧᑦ ᑕᐃᒃᑯᓇᖓ ᐱᔭᕆᐊᖃᖅᑐᓂᒃ.

ᓄᑕᖅᑲᐃᑦ ᐃᓚᒌᓪᓗ ᐃᓚᒋᔭᐅᑐᐃᓐᓇᕆᐊᖃᖅᐳᑦ 
ᐊᑕᐅᓯᐅᙱᑦᑐᒧᑦ ᐱᓕᕆᖃᑎᒌᓄᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᑐᖅᑕᐅᕙᑦᑐᒥ ᐊᑐᑐᐃᓐᓇᕆᐊᖃᖅᓱᑎᓪᓗ ᑭᑭᑕᐅᓂᕐᒥᒃ 
ᐃᓚᐃᓐᓇᖅᓯᐅᕐᓂᕐᒥᓪᓘᓐᓃᑦ ᖃᑦᓯᑲᓪᓚᓐᓄᑦ. 
ᑕᐃᒪᐃᒻᒪᑦ, ᐃᓚᓕᐅᔾᔨᓂᕐᒥᒃ ᐊᔾᔨᒌᑎᑦᓯᓂᕐᒥᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᑐᖅᑕᐅᕙᑦᑐᖅ ᐅᖃᐅᓯᖃᕈᓐᓇᖅᑐᖅ 
ᐱᔭᕆᑐᓂᖓᓂᒃ ᑖᒃᑯᓇᓂ ᐱᓕᕆᖃᑎᒌᓂᒃ, ᐃᓄᐃᑦ 
ᐃᓚᐃᓐᓈᖅᑕᐅᖃᑦᑕᕐᓂᖏᓐᓄᑦ ᐊᒻᒪ ᑭᑭᑕᐅᕙᑦᓱᑎᒃ 
ᐃᓅᖃᑎᒌᓂᒃ ᓇᓗᓇᐃᖅᓯᔪᓂᒃ.

20 ᓄᓇᕗᑦ ᑐᙵᕕᒃᑯᑦ ᑎᒥᖓᑦ (2017b). 

“ᐃᓄᐃᑦ ᑐᙵᓱᑦᑎᑦᓯᔪᑦ ᐃᓄᓐᓂᒃ. 

ᓄᓇᕗᑦ ᐊᖏᕐᕋᕆᔭᐅᓕᖅᑐᖅ 

ᐃᓄᓐᓄᑦ ᐊᔾᔨᒌᙱᕈᓘᔭᖅᑐᓄᑦ 

ᐃᓕᑕᖅᓯᐅᒪᔪᓂᒃ ᐱᕕᒃᓴᐅᔪᓐᓇᖅᑐᓂᒃ 

ᓄᓇᕗᒻᒥ ᐃᑲᔪᖅᓱᑎᓪᓗ 

ᓯᕗᓂᒃᓴᑦᓯᐊᕙᒻᒧᑦ ᓄᓇᕘᒥ.” 

– ᑲᑐᔾᔨᓗᑕ ᐱᓕᕆᐊᑦᓴᖅ



12 ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

ᖃᓄᖅᑑᕈᑎᓄᑦ  
ᑐᕌᒐᕆᔭᐅᓗᐊᖅᑐᖅ
ᑐᙵᕕᓖᑦ ᐊᓯᔾᔨᕆᐊᖃᖅᑐᑦ ᓯᕗᒧᐊᑦᑎᑦᓯᓂᕐᒧᑦ 
ᑕᐅᑐᙳᐊᖅᑕᐅᔪᖅ ᐃᓚᓕᐅᔾᔨᓂᕐᒧᑦ ᓈᒻᒪᑦᑐᓂᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᑐᖃᑦᑕᖅᑐᓂ (ᐱᓕᕆᕝᕕᐅᔪᓪᓘᓐᓃᑦ) ᓄᓇᕗᒻᒥ. 
ᐱᖓᓲᔪᖅᑐᑦ ᐃᓚᓕᐅᑎᓯᒪᔪᑦ ᖃᓄᖅᑑᕈᑎᓄᑦ 
ᑐᕌᒐᓗᐊᑕᕐᓄᑦ, ᐱᖓᓲᓕᖓᔪᑎᒍᑦ ᖃᓄᐃᓕᐅᕈᑕᐅᔪᓄᑦ, 
ᑐᑭᒧᐊᒃᑎᑦᓯᓗᑎᒃ ᑲᑐᔾᔨᖃᑎᒌᒃᑎᒍᑦ ᑲᔪᓯᑦᓯᐊᕐᓂᕐᒧᑦ: 
ᑖᒃᑯᐊ ᑐᕌᒐᕆᔭᐅᓗᐊᑕᕐᓂᐊᖅᑐᑦ ᓴᖅᑭᓚᐅᖅᑐᑦ  
ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎᓄᑦ 
ᑐᓴᕋᓱᒃᑎᓪᓗᒋᑦ/ᐃᓚᐅᑎᑦᓯᓪᓗᑎᒃ ᐃᓄᐃᑦ ᑲᑐᔾᔨᖃᑎᒌᓂᒃ 
ᐊᒻᒪ ᓄᓇᓕᓐᓂ ᖃᐅᔨᒪᔨᑕᕐᓂᒃ ᐊᒻᒪ ᐅᓄᖅᑐᓂᒃ 
ᐊᑐᐊᒐᕐᓂᒃ ᑎᑎᕋᖅᓯᒪᔪᓂᒃ. ᑕᒪᕐᒥᒃ ᐱᔭᕆᐊᖃᓪᓚᕆᑦᑐᑦ 
ᐃᓚᓕᐅᔾᔭᐅᓯᒪᑦᓱᑎᓪᓗ ᑲᔪᓯᑎᑦᓯᓂᕐᒧᑦ ᑕᐅᑐᒐᕐᒥᑦ. 
ᐱᓕᕆᖃᑎᒌᓐᓂᖅ ᐃᓚᒋᔭᐅᓪᓚᕆᑉᐳᖅ 
ᐱᕙᓪᓕᐊᓂᕆᔭᐅᔪᒧᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐱᓕᕆᕝᕕᒋᔭᐅᕙᑦᑐᒥ, 
ᐅᖓᑖᒍᒃᑲᓐᓂᖅ ᓄᑕᖅᑲᓂᑦ, ᐃᓚᒌᓂᑦ, ᓄᓇᓕᓐᓂᓪᓗ, 
ᐱᔪᓐᓇᐅᑎᖃᖅᑐᓄᑦ ᐸᐃᕆᕕᓐᓂᑦ ᐋᖅᑭᑦᓯᒪᓂᖏᓐᓂᒃ, 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᓄᓇᕗᓪᓗ ᒐᕙᒪᒃᑯᖏᓐᓂᑦ. 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐊᕙᑎᖓ ᓄᓇᕗᒻᒥ ᑕᑎᖃᖅᑐᑦ ᐃᓄᓐᓂᒃ ᑲᑐᔾᔨᓗᑎᒃ 
ᐱᓕᕆᖃᑎᒌᓐᓂᖏᓐᓄᑦ ᐱᐅᓯᕚᓪᓕᑎᑦᓯᓂᕐᒥᓪᓗ ᓴᙱᔪᒥ 
ᐱᓕᕆᖃᑎᒌᓐᓂᕐᒧᑦ ᑲᔪᓯᑎᑦᓯᓂᕐᒧᑦ ᑐᕌᒐᕆᔭᑦᑎᓐᓂᒃ 
ᐱᓕᕆᖃᑎᒌᓐᓂᕐᒧᑦ. 

ᐱᐅᓯᑎᒋᐊᕐᓗᒍ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐊᕙᑎᕗᑦ

ᐃᑲᔪᖅᑐᐃᓂᕐᒧᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 

ᐸᐃᕆᕕᓕᕆᓂᕐᒧᓪᓗ 
ᐱᑎᑦᓯᕙᑦᑐᓄᒃ

ᐋᖅᑭᑦᓱᑲᓐᓂᕐᓗᒋᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 

ᐸᐃᕆᕕᓕᕆᓂᕐᒧᓪᓗ 
ᐊᑐᖅᑕᐅᕙᑦᑐᑦ

1
ᐅᓄᖅᓯᑎᑦᓯᓂᕐᒧᑦ ᐱᖁᑎᓂᒃ, 
ᐃᑲᔪᖅᑐᐃᔾᔪᑎᓂᒃ, 
ᐱᓕᕆᐊᑦᓴᓂᓪᓗ ᐸᕐᓇᐃᓗᑎᒃ 

ᐱᐅᓯᒋᐊᕐᓗᒍ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᖏᓐᓂᓪᓗ 
ᐃᖏᕐᕋᔾᔪᑎᖏᓪᓗ

2

3
ᐃᓕᓐᓂᐊᑎᑦᓯᓂᖅᓴᐅᓂᕐᒧᑦ 
ᐱᓕᒻᒪᑦᓴᖅᑎᑦᓯᓂᖅᓴᐅᓂᕐ- 
ᒧᓪᓗ ᐃᓕᓐᓂᐊᕆᐅᖅᓴᔪᓕᕆ- 
ᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᑲᒪᒋᔭᖃᖅᐸᓐᓂᕐᒧᑦ ᐱᑎᑦᓯᕙᑦᑐᓄᑦ

ᐱᐅᓯᕚᓪᓕᕐᓗᒋᑦ ᐃᖅᑲᓇᐃᔮᑦ 
ᖃᓄᐃᓕᖓᓂᖏᑦ4

5 ᐊᓯᔾᔨᖅᓯᓂᖅ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ−ᐊᑦᑐᐊᓂᓕᓐᓄᑦ 
ᐊᑐᐊᒐᐃᑦ

ᐊᓯᔾᔨᕐᓗᒋᑦ ᐃᓕᓐᓂᐊᕆᐅᖅ-
ᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᑐᖅᑕᐅᕙᑦᑐᑦ

6

ᖃᓄᖅᑑᕈᑎᓄᑦ ᑐᕌᒐᕆᔭᖅ 1:  
ᐅᓄᖅᓯᑎᑦᓯᓂᕐᒧᑦ ᐱᖁᑎᓂᒃ, ᐃᑲᔪᖅᑐᐃᔾᔪᑎᓂᒃ, 
ᐱᓕᕆᐊᑦᓴᓂᓪᓗ ᐸᕐᓇᐃᓗᑎᒃ

ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐱᖃᖃᑕᐅᔪᑦ ᑕᑯᔪᒪᔪᑦ ᓴᖅᑭᑎᑦᓯᓂᕐᒥᒃ ᐃᓕᓐᓂᐊᕈᑎᒃᓴᓂᒃ 
ᐃᓄᒃᑐᑦ ᐅᐃᕖᑎᑐᓪᓗ, ᐃᓚᐅᓗᑎᒃ ᐃᓄᐃᑦ ᐆᒃᑐᕋᐅᓯᒃᑯᑦ 
ᐅᖃᐅᓯᖅᑕᖓ, ᐊᒻᒪ ᐱᖁᑏᑦ ᐃᓚᒃᑲᓐᓂᖏᓪᓗ 
ᐃᑲᔪᖅᑐᐃᓂᕐᒧᑦ ᐃᑲᔫᑎᑦᓴᓂᓪᓗ ᐃᓚᓕᐅᔾᔨᓂᕐᒧᑦ 
ᐊᔾᔨᒌᑎᑦᓯᓂᕐᒧᓪᓗ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐋᖅᑭᑦᓯᒪᓂᖏᓐᓂ. 

ᐃᓚᓕᐅᔾᔨᓯᒪᓂᒃᑯᑦ ᐊᕙᑎᖃᕐᓂᖅ ᐃᓱᒪᒋᔭᖃᖅᑐᑦ 
ᐊᔾᔨᐅᖏᑦᑐᓂᑦ ᐱᔭᕆᐊᖃᖅᑐᓂᑦ ᓄᑕᕋᓕᒫᓄᑦ 
ᐋᖅᑭᑦᓯᒪᓂᖓᓂᑦ ᐊᕙᑎᐅᑉ. ᐊᑕᖐᔪᒥᒃ ᑐᑭᖃᑦᓯᐊᖅᑐᒥᓪᓗ 
ᐃᓚᐅᓂᖅ ᐊᔪᕐᓇᙱᓚᖅ ᑭᓯᐊᓂ ᑎᒥᒃᑯᑦ 
ᐃᓂᒋᔭᐅᔪᓐᓇᖅᑐᒥᒃ ᐊᑐᓐᓇᐅᑎᑦᓯᓂᕐᒧᑦ. ᐅᖃᐅᓯᖃᕐᓂᕐᒧᑦ 
ᐊᕙᑎᒧᑦ ᐃᓱᒪᒋᔭᐅᔭᕆᐊᓕᓐᓂᑦ ᐃᓂᖃᕐᓂᕐᒥᑦ 
ᐃᑲᔫᑎᖃᖅᑐᖅ ᓄᑕᕋᕐᒧᑦ, ᐃᓚᒌᓄᑦ, ᓄᓇᓕᓐᓄᓪᓗ. 

ᐱᓕᕆᔾᔪᑏᑦ: ᐊᔾᔨᒌᙱᑦᑐᓂᒃ ᐃᓕᓐᓂᐊᕈᑎᒃᓴᖃᕐᓂᖅ 
ᐃᑲᔫᑕᐅᔪᓐᓇᖅᐳᖅ ᓄᑕᕋᓕᒫᓄᑦ − ᑕᐃᒃᑯᐊᓗ 
ᑎᒥᒥᒍᑦ ᐊᔪᕈᑎᓖᑦ, ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 
ᐅᓄᙱᓐᓂᖅᓴᐅᓪᓗᑎᒃ, ᐊᒻᒪ ᐃᓚᒌᓂᒃ ᑲᑎᙵᙱᑦᑐᓂᒃ 
− ᐊᔪᕈᓐᓃᖅᓴᖅᐸᓪᓕᐊᖁᓪᓗᒋᑦ, ᐊᑐᐃᓐᓇᐅᑎᑦᓯᓂᕐᒧᑦ 
ᐃᑉᐱᒋᔭᒥᓂᒃ ᐃᓕᓐᓂᐊᖅᑎᑦᓯᓂᕐᒧᑦ, ᐊᒻᒪ 
ᐱᕕᒃᓴᖃᖅᑎᑕᐅᓗᑎᒃ ᐆᒃᑑᒪᔭᒍᑕᐅᓗᑎᒃ ᐱᙳᐊᕈᓐᓇᕐᓗᑎᓪᓗ. 
ᑖᒃᑯᐊ ᐃᓕᓐᓂᐊᕈᑎᑦᓴᐃᑦ ᐊᑐᖅᑕᐅᓲᖑᕗᑦ 
ᐃᓕᓐᓂᐊᕆᐅᖅᓴᔪᓄᑦ ᐃᓕᓐᓂᐊᑎᑦᓯᔨᓄᑦ ᑲᔪᓯᑎᑦᓯᓂᕐᒧᑦ 
ᐱᓕᕆᐊᖑᓂᐊᖅᑐᓂᒃ, ᖃᐅᔨᒪᔾᔪᑕᐅᓪᓗᑎᓪᓗ ᓄᑕᖅᑲᐃᑦ 
ᐃᓕᓐᓂᐊᕐᓂᖏᓐᓂᒃ, ᐊᑐᖅᑕᐅᔪᓐᓇᖅᓱᑎᓪᓗ ᐃᓚᒌᓄᑦ 
ᐊᒻᒪ ᐸᖅᑭᔨᓄᑦ ᐸᐃᕆᕕᒻᒥ ᐊᖏᕐᕋᒥᓗ. ᐃᓚᖃᕈᓐᓇᖅᑐᑦ 
ᐱᙳᐊᓂᒃ ᐅᖃᓕᒫᒐᕐᓂᓪᓗ, ᐱᙳᐊᕈᑎᓂᒃ, ᐊᒻᒪ 
ᐃᓕᖅᑯᓯᕐᒧᑦ ᓱᓇᒃᑯᑖᓂᒃ. ᐃᓕᓐᓂᐊᕈᑎᑦᓴᐃᑦ ᐸᐃᕆᕝᕕᓐᓂ 
ᐱᓕᕆᐊᒃᓴᖃᖅᑎᑦᓯᖃᑦᑕᖅᐳᑦ, ᐊᒻᒪ ᐃᓕᓐᓂᐊᖅᑎᑦᓯᓪᓗᑎᒃ 
ᐃᓄᐃᑦ ᐃᓕᖅᑯᓯᖏᓐᓂᒃ, ᐃᓚᓕᐅᔾᔨᓂᕐᒥᒃ, ᐊᔾᔨᒌᑎᑦᓯᓂᕐᒥᓪᓗ. 
ᐊᑐᕋᑦᓴᐃᑦ ᐱᖁᑏᓪᓗ ᐊᖏᐸᓗᒃᑐᑦ ᐱᔪᒪᔭᖏᓐᓂᑦ 
ᐊᔪᙱᓐᓂᖏᓐᓂᓪᓗ ᓄᑕᕋᓕᒫᓄᑦ ᐃᓂᐅᔪᒥ, ᑎᓕᐅᕆᓪᓗᑎᒃ 
ᐃᓅᓯᖃᕐᓂᕐᒧᑦ, ᓴᓂᓕᕇᒃᓗᑎᒃ, ᐱᓕᕆᖃᑎᒌᓪᓗᑎᓪᓗ 
ᐱᙳᐊᕐᓗᑎᒃ, ᓴᖅᑭᔮᖅᑎᑦᓯᓂᕐᒧᓪᓗ ᐃᓅᖃᑎᖃᕐᓂᓐᓂᑦ 
ᓄᑕᖅᑲᓕᒫᓂᑦ ᐱᔪᓐᓇᓐᓂᓕᒫᖏᓐᓂᑦ. ᖃᓄᖅ ᐱᓕᕆᔾᔪᑏᑦ 
ᑲᑐᔾᔭᐅᒪᖔᑕ, ᐅᐸᒍᑎᒐᓗᐊᖅᐸᑕ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ, 
ᐃᓱᒪᒋᔭᖃᕆᐊᖃᕐᒥᔪᑦ ᐱᔭᐅᔪᓐᓇᕐᓂᕐᒥᒃ ᐃᓚᓕᐅᔾᔨᓂᕐᒥᒃ, 
ᓲᕐᓗ ᓴᖅᑭᔮᖅᑐᑦ ᐅᖃᓕᒫᖅᑐᑦ ᐊᒻᒪ ᐊᔾᔨᙳᐊᑦ 
ᓇᓗᓇᐃᔭᖅᓯᒪᓂᖏᑦ.

ᐱᖁᑎᓄᑦ: ᓈᒻᒪᒃᑐᓂᒃ ᐱᖁᑎᖃᕐᓗᓂ ᐱᔪᓐᓇᐅᑎᓕᓐᓂᒃ 
ᐸᐃᕆᕕᓐᓂᑦ ᐱᒻᒪᕆᐅᕗᖅ ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐃᓕᓐᓂᐊᑎᑦᓯᔨᓄᑦ ᓴᖅᑭᑎᑦᓯᓂᕐᒧᑦ ᐊᑦᑕᕐᓇᖏᑦᑐᒥ 
ᐊᕙᑎᒥ ᓄᑕᖅᑲᓄᑦ ᐃᓚᖏᓐᓄᓪᓗ. ᑖᒃᑯᐊ ᐱᖁᑏᑦ 
ᐊᑐᖅᑕᐅᑉᔪᑦ ᓂᕿᓕᐅᕈᑕᐅᓪᓗᑎᒃ ᓄᒃᑕᕈᓐᓇᕐᓂᕐᒧᓪᓘᓐᓃᑦ 
ᓇᓗᓇᐃᖅᓯᓂᕐᒧᑦ ᑕᒪᕐᒥᑦᓯᐊᖅ ᐃᓕᓐᓂᐊᕐᓂᖏᓐᓄᑦ 
ᐱᙳᐊᕐᕕᐅᔪᓂᓪᓗ ᐃᓂᒋᔭᐅᔪᑦ ᐊᑐᖅᑕᐅᔪᓐᓇᕋᓗᐊᕐᒪᖔᑕ 
ᐃᓘᓐᓇᖏᓐᓄᑦ ᓄᑕᖅᑲᓄᑦ. ᐊᒥᒐᙱᑦᑐᓂᒃ, ᓈᒻᒪᒃᑐᓂᒃ 
ᐱᖁᑎᖃᕐᓂᖅ ᓇᓗᓇᐃᖅᓯᓂᕐᒧᓪᓗ ᐃᓚᓕᐅᔾᔨᓂᕐᒥᒃ 
ᐊᔾᔨᒌᑎᑦᓯᓂᕐᒥᓪᓗ ᐊᖑᒻᒪᑎᓗᓂ ᐱᔭᐅᔭᕆᐊᓕᓐᓄᑦ 
ᓄᑕᖅᑲᓄᑦ ᐃᓚᖏᓐᓄᓪᓗ. ᐱᖁᑏᑦ ᐱᔪᓐᓇᐅᑎᓕᒻᒥᑦ 
ᐸᐃᕆᕕᒻᒥᑦ ᐊᖏᓪᓕᒋᐊᕆᐊᓕᒃ ᑭᓪᓕᖃᙱᖔᕐᓗᑎᒃ 
ᐃᓚᓕᐅᔾᔭᐅᓂᖏᑦ ᐸᐃᕆᕕᓐᓂ.

ᐱᓕᕆᔾᔪᑎᑦᓴᐃᑦ, ᐱᖁᑎᑦ, ᐃᑲᔪᖅᑐᐃᓂᖅ 
ᐱᓕᕆᐊᑦᓴᓄᓪᓗ ᐸᕐᓇᐃᓂᕐᒧᑦ ᐃᓕᑕᕆᔭᐅᓯᒪᕗᑦ 
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐋᖅᑭᑦᓯᒪᓂᕆᔭᖓ: 
ᐊᑐᓕᖁᔭᐅᔪᖅ #3 ᐱᕙᓪᓕᐊᑎᑦᓯᓂᕐᒧᑦ ᐃᓄᐃᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐃᓕᓐᓂᐊᕈᑎᒃᓴᓂᒃ ᐊᒻᒪ ᐃᓕᓐᓂᐊᖅᑎᑦᓯᔾᔪᑎᑦᓴᓂᒃ 
ᑐᙵᕕᖃᖅᑐᓂᒃ ᐃᓄᐃᑦ ᖃᐅᔨᒪᔭᖏᓐᓂᒃ 
ᐊᒻᒪ ᐱᓕᕆᔾᔪᓯᖏᓐᓂᒃ ᕿᑐᕐᖏᕆᓂᕐᒥᑦ, 
ᐋᖅᑭᑦᓱᐃᓂᕐᒥᒃ, ᐊᒻᒪ ᐃᓕᓐᓂᐊᕐᓂᕐᒥᒃ, ᐊᒻᒪ 
ᐊᑐᐃᓐᓇᐅᓂᖅᓴᐅᓕᕐᓗᑎᒃ ᐃᓕᓐᓂᐊᕐᓂᕐᒧᑦ 
ᐃᑲᔫᑎᓴᐃᑦ, ᐃᓕᓐᓂᐊᕈᑎᑦᓴᐃᑦ, ᐱᓕᕆᔾᔪᑏᓪᓗ 
ᐋᖅᑭᑦᑕᐅᓯᒪᔪᑦ ᐃᓄᓐᓄᑦ.

ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐃᑲᔪᖅᑐᖅᑕᐅᓂᖅ: 
ᐃᓚᖏᑦ ᓄᑕᖅᑲᐃᑦ ᐃᓄᑑᖃᑎᖃᕐᓗᑎᒃ 
ᐃᑲᔪᖅᑕᐅᔭᕆᐊᖃᕐᒪᑕ ᐸᐃᕆᕕᓐᓂᑦ ᐋᖅᑭᑦᓯᒪᓂᖏᓐᓂᒃ, 
ᐃᒪᓐᓇ ᑐᑭᖃᖅᓱᓂ ᐱᐅᓯᕚᓪᓕᑎᑦᓯᓂᕐᒧᑦ ᐃᖅᑲᓇᐃᔭᖅᑏᑦ 
ᐊᑐᐃᓐᓇᐅᑎᑦᓯᔭᕆᐊᖃᕐᒪᑕ ᐱᐅᑦᓯᐊᖅᑐᒥ 
ᑲᒪᒋᔭᖃᕈᓐᓇᕐᓂᕐᒥᒃ. ᐊᓯᔾᔨᕋᑦᓴᐅᔪᑦ, ᑕᑎᒋᔭᒃᓴᐅᔪᑦ, 
ᐊᒻᒪ ᑭᖑᕙᙱᓪᓗᑎᒃ ᑮᓇᐅᔭᖃᖅᑎᑕᐅᓂᕐᒧᑦ 
ᐱᕕᖃᖅᑎᑦᓯᓂᕐᒧᑦ ᐱᔪᓐᓇᐅᑎᖃᖅᑐᓄᑦ ᐸᐃᕆᕕᓐᓄᑦ 
ᐃᑲᔪᖅᓱᖅᑕᐅᒃᑲᓐᓂᕈᓐᓇᕐᓗᑎᒃ ᐊᒻᒪ ᖃᐅᔨᒪᔨᑕᖃᕐᓗᑎᒃ 
ᐱᔭᕆᐊᖃᖅᑕᖏᓐᓂᒃ ᐊᓯᔾᔨᖅᐸᓪᓕᐊᔪᓄᑦ 
ᐱᔭᐅᔭᕆᐊᓕᓐᓄᑦ ᐸᐃᕆᕕᒻᒧᑦ ᕿᑐᕐᖓᖏᓪᓗ, 
ᐊᑐᐃᓐᓇᐅᑎᑦᓯᓂᕐᒧᓪᓗ ᐃᑲᔪᖅᑐᐃᑲᓐᓂᕐᓂᕐᒧᑦ ᓄᑕᖅᑲᓄᑦ 
ᐃᑲᔪᖅᑕᐅᒃᑲᓐᓂᕆᐊᓕᓐᓄᑦ, ᐱᔭᕆᐊᖃᓕᕌᖓᒥᒃ. ᑕᒪᒃᑯᐊ 
ᐃᑲᔪᖅᑐᐃᓃᑦ ᐊᑐᐃᓐᓇᐅᑎᑦᓯᕗᑦ ᐃᓚᒌᓂᒃ ᐃᓚᐅᔪᓐᓇᕐᓂᕐᒥᒃ 
ᐊᑕᖐᓗᓂ ᑎᓕᐅᕆᓂᕐᒥᒃ ᓄᑕᖅᑲᒥᓂᒃ ᐃᓚᓕᐅᔾᔨᑎᑦᓯᓂᕐᒥᒃ, 
ᐃᑲᔪᖅᑐᐃᔪᒥᒃ ᐊᕙᑎᒥ ᐊᖑᒻᒪᑎᔪᒥᒃ ᐱᔭᕆᐊᖃᖅᑕᖏᓐᓄᑦ. 
ᐅᖓᑖᓄᑦ ᐱᐅᓯᒋᐊᖅᓯᒪᔪᑦ ᐃᖅᑲᓇᐃᔭᖅᑎᓴᖅᓯᐅᖅᑏᑦ, 
ᐱᔪᓐᓇᐅᑎᖃᖅᑐᑦ ᐸᐃᕆᕝᕖᑦ ᓄᓇᕗᒻᒥ ᐱᔪᓐᓇᓪᓗᐊᖅᑐᑦ 
ᐊᖏᖅᓯᒪᓂᖃᖅᑐᓂᒃ ᖃᐅᔨᒪᔨᑕᒻᒪᕆᓐᓂᑦ, ᐃᓚᐅᓪᓗᑎᒃ 
ᐅᖃᕆᐅᖅᓴᑎᑦᓯᔩᑦ, ᐃᖃᐃᓕᓴᖅᑐᓕᕆᔩᑦ, ᓂᕿᑦᓯᐊᕙᓕᕆᔩᑦ, 
ᑐᓵᙱᑦᑐᓄᑦ ᐅᖃᐅᓯᓕᕆᔩᑦ, ᐊᓯᖏᓪᓗ. 

ᓂᕿᑦᓯᐊᕙᓐᓄᑦ ᐃᑲᔪᖅᑐᐃᓂᖅ: ᐃᑲᔪᖅᓱᐃᔾᔪᑎᑦ 
ᐱᔪᓐᓇᐅᑎᖃᖅᑐᓄᑦ ᐸᐃᕆᕝᕕᓐᓄᑦ ᐃᓚᐅᑎᑦᓯᒻᒥᔪᖅ 
ᑭᐅᒋᐊᕈᓐᓇᖅᑐᓂᒃ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᓂᖅᓴᒧᑦ 
ᐃᓚᓕᐅᔾᔨᓂᕐᒥᒃ ᐃᑲᔪᖅᑐᐃᓂᕐᒥ. ᑕᒪᓐᓇ ᐃᓚᖃᕈᓐᓇᖅᐳᖅ 
ᑮᓇᐅᔭᖁᑎᒋᔭᐅᔪᓂᒃ ᓂᕿᑦᓯᐊᕙᓐᓄᑦ ᑕᒧᓗᒐᑦᓴᓄᑦ − ᓂᖀᑦ 
ᐃᓚᒃᓴᐃᓪᓗ ᐱᒻᒪᕆᐊᓘᕗᑦ ᑲᔪᓯᑎᑦᓯᓂᐊᕐᓗᓂ ᐱᓕᕆᐊᑦᓴᓂᒃ, 
ᑮᓇᐅᔭᖃᖅᑎᑕᐅᓗᑎᒃ ᐊᖑᒻᒪᑎᔪᓂᒃ ᑭᓱᑐᐃᓐᓇᐃᑦ 
ᐊᑭᑦᑐᖅᐸᓪᓕᐊᓂᖏᓐᓄᑦ.

ᐱᓕᕆᐊᑦᓴᕐᓄᑦ ᐸᕐᓇᐃᓂᖅ: ᐱᓕᕆᐊᑦᓴᓄᑦ 
ᐸᕐᓇᐅᑎᖃᕐᓂᕐᒧᑦ ᐊᑐᐃᓐᓇᖃᕐᓂᖅ, ᐱᓕᒻᒪᒃᓴᓂᕐᒧᑦ 
ᐃᓚᓕᐅᑎᓯᒪᓗᓂ, ᐊᖅᑯᑕᐅᕗᖅ ᐃᓚᓕᐅᔾᔨᓂᕐᓴᐅᓂᐊᕐᓗᓂ. 
ᐋᖅᑭᒋᐊᖅᑕᐅᖃᑦᑕᖅᐳᑦ ᐱᐅᓯᕆᕙᒃᑕᖏᓐᓄᑦ ᐊᒻᒪ 
ᐊᓯᔾᔨᖅᐸᓪᓕᐊᔪᓄᑦ ᐃᓕᓐᓂᐊᐸᓪᓕᐊᔪᑦ ᐱᐅᓗᑎᒃ 
ᓄᑕᕋᓕᒫᓄᑦ. ᐃᓕᓐᓂᐊᕈᑕᐅᓯᒪᔪᑦ ᑭᐅᔾᔪᑕᐅᕗᑦ 
ᓄᑕᖅᑲᑦ ᐊᔾᔨᖃᙱᑦᑐᓄᑦ ᐱᔭᕆᐊᖃᖅᐸᑦᑕᖏᓐᓄᑦ 
(ᓲᕐᓗ, ᐃᓕᖅᑯᓯᑐᖃᕐᓄᑦ, ᐱᔪᒪᓂᖏᓐᓄᑦ, ᓴᙱᓂᖏᓐᓄᑦ, 
ᖁᕕᐊᒋᔭᖃᕐᓂᖏᓐᓄᓪᓗ). ᐊᒻᒪ ᓱᓕ, ᐱᔪᓐᓇᕐᓂᕐᒧᑦ 
ᐱᓕᕆᐊᑦᓴᓂᒃ ᐸᕐᓇᐃᓂᕐᒧᓪᓗ ᖃᐅᔨᒪᔨᑕᕐᓄᑦ ᑐᓴᕋᓱᐊᕐᓂᕐᒧᑦ 
ᐊᒻᒪ ᑭᐅᔭᐅᕙᓪᓗᑎᒃ ᐃᑲᔪᖅᓱᐃᔾᔪᑎᑦᓴᓂ ᑖᒃᑯᓄᖓ 
ᐸᕐᓇᐅᑎᓄᑦ ᐱᓕᒻᒪᑦᓴᐃᓂᕐᒧᓪᓗ ᐊᑕᖏᕐᓗᒍ ᐱᓕᕆᐊᖑᓗᓂ 
ᐃᓚᓕᐅᔾᔨᓂᐊᕐᓗᓂ ᓄᑖᓂᒃ ᐱᓕᕆᐊᑦᓴᓂᒃ ᐸᐃᕆᕕᓐᓄᑦ 
ᓄᓇᕘᓕᒫᒥ. ᐅᖓᑖᓄᑦ ᑖᑦᓱᒪ, ᐱᓕᕆᔾᔪᑎᖃᑦᓯᐊᕐᓗᓂ 
ᐃᖅᑲᓇᐃᔮᒧᑦ ᐱᕕᑦᓴᖃᖅᑎᑦᓯᓂᐅᕗᖅ ᐆᒻᒪᕆᒃᓗᓂᓗ 
ᑐᕌᖅᑎᑕᐅᔪᓐᓇᖅᑐᖅ 



ᑲᑐᔾᔨᖃᑎᒌᑦ ᐱᖃᖃᑕᐅᔪᓪᓗ 
ᐃᓱᒪᒋᔭᖃᑐᐃᓐᓇᕆᐊᖃᖅᐳᑦ ᐱᓕᕆᐊᑦᓴᓂᒃ 
ᐱᔾᔪᑎᓕᓐᓂᒃ: 
ᐱᓕᕆᖃᑎᒌᓐᓂᖅ ᓄᑖᙳᕆᐊᖅᑕᐅᔪᓄᑦ: 
ᓄᑖᙳᕆᐊᖅᑎᑦᓯᓂᖅ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐊᐅᓚᔪᓐᓇᐅᑎᖏᓐᓂᒃ ᓄᓇᕗᒻᒥ ᑎᒥᒃᑯᑦ 
ᐊᑐᖅᑕᐅᔪᓐᓇᕐᓗᓂ ᑕᒪᐃᓐᓄᑦ ᓄᑕᖅᑲᓄᑦ ᐃᓚᒌᓄᓪᓗ 
ᐊᖏᔪᑲᓪᓚᖕᒥᒃ ᑲᒪᒋᔭᖃᕐᓂᕐᒧᑦ ᑕᒪᓐᓇᓗ ᐱᔭᕆᐊᖃᕐᓂᐊᖅᓱᓂ 
ᐊᑕᐅᓰᓐᓇᒃᑰᖅᑎᑕᐅᔪᒥᒃ ᐊᑐᖅᑕᐅᓇᔭᖅᑐᒥᒃ. 

ᐱᓕᕆᖃᑎᒌᓐᓂᖅ ᐋᖅᑭᐅᒪᑎᑦᓯᓂᕐᒧᑦ: ᐱᔪᓐᓇᐅᑎᖃᖅᑐᑦ 
ᐸᐃᕆᕝᕖᑦ ᐃᓪᓗᖃᖅᐳᑦ ᓴᓇᔭᐅᖏᓐᓇᕆᐊᓕᓐᓂᒃ 
ᐊᒻᒪ ᐋᖅᑭᐅᒪᑎᑕᐅᖏᓐᓇᕆᐊᓕᓐᓂᒃ, ᐊᐅᓚᔾᔪᑏᓪᓗ 
ᐊᑭᑐᔪᒻᒪᕆᐅᑦᓱᑎᒃ. ᐱᔾᔪᑎᑕᖃᓪᓗᐊᑕᖅᐳᖅ ᑎᒥᒃᑯᑦ 
ᐊᑐᕈᓐᓇᕐᓂᕐᒥᒃ ᐸᐃᕆᕕᓐᓂᑦ ᐊᑦᑐᐊᓂᓕᓐᓂᒃ 
ᐋᖅᑭᐅᒪᑎᑦᓯᓂᕐᒧᑦ (ᐃᓚᒋᔭᐅᓪᓗᓂ ᐊᐳᑕᐃᔭᐃᓂᖅ, 
ᐊᕐᕌᒍ ᖃᖓᒃᑰᕐᓂᖓᓄᑦ ᐋᖅᑭᐅᒪᑎᑦᓯᓂᕐᒧᑦ, ᐊᓯᖏᓪᓗ.). 
ᐸᐃᕆᕕᒻᒥ ᐃᖅᑲᓇᐃᔭᖅᑏᑦ ᖃᐅᔨᒪᓂᖃᙱᒻᒪᑕ 
ᐋᖅᑭᐅᒪᑎᑦᓯᓂᕐᒥᒃ ᐊᐅᓚᔪᓐᓇᐅᑎᖏᓐᓂᓪᓗ. 
ᐊᑐᓕᖅᑎᑦᓯᓂᕐᒧᑦ ᐱᓕᕆᖃᑎᒌᓐᓂᕐᒧᑦ ᐋᖅᑭᑦᓱᖅᑕᐅᓯᒪᔪᒥᒃ 
ᐋᖅᑭᐅᒪᑎᑦᓯᓂᕐᒧᑦ, ᐊᕝᕕᐊᖅᑐᖃᓗᐊᕈᓐᓃᕐᓂᕐᒧᑦ ᐃᑲᔪᕐᓗᓂᓗ 
ᐅᓄᖅᓯᑎᑦᓯᓚᕆᓐᓂᕐᒧᑦ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ. 

ᐃᖏᕐᕋᔪᑏ:  ᐃᓚᒌᑦ ᐊᑦᓱᕉᑎᖃᕐᒪᑕ ᓄᓇᓕᓐᓂ ᐃᖏᕐᕋᔾᔪᑎᓄᑦ 
ᕿᑐᕐᖓᖏᓐᓄᑦ ᐸᐃᕆᕕᓕᐊᕐᓂᕐᒧᑦ, ᐱᓗᐊᖅᑐᒥᒃ ᑎᒥᒥᒍᑦ 
ᐊᔪᕈᑎᖃᖅᑎᓪᓗᒋᑦ ᐊᕝᕕᐊᕈᑕᐅᔪᖅ. ᕙᓯᖃᕐᓂᖅ ᓄᓇᓕᓐᓂᑦ 
ᓴᖅᑭᑕᐅᓯᒪᕗᖅ ᓇᓖᕌᒐᑦᓴᐅᓂᖓᓂ. 

15ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

ᖃᓄᖅᑑᕈᑎᓄᑦ ᑐᕌᒐᕆᔭᖅ 2:  
ᐱᐅᓯᒋᐊᕐᓗᒍ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᖏᓐᓂᓪᓗ ᐃᖏᕐᕋᔾᔪᑎᖏᓪᓗ 
ᐸᐃᕆᕝᕖᑦ ᐱᒻᒪᕆᐅᓪᓗᑎᒃ ᐊᐅᓚᔪᓐᓇᐅᑎᒋᔭᐅᕗᑦ ᓄᓇᓕᓐᓂ, 
ᐊᑐᐃᓐᓇᐅᑎᑦᓯᓂᕐᒧᑦ ᓄᑕᖅᑲᓄᑦ ᐱᕈᖅᐸᓪᓕᐊᔪᓄᑦ, ᐃᓚᒌᓄᑦ 
ᐱᓕᕆᐊᖑᖔᕈᓐᓇᖅᑐᓂᒃ ᐃᖅᑲᓇᐃᔭᕐᓂᐊᕐᓗᓂ ᐊᒻᒪ 
ᐃᓕᓐᓂᐊᕈᓐᓇᕐᓗᑎᒃ, ᐊᒻᒪ ᓄᓇᓖᑦ ᐃᑲᔪᖅᑐᖅᑕᐅᓗᑎᒃ 
ᑭᒃᑯᓕᒫᑦ ᐃᓕᓐᓂᐊᕈᓐᓇᕐᓗᑎᒃ ᐱᕈᖅᐸᓪᓕᐊᓗᑎᓪᓗ. ᐊᒥᓱᑦ 
ᐸᐃᕆᕝᕖᑦ ᓄᓇᕗᒻᒥ ᐱᐅᓯᒋᐊᖅᑕᐅᔭᕆᐊᖃᕐᒪᑕ ᑎᒥᒃᑯᑦ 
ᐃᓚᓕᐅᔾᔨᓂᕐᒧᑦ ᓇᓗᓇᐃᖅᓯᕐᓂᒧᑦ ᐊᑦᑕᕐᓇᙱᑦᑐᒦᖁᓪᓗᒋᑦ, 
ᐊᑲᐅᑦᓴᕐᓗᑎᒃ, ᐊᒻᒪ ᖃᓄᐃᙱᑦᓯᐊᕐᓗᑎᒃ ᐊᕙᑎᖃᕐᓗᑎᒃ 
ᑕᒪᕐᒥᒃ. 

ᓄᑖᙳᕆᐊᖅᑕᐅᔪᑦ ᐃᓪᓗᐃᓪᓗ ᓄᑖᙳᕆᐊᖅᑕᐅᔪᑦ 
ᐃᓚᓕᐅᔾᔭᐅᓗᑎᒃ: ᐃᓚᓕᐅᔾᔨᓂᖅ ᐃᓚᖃᖅᐳᖅ 
ᓴᖅᑭᑎᑦᓯᓂᕐᒥᒃ ᑎᒥᒃᑯᑦ ᐊᑐᖅᑕᐅᔪᓐᓇᖅᑐᓂᒃ 
ᐱᔪᓐᓇᐅᑎᖃᖅᑐᓂᒃ ᐸᐃᕆᕕᓐᓂᑦ. ᑕᒪᓐᓇ ᐃᓚᖃᖅᐳᖅ 
ᐃᓪᓗᓂᒃ ᐊᑐᖅᑕᐅᔪᓐᓇᖅᑐᓂᒃ ᐸᐃᕆᕕᓐᓄᑦ 
ᑲᒪᒋᔭᖃᕐᓂᕐᒧᓪᓗ ᐊᑭᑐᔪᓄᑦ ᓄᑖᙳᕆᐊᖅᑎᑦᓯᓂᕐᒥᒃ. 
ᐃᑉᐱᒋᔭᒃᑯᑦ ᐱᔭᐅᔭᕆᐊᓖᑦ ᐊᖑᒻᒪᑎᓇᓱᖃᑦᑕᖅᐳᑦ 
ᓂᐱᑭᑦᓱᑎᒃ ᐊᒻᒪ ᖃᐅᒻᒪᖅᑯᑎᖃᑦᓯᐊᖅᓗᑎᒃ, 
ᓂᐱᖃᓗᐊᙱᑦᑐᓂᒃ ᐃᓂᖃᖅᓗᑎᒃ, ᐊᒻᒪ 
ᐃᓂᒋᔭᐅᔪᓐᓇᖅᑐᓂᒃ.

ᐊᑭᑐᔫᑎᓄᑦ ᓴᓇᔭᐅᓂᖓ: ᐱᕕᑦᓴᖃᕐᒥᔪᑦ ᐃᓄᐃᑦ 
ᑲᑐᔾᔨᖃᑎᒌᓂᒃ ᐱᓕᕆᖃᑎᖃᕐᓂᕐᒧᑦ ᑲᔪᓯᑎᑦᓯᓂᖅᓴᐅᓂᕐᒧᑦ 
ᑲᑐᔾᔨᓗᑎᒃ, ᐃᓚᒋᓗᒍ ᐊᑭᑐᔪᓂᒃ ᓴᓇᓗᑎᒃ ᓄᑖᓂᒃ 
ᐱᔪᓐᓇᐅᑎᓕᓐᓂᒃ ᐸᐃᕆᕝᕕᓐᓂ ᓄᓇᕗᒻᒥ ᓄᓇᓕᓐᓂᑦ. 
ᑲᑐᔾᔨᖃᑎᖃᕐᓂᖅ ᐸᕐᓇᐃᓇᓱᐊᕐᓂᕐᒧᑦ, ᓴᓇᒪᓂᖓᓄᑦ, 
ᓴᓇᓂᕐᒥᑦ, ᐱᒋᐊᖅᑎᑕᐅᓂᖓᓄᓪᓗ ᓄᑖᖅ ᐱᔪᓐᓇᐅᑎᓕᒃ  
ᐸᐃᕆᕕᒃ ᐊᖅᑯᑎᐅᕗᖅ ᓯᕗᒧᐊᑦᑎᑦᓯᓂᕐᒥᑦ 
ᑲᔪᓯᖏᓐᓇᕈᓐᓇᖅᑐᓂᑦ.

ᐱᐅᓯᒋᐊᖅᑎᑦᓯᓂᖅ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓐᓂᓪᓗ ᐃᓕᑕᕆᔭᐅᓯᒪᕗᖅ 
ᓄᓇᖃᖅᑳᖅᑐᓄᑦ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ ᐋᖅᑭᑦᓯᒪᓂᖓᓄᑦ: 
ᐊᑐᓕᖁᔭᐅᓯᒪᔪᖅ #6 ᓇᓗᓇᐃᖅᓯᕗᖅ 
ᐱᔭᕆᐊᖃᕐᓂᕐᒥᒃ ᓴᓇᓂᕐᒥᒃ ᓄᑖᓂᒃ 
ᓄᑖᙳᕆᐊᖅᑎᑦᓯᓂᕐᒥᓪᓗ ᐱᑕᖃᖅᐸᒌᖅᑐᓂᒃ 
ᐃᓪᓗᓂᒃ ᓯᓚᒥᓗ ᐱᙳᐊᕐᕕᓐᓂᓪᓗ, ᐃᓚᒋᔭᐅᓗᓂ 
ᐱᐅᓯᒋᐊᖅᑎᑦᓯᓂᕐᒥᒃ ᐊᐅᓚᔪᓐᓇᐅᑎᓂᒃ 
ᓄᑖᙳᕆᐊᖅᑎᑦᓯᓂᕐᒥᓪᓗ ᐃᓂᒋᔭᐅᔪᓂᒃ.



16 ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

ᖃᓄᖅᑑᕈᑎᓄᑦ ᑐᕌᒐᕆᔭᖅ 3:  
ᐃᓕᓐᓂᐊᑎᑦᓯᓂᖅᓴᐅᓂᕐᒧᑦ 
ᐱᓕᒻᒪᑦᓴᖅᑎᑦᓯᓂᖅᓴᐅᓂᕐᒧᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐱᑎᑦᓯᕙᑦᑐᓄᑦ
ᐱᕙᓪᓕᐊᑎᑦᓯᓂᖅ ᐃᓄᓐᓄᑦ−ᐊᐅᓚᑕᐅᔪᓂᒃ 
ᐱᓕᕆᕝᕕᓐᓂ ᐃᑲᔪᖅᑐᐃᔪᓂᒃ ᐃᓚᓕᐅᔾᔨᓂᕐᒥᒃ 
ᐊᔾᔨᒌᑎᑦᓯᓂᕐᒥᓪᓗ ᐱᔭᕆᐊᖃᕐᓂᐊᖅᐳᑦ ᐱᓕᒻᒪᑦᓴᕐᓂᕐᒧᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᑐᐃᓐᓇᐅᑎᑦᓯᔨᓄᑦ. ᑕᒪᓐᓇ ᐃᒪᓐᓇ ᑐᑭᖃᖅᐳᖅ 
ᓴᖅᑭᑎᑦᓯᓂᕐᒧᑦ ᓄᑖᓂᒃ ᐱᕕᖃᖅᑐᓂᒃᓂᒃ ᖃᐅᔨᒪᖃᑦᑕᐅᑎᓂᕐᒧᑦ 
ᐊᔪᙱᑕᖃᕐᓂᕐᒧᓪᓗ ᐱᕙᓪᓕᐊᓂᕆᔭᐅᔪᒧᑦ, ᑕᕌᒐᖃᕐᓂᕐᒧᑦ 
ᐃᓚᓕᐅᔾᔨᓂᕐᒥᒃ ᐊᔾᔨᒌᑎᑦᓯᓂᕐᒥᓪᓗ ᐊᑐᐃᓐᓇᐅᔪᒥᓪᓗ 
ᑕᒪᐃᑎᒍᑦ ᐅᖃᐅᓰᑦ ᐃᓕᑕᕆᔭᐅᓯᒪᔪᓄᑦ. 

ᓯᕗᓪᓕᐅᔾᔨᓂᖅ ᑖᑦᓱᒧᖓ ᖃᓄᖅᑑᕈᑎᑦᓴᓄᑦ 
ᖃᓄᐃᓕᐅᕈᑎᑦᓴᓄᑦ ᐸᕐᓇᖅᑕᐅᔪᑦ ᑮᓇᐅᔭᓕᐅᕋᓱᐊᕐᓂᕐᒧᑦ 
ᓄᓇᕗᒻᒧᑦ-ᓇᓗᐃᖅᓯᒪᔪᖅ, ᐃᓕᖅᑯᓯᕐᓄᑦ ᓈᒻᒪᑦᑐᖅ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᒧᓪᓗ 
ᐃᓕᓐᓂᐊᑎᑦᓯᓂᕐᒥᑦ ᐱᓕᕆᕝᕕᐅᔪᓂᑦ. ᐊᑑᑎᖃᑦᓯᐊᖅᑐᒥᑦ 
ᐱᓕᒻᒪᑦᓴᕐᓂᕐᒧᑦ ᐱᓕᕆᐊᖅ ᐱᓕᕆᖃᑎᒌᑦᓯᐊᓂᖅᓴᐅᒍᓐᓇᖅᑐᖅ 
ᐱᕈᖅᑎᑦᓯᕙᓪᓕᐊᓗᓂᓗ ᐱᐅᓂᖅᐹᒥᑦ, ᐃᓚᓕᐅᔾᔨᓂᕐᒥᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐱᓕᕆᐊᓂᑦ ᐱᔨᑦᓯᕋᕐᓂᕐᒥᓪᓗ 
ᑭᐅᔾᔪᑎᖃᖅᑐᓂᑦ ᐊᔾᔨᒌᖏᑦᑐᓂᑦ ᓄᓇᕗᒻᒥ ᓄᑕᖅᑲᕐᓂᑦ 
ᐃᓚᖏᓐᓂᓪᓗ. 

ᐱᓕᒻᒪᑦᓴᕐᓂᕐᒧᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕕᓕᕆᓂᕐᒧᓪᓗ ᐊᑐᐃᓐᓇᐅᑎᑦᓯᔨᓄᑦ (ᑭᒃᑯᑦ): 
ᐱᓕᒻᒪᒃᓴᕐᓂᖅ ᐱᔭᕆᐊᖃᕐᒥᔪᖅ ᐸᐃᕆᕝᕕᓕᕆᓂᕐᒧᑦ 
ᐃᓕᓐᓂᐊᑎᑦᓯᔨᓄᑦ, ᑭᓯᐊᓂ ᐊᓯᖏᑦ ᐃᓄᐃᑦ ᐃᓚᐅᖃᑕᐅᔪᑦ 
ᐸᐃᕆᕝᕕᓐᓂ ᐊᑐᖃᑦᑕᖅᑐᓂ.

ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᑐᐃᓐᓇᐅᑎᑦᓯᔨᓄᑦ ᐃᑲᔪᖅᑕᐅᖃᑦᑕᖅᑐᑦ ᐱᓕᒻᒪᑦᓴᕐᓂᕐᒧᑦ:  
ᑐᑦᑕᕐᕕᖕᒥ ᐊᐅᓚᑦᓯᔨᓂᑦ, ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐃᓕᓐᓂᐊᑎᑦᓯᔨᓄᑦ, ᑲᑎᒪᔨᓄᑦ ᐱᔪᓐᓇᐅᑎᓕᓐᓄᑦ ᐸᐃᕆᕝᕕᓐᓄᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᑲᑎᒪᔨᖏᓐᓄᑦ, ᐸᖅᑭᔨᓄᑦ/ᐃᓚᒌᓄᑦ, 
ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᐃᓄᐃᑦ 
ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᖏᓐᓄᑦ, ᐊᒻᒪ ᕼᐋᒻᒪᓚᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ.

ᐊᔾᔨᒌᙱᑦᑐᑦ ᐱᓕᕆᔾᔪᓰᑦ ᐱᓕᒻᒪᑦᓴᕐᓂᕐᒧᑦ (ᖃᓄᖅ): 
ᐱᓕᕆᓪᓚᕆᓐᓂᒃᑯᑦ ᐱᓕᕆᓪᓚᕆᙱᓐᓂᒃᑯᓪᓘᓐᓃᑦ 
ᐱᓕᒻᒪᑦᓴᕐᓂᕐᒧᑦ ᐱᓕᕆᐊᑦᓴᐃᑦ (ᑲᔪᓯᑎᑕᐅᓗᓂ ᓄᓇᕗᒻᒥ 
ᒐᕙᒪᒃᑯᓐᓄᑦ ᐊᓯᖏᓐᓄᓪᓘᓐᓃᑦ ᑐᑦᑕᕐᕕᐅᔪᓂᑦ), 
ᐱᕕᑦᓴᐅᒐᔪᑦᑐᓄᑦ (ᓲᕐᓗ, ᐃᓄᙳᐃᓂᕐᒧᑦ ᐃᓕᓐᓂᐊᕐᓂᕐᒧᑦ 
ᐅᓐᓄᒃᑯᑦ ᐊᑐᐃᓐᓇᐅᑎᑕᐅᔪᖅ ᐸᖅᑭᔨᓄᑦ), ᐅᕝᕙᓘᓐᓃᑦ 
ᐃᓕᓐᓂᐊᕐᓂᕐᒧᑦ ᐱᕕᑦᓴᐅᔪᓂᑦ ᐱᕙᓪᓕᐊᑎᑕᐅᔪᑦ 
ᑲᔪᓯᑎᑕᐅᓗᑎᓪᓗ ᐃᓄᓐᓄᑦ ᐱᓕᕆᖃᑎᖏᓐᓄᑦ.

ᐅᑯᐊ ᐃᓕᓐᓂᐊᕈᑕᐅᓂᐊᖅᑐᑦ:  
ᖃᐅᔨᒪᓂᕆᔭᐅᔪᓂᒃ ᑕᐅᖅᓰᖃᑎᖃᕐᓂᖅ 
ᐱᓕᕆᖃᑎᖃᕐᓂᕐᒥᓪᓗ, ᐊᔪᕈᓐᓃᖅᓴᖅᑎᑦᓯᓂᕐᒥᒃ 
ᒪᓕᑲᑕᓐᓂᕐᒧᓪᓘᓐᓃᑦ, ᐃᓄᑐᖃᐃᑦ ᐅᖃᐅᔾᔪᐃᔩᑦ, 
ᐱᓕᕆᔨᓪᓚᕆᐅᓂᕐᒧᑦ ᐱᕙᓪᓕᐊᓂᕐᒧᑦ ᐱᓕᕆᐊᖑᕙᑦᑐᑦ, 
ᐱᓕᒻᒪᑦᓴᕐᓂᕐᒧᑦ ᐃᓕᓐᓂᐊᕐᓂᖅ (ᐊᑕᐅᓯᕐᒥᒃ 
ᑲᔪᓰᓐᓇᖅᑐᒥᓪᓘᓐᓃᑦ), ᖃᕆᑕᐅᔭᒃᑯᑦ ᐃᓕᓐᓂᐊᕋᑦᓴᐃᑦ.

ᐃᓗᓕᖏᑦ ᐱᓕᒻᒪᒃᓴᕐᓂᐅᑉ (ᓱᓇ): ᐃᓕᓐᓂᐊᕆᐅᖅᓴᔪᓄᑦ 
ᐃᓕᓐᓂᐊᑎᑦᓯᔩᑦ ᐱᓪᓗᐊᑕᐅᕗᑦ ᑲᔪᓯᑎᑦᓯᓂᕐᒧᑦ ᐸᕐᓇᐃᓂᕐᒧᑦ 
ᑲᔪᓯᑎᑦᓯᓂᕐᒧᓪᓗ ᐃᓚᓕᐅᔾᔨᓂᕐᒥᒃ ᐸᐃᕆᕕᓐᓂᑦ. 
ᐃᓕᓐᓂᐊᖅᓯᒪᔪᑦ ᐸᐃᕆᕕᓐᓂᑦ ᐃᖅᑲᓇᐃᔭᖅᑏᑦ ᐱᐅᓂᖅᓴᒃᑯᑦ 
ᐊᐅᓚᑦᓯᔪᓐᓇᕐᓂᖅᓴᒧᑦ ᐃᓚᓕᐅᔾᔨᓂᕐᒥᒃ ᓄᑕᖅᑲᓕᒫᓂᒃ 
ᖃᓄᑐᐃᓐᓇᖅ ᐊᔾᔨᒌᙱᕈᓘᔭᖅᑐᑦ ᐱᔪᓐᓇᕐᓂᕆᔭᐅᒐᓗᐊᖅᐸᑕ. 
ᐱᓕᒻᒪᒃᓴᕐᓂᖅ ᐃᓕᓐᓂᐊᖅᑎᑦᓯᓂᕐᓗ ᐃᓕᖅᑯᓯᕐᒥᓂ 
ᐱᔪᓐᓇᑦᓯᐊᕐᓂᕐᒧᑦ ᐊᒻᒪ ᐱᓕᕆᖃᑎᖃᕐᓂᕐᒥᒃ ᓄᑕᖅᑲᓂᒃ 
ᐃᑲᔪᖅᑕᐅᔭᕆᐊᓕᓐᓂᒃ ᐱᐅᓯᒋᐊᕈᑕᐅᔪᓐᓇᕆᕗᖅ 
ᐃᓚᓕᐅᔾᔨᓂᕐᒥᒃ ᓄᑕᖅᑲᓕᒫᓂᒃ. ᐃᓚᓕᐅᔾᔨᓂᖅ 
ᐃᓚᐅᑎᑦᓯᕙᑉᐳᖅ ᐃᓅᓯᓕᒫᒧᑦ ᐃᓕᓐᓂᐊᕐᓂᕐᒧᑦ ᖃᓄᖅ 
ᐱᕙᓪᓕᐊᕐᓂᕐᒧᑦ, ᑲᒪᒋᔭᖃᕐᓂᕐᒧᑦ, ᐱᔪᓐᓇᑎᑦᓯᓂᕐᒧᑦ 
ᐃᓚᓕᐅᔾᔨᓂᕐᒥᒃ ᐸᐃᕆᕕᓐᓂᑦ ᐃᓂᒋᔭᐅᔪᓂᒃ 
ᐃᖅᑲᓇᐃᔭᕐᕕᒋᔭᐅᔪᓂᓪᓗ.

ᐃᓗᓕᖏᑦ ᐱᓕᒻᒪᒃᓴᕐᓂᐅᑉ ᐃᓚᖃᖅᑐᖅ:  
ᐃᓄᙳᐃᓂᖅ ᐃᓕᓐᓂᐊᕐᓂᖅ ᐱᓕᒻᒪᑦᓴᕐᓂᕐᒧᓪᓗ, 
ᐃᓚᓕᐅᔾᔨᑎᑦᓯᓂᕐᒥᒃ ᐊᔾᔨᒌᑎᑦᓯᓂᕐᒥᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ, 
ᖁᐊᖅᓵᖅᓯᒪᓂᕐᒥᑦ-ᑐᓴᐅᒪᑎᑦᓯᓂᕐᒥᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ, 
ᐃᓕᖅᑯᓯᕐᒥᓂ ᐱᔪᓐᓇᑦᓯᐊᕐᓂᕐᒧᑦ, ᐃᓕᖅᑯᓯᖃᖃᑎᒌᙱᑦᑐᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ, 
ᐊᐅᓚᑦᓯᓂᕐᒧᑦ ᓄᑕᖅᑲᕐᓂᑦ ᐃᑲᔪᖅᑕᐅᑲᓐᓂᕆᐊᓕᓐᓂᑦ, 
ᐊᐅᓚᑦᓯᓂᕐᒧᑦ ᓄᑕᖅᑲᓂᒃ ᖁᐊᖅᓵᖅᓯᒪᔪᓂᑦ, 
ᐃᓕᓐᓂᐊᑎᑦᓯᓂᕐᒧᑦ ᐃᓄᒃᑎᑐᑦ, ᖃᓄᖅ ᑲᒪᒋᔭᖃᕈᓐᓇᕐᓂᕐᒧᑦ 
ᐋᓐᓂᖅᑎᕆᓂᕐᒥᒃ, ᖃᓄᕐᓗ ᑲᒪᒋᔭᖃᕈᓐᓇᕐᓂᒧᑦ ᓲᖑᓴᖅᑐᓂᒃ. 

ᐃᓄᙳᐃᓂᖅ ᐃᓕᓐᓂᐊᕐᓂᖅ ᐱᓕᒻᒪᑦᓴᕐᓂᕐᒧᓪᓗ, 
ᐃᓚᓕᐅᔾᔨᑎᑦᓯᓂᕐᒥᒃ 
ᐊᔾᔨᒌᑎᑦᓯᓂᕐᒥᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ, 
ᖁᐊᖅᓵᖅᓯᒪᓂᕐᒥᑦ-
ᑐᓴᐅᒪᑎᑦᓯᓂᕐᒥᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 



ᐃᓕᓐᓂᐊᕐᓂᖅ ᐱᓕᒻᒪᒃᓴᕐᓂᕐᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᒧᓪᓗ 
ᐃᓕᑕᕆᔭᐅᕗᖅ ᓄᓇᖃᖅᑳᖅᑐᓄᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐋᖅᑭᑦᓯᒪᓂᖓᓄᑦ: ᐊᑐᓕᖁᔭᐅᔪᖅ #5 ᑐᕌᒐᖃᓗᐊᖅᑐᖅ 
ᐱᕙᓪᓕᐊᑎᑦᓯᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᒃ 
ᐱᓕᕆᖃᑎᒌᓐᓂᕆᔭᐅᔪᓂᓪᓗ ᐋᖅᑭᑦᓱᐃᕙᓪᓕᐊᔪᒪᓪᓗᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᔪᙱᓐᓂᕆᔭᐅᔪᓂᒃ 
ᐱᓕᒻᒪᑦᓴᖅᑎᑦᓯᓂᕐᒧᓪᓗ ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐃᓕᓐᓂᐊᑎᑦᓯᔨᓂᑦ, ᐊᐅᓚᑦᓯᔨᓂᑦ, ᑐᑭᒧᐊᑦᑎᑦᓯᔨᓂᑦ, 
ᐊᓯᖏᓐᓄᓪᓗ ᐃᖅᑲᓇᐃᔭᖅᑎᓄᑦ ᐃᓚᐅᕙᑦᑐᓄᑦ 
ᐃᓄᐃᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕕᓕᕆᓂᕐᒧᓪᓗ, ᑐᙵᕕᖃᖅᓱᑎᓪᓗ ᐃᓄᐃᑦ 
ᖃᐅᔨᒪᓂᕆᔭᖏᓐᓂᒃ.  

17ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

ᐸᐃᕆᕕᓕᕆᓂᕐᒧᓪᓗ, ᐃᓕᖅᑯᓯᕐᒥᓂ ᐱᔪᓐᓇᑦᓯᐊᕐᓂᕐᒧᑦ, 
ᐃᓕᖅᑯᓯᖃᖃᑎᒌᙱᑦᑐᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ, ᐊᐅᓚᑦᓯᓂᕐᒧᑦ ᓄᑕᖅᑲᕐᓂᑦ 
ᐃᑲᔪᖅᑕᐅᑲᓐᓂᕆᐊᓕᓐᓂᑦ, ᐊᐅᓚᑦᓯᓂᕐᒧᑦ ᓄᑕᖅᑲᓂᒃ 
ᖁᐊᖅᓵᖅᓯᒪᔪᓂᑦ, ᐃᓕᓐᓂᐊᑎᑦᓯᓂᕐᒧᑦ ᐃᓄᒃᑎᑐᑦ, 
ᖃᓄᖅ ᑲᒪᒋᔭᖃᕈᓐᓇᕐᓂᕐᒧᑦ ᐋᓐᓂᖅᑎᕆᓂᕐᒥᒃ, ᖃᓄᕐᓗ 
ᑲᒪᒋᔭᖃᕈᓐᓇᕐᓂᒧᑦ ᓲᖑᓴᖅᑐᓂᒃ. 

ᐱᔪᓐᓇᕐᓂᖅᑖᖅᐸᓪᓕᐊᓂᖅ ᐸᐃᕆᕕᒻᒥ 
ᐃᓕᓐᓂᐊᑎᑦᓯᔨᓂᒃ, ᐊᐅᓚᑦᓯᔨᓂᑦ ᑲᑎᒪᔨᓂᓪᓗ 
ᐱᔭᐅᔭᕆᐊᖃᖅᐳᑦ ᑲᔪᓯᑎᑦᓯᓂᕐᒧᑦ ᐱᐅᔪᓂᒃ 
ᐱᓕᕆᐊᑦᓴᓂᒃ ᑲᔪᓯᑎᑦᓯᓂᕐᒧᑦ. ᐱᓕᒻᒪᒃᓴᖅᓯᒪᓂᒃᑯᑦ 
ᐃᓚᓕᐅᔾᔨᓂᕐᒥᑦ, ᐊᔾᔨᒌᑎᑦᓯᓂᕐᒥᑦ, ᐊᔾᔨᐅᖏᑦᑐᓂᑦ 
ᐊᔾᔨᒌᖏᓐᓂᖏᓐᓄᑦ ᑎᒥᒥᒍᓪᓘᓐᓃᑦ ᐊᔪᕈᑎᓕᓐᓂᑦ, 
ᐃᓕᖅᑯᓯᕐᓂᑦ ᐱᔪᓐᓇᓂᕐᒥᑦ, ᐃᓕᖅᑯᓯᖃᖃᑎᒌᖏᑦᑐᓂᑦ 
ᑐᑭᓯᐅᒪᓂᕐᒥᑦ, ᖁᐊᖅᓵᖅᓯᒪᓂᕐᒥᓪᓗ-ᑐᓴᐅᒪᑎᑦᓯᓂᕐᒥᑦ 
ᐱᓕᕆᔾᔪᓯᕐᓂᑦ ᐃᑲᔫᑎᖃᕐᓂᐊᖅᑐᖅ ᖁᑦᓯᓂᖅᓴᒥᑦ 
ᐸᐃᕆᕕᓐᓂᑦ, ᐊᒻᒪ ᐱᐅᓂᖅᓴᓂᑦ ᐃᖅᑲᓇᐃᔮᖃᕐᓂᕐᒥᑦ 
ᐃᓕᓐᓂᐊᕆᐅᖅᓴᔪᓕᕆᔨᓄᑦ ᐸᐃᕆᕕᓕᕆᓂᕐᒧᓪᓗ 
ᐊᑐᐃᓐᓇᐅᑎᑦᓯᔨᓄᑦ.

ᐃᓕᖅᑯᓯᕐᓂᒃ ᐱᔪᓐᓇᑦᓯᐊᕐᓂᖅ ᐃᓚᒋᔭᐅᓪᓗᐊᑕᖅᐳᖅ 
ᐃᓚᓕᐅᔾᔨᓂᕐᒥᒃ ᓄᑕᖅᑲᓂᒃ ᑲᒪᒋᔭᖃᕐᓂᕐᒥᒃ, ᑭᒃᑯᓕᒫᓄᓪᓗ 
ᑐᕌᖓᓪᓗᓂ21.ᐃᓕᖅᑯᓯᕐᒥᓂ ᐱᔪᓐᓇᑦᓯᐊᕐᓂᖅ 
ᐱᔪᓐᓇᕐᓂᐅᕗᖅ ᑲᒪᒋᔭᖃᕈᓐᓇᕐᓂᕐᒥᒃ ᐃᓄᓐᓂᒃ 
ᐊᔾᔨᒌᙱᑦᑐᓂᒃ ᐱᒻᒪᕆᐅᒋᔭᐅᔪᓂᒃ, ᐅᑉᐱᕆᔭᐅᔪᓂᒃ, 
ᐊᒻᒪ ᐃᓕᖅᑯᓯᕐᓂᒃ ᐃᓅᓯᖏᓐᓄᑦ, ᐃᓕᖅᑯᓯᖏᓐᓄᑦ, 
ᐊᒻᒪ ᐅᖃᐅᓯᓕᕆᓂᕐᒧᑦ ᑭᙴᒪᔭᖏᓐᓄᑦ. ᐃᓕᖅᑯᓯᒃᑯᑦ 
ᓯᓚᑐᓂᖅ, ᐅᔾᔨᕈᓱᒋᐊᖃᖅᓱᓂ ᐃᑉᐱᒍᓱᑦᓯᐊᕐᓗᓂᓗ 
ᐃᓕᖅᑯᓯᕆᔭᐅᔪᓂᒃ ᐊᒻᒪ ᐅᑉᐱᕆᔭᐅᔪᓂᒃ ᓄᓇᓕᓐᓂ 
ᐃᖅᑲᓇᐃᔭᕐᕕᒋᔭᓐᓂᑦ. ᐃᓕᖅᑯᓯᒃᑯᑦ ᐊᑦᑕᕐᓇᖅᑕᐃᓕᒪᓂᖅ 
ᑐᑭᖃᖅᐳᖅ ᐃᓂᒋᔭᐅᔪᖅ ᐃᓕᖅᑯᓯᓕᒫᑦ 
ᐃᑉᐱᒋᔭᐅᑦᓯᐊᕐᓗᑎᒃ  ᑲᒪᒋᔭᐅᑦᓯᐊᕐᓗᑎᓪᓗ. ᓄᑕᖅᑲᐃᑦ 
ᐃᓚᒌᓪᓘᓐᓃᑦ ᐃᓕᖅᑯᓯᒃᑯᑦ ᐊᑦᑕᕐᓇᖏᑦᑐᒦᒋᐊᒥᒃ 
ᐃᑉᐱᓐᓂᐊᒋᐊᖃᕐᓂᖏᓐᓄᑦ ᐸᐃᕆᕝᕕᖏᓐᓂ ᑐᙵᕕᖃᖅᐸᑦ 
ᐃᓚᖓᒍᑦ ᐸᐃᕆᔨ ᐃᓕᖅᑯᓯᒃᑯᑦ ᐱᔪᓐᓇᑦᓯᐊᖅᐸᑦ. 
ᐃᓕᖅᑯᓯᕐᓂᒃ ᐱᔪᓐᓇᑦᓯᐊᕐᓂᖅ ᐊᒻᒪ ᐊᑦᑕᕐᓇᖅᑕᐃᓕᒪᓂᖅ 
ᐱᒻᒪᕆᐅᕗᑦ ᒪᕐᕉᒃ ᐅᖓᑖᓄᓪᓘᓐᓃᑦ ᐃᓕᖅᑯᓯᖃᑎᒌᙱᑦᑐᑦ 
ᑲᑎᙵᓕᕌᖓᑕ ᑕᕝᕙᓂᑦᑕᐃᓐᓇᖅ ᐃᓂᒥ, ᐊᑕᐅᓯᖅ 
ᐃᓕᖅᑯᓯᕆᔭᐅᔪᖅ ᐅᔾᔨᕐᓇᓛᖑᓲᖑᓂᖓᓄᑦ (ᑕᒪᓐᓇ 
ᑕᐃᒪᐃᓲᖑᖕᒪᑦ ᐱᒻᒪᕆᐅᒋᔭᐅᔪᑦ ᐃᓕᖅᑯᓯᑦᑎᓐᓂ 
ᐃᓕᔭᐅᔭᕌᖓᑕ ᖁᓛᓃᑦᓱᑎᒃ ᐊᓯᖏᓐᓂᒃ ᑲᑎᙵᔪᓂ).

ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᒧᓪᓗ 
ᐱᓕᕆᔨᓄᑦ ᐃᑲᔪᖅᑐᖅᑕᐅᒋᐊᓖᑦ ᑐᑭᖃᑦᓯᐊᖅᑐᓂᓪᓗ 
ᐃᑲᔫᑎᓂᑦ ᐊᑐᐃᓐᓇᐅᑎᑦᓯᓂᕐᒧᑦ ᐃᓕᖅᑯᓯᕐᒥᑦ 
ᐊᑦᑕᕐᓇᖏᑦᑐᒥᑦ ᐃᑉᐱᒍᓱᑦᓯᐊᕐᓂᕐᒥᓪᓗ ᐸᖅᑭᑦᓯᓂᕐᒥᑦ 
ᐊᒥᓱᓄᑦ ᐃᓚᒌᓄᑦ ᐱᔨᑦᓯᕋᖅᑕᖏᓐᓄᑦ ᐊᔾᔨᒌᖏᑦᑐᓂᑦ 
ᐃᓕᖅᑯᓯᕐᒥᑦ ᐅᖃᐅᓯᓕᕆᓂᕐᒥᓪᓘᓐᓃᑦ ᓄᓇᕗᒻᒥ. 
ᐊᑐᐃᓐᓇᐅᑎᑦᓯᓂᖅ ᐃᓕᖅᑯᓯᑐᖃᒃᑯᑦ ᐊᑦᑕᕐᓇᖏᑦᑐᒥ 

21ᑕᒪᑦᑕᑦᑎᐊᖅ ᐃᓄᖕᒧᑦ ᐊᑕᐅᓯᕐᒧᑦ ᐊᑕᖐᔪᑎᒍᓪᓗ ᑲᒪᒋᔭᒃᓴᖃᖅᐳᒍᑦ 
ᐅᑯᑎᒎᓇᖅ, ᓱᓕᔪᒥᒃ ᐃᓱᒪᒋᔪᓐᓇᐃᖃᑎᒌᖕᓂᕐᒧᓪᓗ ᑲᒥᓴᒋᔭᐅᔪᖅ 
ᖃᓄᐃᓕᐅᖁᔨᓂᖓᓄᑦ ᓄᓇᕐᔪᐊᕐᒥᐅᓄᓪᓗ ᑲᑐᔾᔨᖃᑎᒌᒍᔪᓄᑦ 
ᓱᓕᓂᕋᕈᑎᒥᒃ ᐱᔪᓐᓇᐅᑎᒋᔭᐅᔪᓄᑦ ᓄᓇᖃᖅᑳᖅᑐᓄᑦ ᐃᓄᖕᓄᑦ.

ᑲᒪᒋᔭᖃᕐᓂᕐᒥᒃ ᐃᖅᑲᓇᐃᔭᖅᑎᓂᒃ ᐊᔪᙱᓐᓂᖃᓪᓚᕆᓐᓂᕐᒥᒃ 
ᐃᓕᖅᑯᓯᕆᔭᐅᔪᓂ ᐅᖃᐅᓯᕐᓂᓘᓐᓃᑦ ᐊᔾᔨᒋᙱᑦᓱᓂᐅᒃ 
ᓇᒻᒥᓂᖅ, ᑭᓯᐊᓂ ᑎᓕᐅᕆᕙᑉᐳᖅ ᐃᓄᓐᓂᒃ ᐊᑦᑐᐊᓂᖃᖁᓪᓗᒋᑦ 
ᐃᓅᖃᑎᖃᖅᐸᓐᓂᕆᔭᒥᓂᒃ ᐊᓯᒥᓄᑦ, ᑐᑭᓯᐅᒪᓗᑎᒃ 
ᐃᓕᑕᖅᓯᓗᑎᓪᓗ ᐅᕕᓂᖃᑎᒋᙱᑕᒥᓂᒃ ᐊᑭᕋᖅᑐᕐᓂᕐᒥᒃ, 
ᐃᓕᓐᓂᐊᕐᓗᑎᓪᓗ ᖃᓄᖅ ᓴᖅᑭᑎᑦᓯᔪᓐᓇᕐᓂᕐᒥᒃ ᑲᑐᔾᔨᓗᓂ 
ᐃᓕᓐᓂᐊᕐᓂᕐᒧᑦ ᐱᕕᒃᓴᐅᕙᑦᑐᓂᒃ ᑭᒃᑯᑐᐃᓐᓇᑦᓯᐊᓄᑦ 
ᐱᕚᓪᓕᕈᑕᐅᔪᓐᓇᖅᑐᓄᑦ.



18 ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

ᖃᓄᖅᑑᕈᑎᓄᑦ ᑐᕌᒐᕆᔭᖅ 4  
ᐱᐅᓯᕚᓪᓕᕐᓗᒋᑦ ᐃᖅᑲᓇᐃᔮᑦ 
ᖃᓄᐃᓕᖓᓂᖏᑦ 
ᐱᐅᓯᒋᐊᖅᑎᑦᓯᓂᖅ ᐃᖅᑲᓇᐃᔭᕐᓂᕐᒧᑦ 
ᖃᓄᐃᓕᖓᓂᕆᔭᐅᔪᓂᒃ ᐃᓚᓕᐅᔾᔨᓂᕐᒥᒃ 
ᐊᔾᔨᒌᑎᑦᓯᓂᕐᒥᓪᓗ ᐱᓕᕆᕝᕕᒋᔭᐅᕙᑦᑐᒧᑦ. 
ᐃᖅᑲᓇᐃᔭᕐᓂᖃᑦᓯᐊᕐᓂᕐᒧᑦ ᖃᓄᐃᓕᖓᓂᖏᑦ 
ᐃᑲᔫᑕᐅᔪᓐᓇᖅᐳᑦ ᐃᖅᑲᓇᐃᔮᖃᐃᓐᓇᕐᓂᕐᒧᑦ  
ᐱᓕᒻᒪᑦᓴᖅᓯᒪᔪᓂᓪᓗ ᐃᖅᑲᓇᐃᔭᖅᑎᓄᑦ. ᑖᒃᑯᐊ 
ᐃᖅᑲᓇᐃᔭᖅᑏᑦ ᐱᓯᒪᐃᓐᓇᕐᓂᐊᕐᓗᒋᑦ, ᐸᐃᕆᕝᕖᑦ 
ᐊᑐᐃᓐᓇᐅᑎᑦᓯᔪᓐᓇᖅᑐᑦ ᐱᔭᕆᐊᖃᒻᒪᕆᒃᑐᓂᒃ ᑲᔪᓯᔪᓂᒃ 
ᐃᖅᑲᓇᐃᔭᓕᖅᑎᑦᓯᓂᕐᓂ ᐱᓗᐊᖅᑐᒥᒃ ᐱᕚᓪᓕᕈᑎᓂᒃ 
ᑕᐃᒃᑯᓄᖓ ᓄᑕᖅᑲᓄᑦ ᐱᔭᕆᐊᓕᓐᓄᑦ ᑐᙵᑦᓯᐊᕐᓗᑎᒃ. 
ᑕᐃᒪᐃᒻᒪᑦ ᐃᖅᑲᓇᐃᔭᖅᑎᓂᒃ ᐸᐸᑦᑎᓂᖅ ᐊᑦᑐᐃᕐᔪᐊᓲᖑᕗᖅ 
ᐃᓚᓕᐅᔾᔨᓂᕐᒧᑦ.

ᑮᓇᐅᔭᖃᖅᑎᑕᐅᓯᐊᖅᑐᑦ ᐱᓕᕆᔨᒻᒪᕆᐅᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ: ᑮᓇᐅᔭᖃᖅᑎᑕᐅᑦᓯᐊᖅᑐᑦ 
ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᐱᓕᒻᒪᑦᓴᓂᕐᒧᓪᓗ 
ᐱᕕᑦᓴᖃᕐᓂᐅᔪᖅ ᓴᙱᒃᑎᒋᐊᕈᑕᐅᓲᖑᕗᑦ ᐃᓄᓐᓄᑦ 
ᐃᓕᓐᓂᐊᕆᐅᖅᓴᔪᓄᑦ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᖅᑎᒧᑦ, 
ᐸᐃᕆᕕᖏᓐᓄᑦ, ᐊᒻᒪ ᐃᖅᑲᓇᐃᔭᖅᑎᓄᑦ ᐊᑕᖏᕐᓗᒍ. 
ᐃᖅᑲᓇᐃᔭᖅᑎ ᐊᑭᓕᖅᑐᖅᑕᐅᓗᓂ ᐱᓕᒻᒪᑦᓴᖅᐸᑦ, ᐸᐃᕆᕕᒃ 
ᐃᓚᒋᐊᖅᑕᐅᔭᕆᐊᖃᕆᕗᖅ ᐃᓇᖏᖅᓯᓂᐊᕐᓗᓂ ᑕᐃᑦᓱᒥᖓ 
ᐃᓄᒻᒥᒃ ᐃᓕᓐᓂᐊᕐᓂᓕᒫᖓᓂ. ᐃᓄᐃᑦ ᑕᐱᕇᑦ ᑲᓇᑕᒥ 
ᐊᑐᓕᖁᔭᖓ “ᐃᓕᓐᓂᐊᕆᐅᖅᓴᔪᓄᑦ ᐃᓕᓐᓂᐊᑎᑦᓯᔩᑦ 
ᐃᓕᓐᓂᐊᑎᑦᓯᔨᓄᑦ ᐱᕚᓪᓕᕈᑎᑦᓴᕐᓄᑦ ᐅᓪᓗᕐᓄᑦ, ᑕᐃᒪᐃᒻᒪᑦ 
ᐃᓕᓐᓂᐊᑎᑦᓯᔨᓄᑦ22”. 

ᐊᕐᕌᒍᒐᓴᓐᓄᑦ ᑮᓇᐅᔭᖃᖅᑎᑕᐅᓗᐊᑕᕐᓂᐅᔪ: 
ᑲᔪᓯᑎᑦᓯᓂᕐᒧᑦ ᐊᕐᕌᒍᒐᓴᓐᓄᑦ ᑮᓇᐅᔭᖃᖅᑎᑕᐅᓗᐊᑕᕐᓂᐅᔪᖅ 
ᐊᖏᖅᓯᒪᓂᖃᕐᓂᕐᒧᑦ ᐸᐃᕆᕝᕕᓐᓄᑦ ᐃᖅᑲᓇᐃᔭᖅᑏᑦ 
ᐊᑭᓕᖅᑐᕆᐊᓕᖏᓐᓄᑦ ᐊᒻᒪ ᐊᐅᓚᑦᓯᔾᔪᑎᓄᑦ/
ᐋᖅᑭᐅᒪᔾᔪᑎᓄᓪᓗ, ᐊᒻᒪᓗ ᐃᑲᔪᖅᑐᐃᔾᔪᑎᑦ 
ᑮᓇᐅᔭᓕᕆᔾᔪᑎᖏᓐᓂᒃ ᐊᒻᒪ ᐊᑭᓕᖅᑐᖅᑕᐅᓂᖏᓐᓄᑦ 
ᐊᑐᖅᑕᐅᕙᑦᑐᑦ, ᑮᓇᐅᔭᓕᐅᕈᑕᐅᓇᓱᐊᖅᑐᑦ 
ᐱᐅᓯᑎᑦᓯᕙᓪᓕᐊᓂᕐᒧᑦ ᖃᓄᐃᓕᖓᓂᕆᔭᖏᓐᓂᑦ 
ᐃᖅᑲᓇᐃᔭᖅᑎᓄᑦ. ᐅᖓᑖᓄᑦ ᐃᑲᔪᖅᑐᐃᓂᕐᒥ 
ᐱᓯᒪᐃᓐᓇᕐᓂᕐᒧᑦ, ᑖᓐᓇ ᐱᖁᔭᐅᔪᖅ ᐊᔾᔨᒌᑎᑦᓯᓂᕐᒧᑦ: 
ᐊᑭᓖᓗᓂ ᐃᖅᑲᓇᐃᔭᖅᑎᓂᑦ ᐊᕐᓇᓪᓗᐊᑕᕐᓄᑦ 
ᑮᓇᐅᔾᔭᒃᓵᓂᑦ ᑭᒡᒐᖅᑐᐃᔪᒥᑦ ᐱᔨᑦᑎᕋᐅᑎᖏᓐᓂ. 
ᐊᕐᕌᒍᒐᓴᓐᓄᑦ ᑮᓇᐅᔭᖃᖅᑎᑕᐅᓂᖅ ᐊᑐᐃᓐᓇᐅᑎᑦᓯᕗᖅ 
ᑐᙵᑦᓯᐊᕐᓂᒧᑦ ᐃᖅᑲᓇᐃᔭᖅᑎᑖᕐᓗᑎᒃ ᐊᕐᕌᒍᒐᓴᓐᓄᑦ 
ᐃᖅᑲᓇᐃᔭᖅᑎᓪᓚᕆᓐᓂᓪᓘᓐᓃᑦ ᑳᓐᑐᓛᓂᑦ, ᐃᓚᒋᐊᕈᑕᐅᓲᑦ 
ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᑦ.

ᐃᖅᑲᓇᐃᔭᖅᑎᓄᑦ ᐃᑲᔫᑏᑦ: ᐃᑲᔫᓯᐊᑦ 
ᐊᒻᒪ ᐃᑦᑐᖅᓯᐅᑎᑖᕆᔭᐅᕙᑦᑐᑦ ᐃᓚᒋᔭᐅᕗᑦ 
ᐊᔪᕈᓐᓃᖅᑎᑦᓯᕚᓪᓕᕐᓂᕐᒧᑦ ᐃᖅᑲᓇᐃᔭᖅᑎᓂᒃ, 
ᓴᖅᑭᑎᑦᓯᓪᓗᑎᓪᓗ ᐊᔾᔨᒌᑎᑦᓯᔪᓂᒃ ᖃᓄᐃᓕᖓᓂᕆᔭᐅᔪᓂᒃ 
ᐃᖅᑲᓇᐃᔭᕐᓂᐊᕐᓗᓂ, ᑲᒪᒋᔭᖃᑦᓯᐊᕐᓂᕐᒧᓪᓗ 

ᐃᖅᑲᓇᐃᔭᖅᑎᓂᒃ. ᐃᑲᔪᖃᑦᑕᖅᐳᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ 
ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᓪᓗ ᐊᔪᕐᓇᙱᓐᓂᖅᓴᐅᑎᑦᓯᓪᓗᑎᒃ. 
ᐊᑐᐃᓐᓇᑎᑦᓯᓂᕐᒧᑦ ᐃᓚᒃᑲᓐᓂᖏᓐᓂ ᐃᓱᒪᓕᕆᓂᕐᒧᑦ 
ᐃᑲᔪᖅᑐᐃᓂᕐᒧᑦ (ᐊᑐᒐᔪᒃᑐᒃᑯᑦ ᐃᓅᓯᓕᕆᔭᐅᓂᕐᒥᒃ 
ᐃᖅᑲᓇᐃᔭᖅᑎᓄᓪᓘᓐᓃᑦ ᐃᑲᔪᖅᑕᐅᓂᕐᓂ ᐱᓕᕆᐊᑦᓴᓂᑦ) 
ᐃᓚᒃᑲᓐᓂᖓ ᐱᕚᓪᓕᕈᑎᐅᔪᖅ ᐱᐅᔪᒃᑯᑦ ᐊᑦᑐᐃᔪᓐᓇᖅᑐᖅ 
ᓄᑕᖅᑲᓂᒃ ᐃᓚᒌᓄᓪᓗ ᐸᐃᕆᕕᒻᒥ. ᒪᒥᓴᕐᓂᖅ ᐃᓚᓕᐅᔾᔨᓯᒪᓂᒃᑯᑦ 
ᐱᖁᔭᖅ, ᐱᓗᐊᖅᑐᒥᑦ ᐃᓂᐅᔪᒥ ᑐᕋᐃᓐᓇᖅᑐᒃᑯᑦ ᑲᖐᒍᓱᓪᓗᑎᓪᓗ 
ᖁᐊᖅᓵᖅᓯᒪᓇᖅᑐᒃᑰᖅᓯᒪᓪᓚᕆᑦᑐᒥᑦ. ᐃᖅᑲᓇᐃᔭᖅᑏᑦ 
ᐃᓂᖃᖅᑎᑕᐅᓂᖏᑦ ᐊᕝᕕᐊᕈᑎᖃᓗᐊᕈᓐᓃᑎᑦᓯᓂᐅᕗᖅ, 
ᓲᕐᓗ ᓯᕗᓪᓕᐅᔾᔨᓂᕐᒧᑦ ᐸᐃᕆᕕᓕᕆᓂᕐᒧᑦ ᐊᑐᐊᒐᕐᓂᑦ 
ᐃᖅᑲᓇᐃᔭᖅᑎᓄᑦ. 

ᐅᓄᖅᓯᕚᓪᓕᕐᓗᑎᒃ ᖃᑦᓯᐅᓂᖏᑦ ᐃᖅᑲᓇᐃᔭᖅᑏᑦ 
ᐱᔪᓐᓇᐅᑎᖃᖅᑐᑦ ᐸᐃᕆᕕᓐᓂᑦ: ᐅᓄᖅᓯᒋᐊᕆᓂᕐᒧᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐃᑲᔪᖅᑐᐃᓂᕐᒧᑦ 
ᐃᖅᑲᓇᐃᔭᖅᑎᐅᖏᓐᓇᖅᑐᓄᑦ ᐱᔨᑦᑎᕋᕐᓂᐊᖅᑐᓄᑦ 
ᓄᑕᖅᑲᓂᑦ ᐸᐃᕆᕕᒻᒥ ᐱᒋᐊᕈᑎᑦᓯᐊᕙᐅᕗᖅ ᑕᒪᐃᓐᓄᑦ 
ᐃᓚᓕᐅᔾᔭᐅᓂᖅᓴᐅᓕᕐᓗᑎᒃ. ᐃᓚᓕᐅᔾᔨᓂᖅ ᐊᔾᔨᒌᑎᑦᓯᓂᕐᒥᓪᓗ 
ᐱᔾᔪᑕᐅᔪᑦ ᓇᓗᓇᐃᖅᑕᐅᔪᓐᓇᕐᓂᖅᓴᐅᕗᑦ ᐅᖃᐅᓯᐅᔪᓐᓇᖅᓱᑎᓪᓗ 
ᐃᖅᑲᓇᐃᔭᖅᑎᑦ ᐱᕕᖃᕐᓂᖅᓴᐅᓕᕌᖓᑕ ᐊᐅᓚᑦᓯᔪᓐᓇᕐᓗᑎᒃ 
ᖃᓄᐃᓐᓇᐅᔪᒥ. ᐅᓄᖅᓯᒋᐊᕐᓗᒋᑦ ᖃᑦᓯᐅᓂᖏᑦ 
ᐃᖅᑲᓇᐃᔭᖅᑏᑦ ᐸᐃᕆᕝᕕᓐᓂ ᑮᓇᐅᔭᕐᓕᐅᕋᓱᐊᓪᓚᕆᓐᓂᐅᕗᖅ 
ᐅᓄᖅᓯᑎᑦᓯᓂᕐᒧᑦ ᐃᓚᓕᐅᔾᔨᓂᕐᒥᒃ ᐊᔾᔨᒌᑦᑎᑦᓯᓂᕐᒥᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ ᓄᓇᕗᒻᒥ.  

ᑮᓇᐅᔭᓕᐊᓄᑦ ᐋᖅᑭᑦᓯᒪᓂᖓ: ᑮᓇᐅᔭᓕᐊᑦ ᐃᓱᒪᒋᔭᐅᔪᓐᓇᖅᐳᑦ 
ᐱᓕᕆᐊᖑᖃᑦᑕᖅᓯᒪᔪᑦ ᐊᒻᒪ ᐃᓕᑕᕆᔭᐅᔾᔪᑏᑦ, ᐊᒻᒪᓗ 
ᐅᖃᐅᓯᓕᕆᓂᕐᒧᑦ ᐃᓕᖅᑯᓯᕐᒧᓪᓗ ᐊᔪᙱᓐᓂᕆᔭᐅᔪᑦ, 
ᖃᐅᔨᒪᔪᒻᒪᕆᐅᓂᕐᒧᓪᓗ ᐃᓚᓕᐅᔾᔨᓂᕐᒥᒃ ᐊᔾᔨᒌᑎᑦᓯᓂᕐᒥᓪᓗ. 
ᐃᖅᑲᓇᐃᔮᖃᕐᓂᕐᒧᑦ ᐊᔾᔨᒌᑎᑦᓯᓂᖅ ᓯᕗᓪᓕᐅᔾᔭᐅᓯᒪᕗᖅ 
ᐃᓄᓐᓄᑦ, ᐊᓯᔾᔨᖅᑎᕆᑎᓪᓗᒋᑦ ᐱᓕᕆᕝᕕᒻᒥ ᐊᔾᔨᒌᒡᔫᒥᔪᓂᒃ 
ᐃᓚᓕᐅᔾᔨᓂᕐᒧᑦ ᑐᕌᒐᕆᔭᖏᓐᓂᒃ. ᓇᓗᓇᐃᖅᓯᔾᔪᑎ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ 
ᑮᓇᐅᔾᔭᖃᖅᑎᑕᐅᕙᑦᑐᖅ ᐱᐅᓯᒋᐊᖅᑎᑕᐅᓂᖏᓐᓄᑦ 
ᑮᓇᐅᔭᖃᖅᑎᑕᐅᓂᕐᒧᑦ ᓱᓇᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ.

ᓴᖅᑭᓪᓗᒍ ᖃᐅᔨᒪᔭᐅᓂᖓ: ᖃᐅᔨᒪᔭᐅᓕᖅᑎᑦᓯᑲᓐᓂᕐᓂᖅ, 
ᐃᓱᒪᒋᔭᐅᔪᒥᒃ ᐱᒻᒪᕆᐅᓂᖓᓂ, ᐃᓕᑕᕆᔭᐅᓂᖓᓂᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕕᓕᕆᓂᕐᒧᓪᓗ 
ᐃᖅᑲᓇᐃᔭᖅᑏᑦ ᓴᖅᑭᑎᑦᓯᓕᖅᐳᒃ ᐊᕙᑎᒥ ᐃᓚᓕᐅᔾᔨᓂᕐᒥᒃ 
ᐃᑉᐱᒋᔭᖃᑦᓯᐊᕐᓂᕐᒥᓪᓗ. ᐊᑐᐃᓐᓇᐅᑎᑦᓯᓂᕐᒧᑦ ᐃᖅᑲᓇᐃᔭᖅᑎᑦ 
ᑲᔪᖏᖅᓴᐃᔨᓂᑦ ᑲᑐᔾᔨᓗᑎᒃ ᐱᕚᓪᓕᕈᑎᓄᑦ. 

ᐱᐅᓯᒋᐊᖅᑎᑦᓯᓂᖅ ᐃᖅᑲᓇᐃᔭᕐᓂᕐᒧᑦ 
ᖃᓄᐃᓕᖓᓂᕆᔭᐅᔪᓂᒃ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᓗ ᐃᓕᓴᕆᔭᐅᕗᖅ ᓄᓇᖃᖅᑳᖅᑐᓄᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧ ᐸᐃᕆᕕᓕᕆᓂᕐᓗ 
ᐋᖅᑭᑦᓯᒪᓂᖓ: ᐊᑐᓕᖁᔭᐅᓯᒪᔪᖅ #2 ᖃᐅᔨᑎᑦᓯᔪᒪᓂᐅᕗᖅ 
ᐊᑐᐊᒐᕐᓂᒃ ᐱᓕᕆᔾᔪᓯᕐᓂᓪᓗ ᑕᒪᒃᑯᐊ ᐃᓕᓐᓂᐊᑎᑦᓯᔩᑦ, 
ᐸᐃᕆᕕᓐᓂᑦ ᐊᐅᓚᑦᓯᔩᑦ, ᐃᓄᑐᖃᐃᑦ, ᐱᓕᕆᐊᑦᓴᓄᑦ 
ᐊᑐᐃᓐᓇᐅᑎᑦᓯᔩᑦ ᐃᖅᑲᓇᐃᔭᖅᑏᓪᓗ ᐃᖅᑲᓇᐃᔭᖅᑐᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ 
ᐱᒻᒪᕆᐅᑎᑕᐅᕗᑦ, ᐊᑭᓕᖅᑐᖅᑕᐅᓗᑎᒃ ᐃᓕᓴᕆᔭᐅᓗᑎᓪᓗ 
ᐃᓚᓕᐅᔾᔭᐅᓯᒪᓂᖏᓐᓄᑦ ᐱᓕᕆᐊᕆᕙᑦᑕᖏᓐᓄᑦ 
ᐃᑲᔪᖅᑐᐃᓂᐊᕐᓗᑎᒃ ᐱᐅᔪᓂᒃ ᐃᓕᓐᓂᐊᕆᐅᖅᓴᓕᓵᖅᑐᑦ 
ᐱᕙᓪᓕᐊᑎᑕᐅᓂᖏᓐᓂᒃ. 

19ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

ᖃᓄᖅᑑᕈᑎᓄᑦ ᑐᕌᒐᕆᔭᖅ 5:  
ᐊᓯᔾᔨᖅᓯᓂᖅ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᓗ−ᐊᑦᑐᐊᓂᓕᓐᓄᑦ 
ᐊᑐᐊᒐᐃᑦ

ᐊᓯᔾᔨᕆᐊᕆᓂᖅ ᐱᖁᔭᕐᓂᒃ, ᒪᓕᒐᕐᓂᒃ, ᐊᑐᐊᒐᕐᓂᒃ, 
ᐱᓕᕆᔾᔪᓯᖏᓐᓂᓪᓗ ᐱᒻᒪᕆᐊᓘᕗᖅ ᐋᖅᑭᑦᓱᐃᒃᑲᓐᓂᕐᓂᕐᒧᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ 
ᐊᑐᖅᑕᐅᕙᑦᑐᓂᒃ. ᑖᒃᑯᐊ ᒪᓕᒐᑎᒎᖓᕗᑦ ᐊᐅᓚᓂᕐᒧᓪᓗ 
ᐃᓗᓕᖏᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ 
ᒪᓕᒋᐊᖃᖅᐸᑦᑐᓄᑦ ᓄᓇᕗᒻᒥ. ᐃᓚᓕᐅᔾᔨᓂᖅ 
ᐃᓚᓕᐅᔾᔭᐅᓯᒪᔭᕆᐊᖃᖅᐳᖅ ᑕᒪᐃᓐᓄᑦ ᐸᕐᓇᑕᐅᔪᓄᑦ 
ᐊᑐᐊᒐᓄᓪᓗ, ᖃᓂᒋᔭᖏᓐᓃᒃᑲᓗᐊᖅᐸᑕᓘᓐᓃᑦ 
ᑲᔪᓯᑎᑕᐅᓂᖏᓐᓄᑦ, ᐃᓚᐅᑎᑦᓯᓗᑎᒃ ᐊᑕᓂᕆᔭᐅᔪᓂᒃ 
ᐊᑐᖅᓯᓂᕐᒧᓪᓗ ᐊᕝᕕᐊᖅᑎᑦᓯᓗᐊᖏᓐᓂᕐᒥᒃ 
ᐱᕕᑦᓴᖃᖅᑎᑦᓯᓂᖅᓴᐅᓂᕐᒥᓪᓗ. 

ᐱᖁᔭᑦ ᒪᓕᒐᐃᓪᓗ: ᓄᓇᕗᒻᒥ ᓄᑕᖅᑲᐃᑦ ᐅᓪᓗᖓ 
ᐸᖅᑭᔨᓂᕐᒧᑦ ᐱᖁᔭᖓ ᕿᒥᕐᕈᔭᐅᒍᒫᓐᓂᐊᖅᑐᖅ, 
ᑐᓴᕆᐊᕐᕕᖃᕐᓂᐊᖅᓱᑎᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᑭᒃᑯᓕᒫᓂᓪᓗ ᐃᓚᐅᑎᑦᓯᓗᑎᒃ ᓄᓇᕘᓕᒫᒥᑦ. 
ᓄᑖᙳᕆᐊᖅᑕᐅᓚᐅᖅᑎᓪᓗᒍ ᐱᖁᔭᖅ, ᒪᓕᒐᐃᑦ 
ᐊᓯᔾᔨᕆᐊᖅᑕᐅᓂᐊᖅᑐᖅ. ᐱᔪᓐᓇᐅᑎᖃᕐᓂᖅ 
ᒫᓐᓇᐅᔪᖅ ᐱᔭᕆᐊᖃᕐᒪᑦ ᑮᓇᐅᔭᖃᖅᑎᑕᐅᓂᐊᖅᑐᑦ 
ᐱᓕᕆᔨᒻᒪᕆᐅᓂᕐᒧᓪᓗ ᐱᕙᓪᓕᐊᓂᕐᒥ ᓄᓇᕗᒻᒥ 
ᒐᕙᒪᒃᑯᓐᓂ. ᐱᕕᒃᓴᖅᑕᖃᖅᐳᖅ ᐊᕝᕕᐊᖅᑎᑦᓯᓗᐊᖏᓐᓂᕐᒥᑦ 
ᐱᔪᓐᓇᐅᑎᖃᕐᓂᕐᒧᑦ ᐱᔭᕆᐊᑭᓪᓕᑎᑦᓯᓂᕐᒥᒃ 
ᖃᔪᓯᑎᑕᐅᓂᖏᓐᓄᑦ ᑎᑎᕋᕆᐊᓕᓐᓂᓪᓗ (ᓲᕐᓗ., ᐃᓚᖃᖅᑐᖅ 
ᑐᑭᓯᓇᖅᑐᒃᑯᑦ−ᐅᖃᐅᓯᕐᒥᒃ ᐊᖅᑭᒋᐊᖅᑕᐅᓂᖏᓐᓄᑦ). 

ᐱᓕᒻᒪᒃᓴᕐᓂᕐᒧᑦ ᐊᑐᐊᒐᐃᑦ: ᖃᐅᔨᑎᑦᓯᔾᔪᑎ 
ᐊᑐᐊᒐᕐᒥ ᐊᑐᐃᓐᓇᐅᑎᑦᓯᓂᕐᒧᓪᓗ ᐱᓕᒻᒪᑦᓴᕐᓂᕐᒧᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ 
ᐊᑐᐃᓐᓇᐅᑎᑦᓯᔨᓄᑦ (ᑕᑯᓗᒍ ᖃᓄᖅᑑᕈᑎ ᑐᕌᒐᖅ 3).

ᑮᓇᐅᔭᓕᕆᓂᕐᒧᑦ ᐊᑐᐊᒐᐃᑦ: ᕿᒥᕐᕈᓗᒍ 
ᐃᓕᓐᓂᐊᕐᓂᓕᕆᔨᒃᑯᑦ ᐊᐃᑦᑑᑏᑦ ᐃᑲᔫᑏᓪᓗ 
ᐊᑐᐊᒐᖓ, ᐱᕕᖃᖅᑎᓪᓗᒋᑦ ᐊᕐᕌᒍᒐᓴᓐᓄᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᑦ, ᐋᖅᑭᑦᑎᐊᕐᓗᒋᑦ 
ᐊᔪᕐᓇᙱᓐᓂᖅᓴᓪᓗ ᑮᓇᐅᔭᖃᖅᑎᑕᐅᔾᔪᑎᓄᑦ ᐱᓇᓱᐊᕈᑏᑦ 
ᐅᓂᒃᑳᓕᐅᕐᓂᒃᑯᓪᓗ ᐱᔭᕆᐊᓕᖏᑦ ᐊᔪᕐᓇᙱᑐᐊᕌᖓᑦ. 
ᐱᕕᒃᓴᖃᑦᑎᐊᓕᒃᑲᓐᓂᕐᓗᑎᒃ ᑮᓇᐅᔭᖃᖅᑎᑕᐅᓃᑦ 
ᑎᑭᐅᑎᔪᒪᓂᕐᒧᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ. ᓇᓗᓇᐃᕐᓗᒋᑦ ᐊᑭᓕᐅᑏᑦ 
ᐱᔪᓐᓇᐅᑎᓕᓐᓄᑦ ᐸᐃᕆᕝᕕᓐᓄᑦ ᐊᐅᓚᑦᓯᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ 
ᓇᓗᓇᐃᖅᓯᕐᓂᒧᑦ ᑮᓇᐅᔭᖃᖅᑎᑕᐅᓃᑦ ᐊᖑᒻᒪᑎᖁᓪᓗᒋᑦ 
ᐊᑭᑦᑐᖅᐸᓪᓕᐊᔪᓄᑦ. 

ᐊᑐᐊᒐᕐᒥ ᐊᓯᔾᔩᓂᖅ ᐃᓕᑕᕆᔭᐅᓯᒪᔪᖅ 
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐋᖅᑭᒃᓯᒪᓂᖓᓂᑦ: 
ᐊᑐᓕᖁᔭᐅᔪᖅ #7 ᐱᓕᕆᐊᖃᕐᓗᓂ 
ᐃᓄᐃᑦ ᓇᒻᒥᓂᖅ−ᐱᔪᒪᓂᖃᕐᓂᕐᒥᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐱᔪᓐᓇᐅᑎᖓᓂᒃ 
ᒪᓕᒐᖏᓐᓂᓪᓗ, ᐲᔭᕐᓗᒋᑦ ᒪᓕᒋᐊᓕᓐᓂᑦ 
ᐱᔪᓐᓇᐅᑎᖃᕐᓂᕐᒧᓪᓗ ᐊᕝᕕᐊᕈᑕᐅᔪᑦ, 
ᐊᑐᓕᕐᓗᒋᓪᓗ ᒪᓕᒃᑕᐅᕙᒃᑐᑦ ᐱᓕᕆᔾᔪᓰᓪᓗ 
ᐃᑲᔪᖅᑐᐃᔪᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᐱᓕᒻᒪᑦᓴᕐᓂᕐᒧᑦ ᐃᓕᓐᓂᐊᑎᑦᓯᓂᕐᒧᓪᓗ ᐃᓄᐃᑦ 
ᐃᓕᖅᑯᓯᖓᓂᒃ.



20 ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

ᖃᓄᖅᑑᕈᑎᓄᑦ ᑐᕌᒐᕆᔭᖅ 6:  
ᐊᓯᔾᔨᕐᓗᒋᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐊᑐᖅᑕᐅᕙᑦᑐᑦ

ᐃᓚᓕᐅᔾᔨᓂᖅ ᐊᔾᔨᒌᑎᑦᓯᓂᕐᒥᓪᓗ ᐊᓯᔾᔨᖅᑕᐅᔭᕆᐊᖃᖅᑐᓂᒃ.  
ᑲᔪᓯᓂᖃᑦᓯᐊᖅᑐᖅ ᐃᓚᓕᐅᔾᔨᓂᖅ ᐊᔾᔨᒌᑦᑎᑦᓯᓂᕐᒥᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕕᓕᕆᓂᕐᓗ 
ᐊᑦᑐᐊᓂᖃᕐᓂᐊᖅᐳᖅ ᐃᑲᔫᑕᐅᓗᓂᓗ ᐱᓕᕆᕝᕕᓐᓄᑦ 
ᐊᓯᔾᔨᖅᐸᓪᓕᐊᔪᓄᑦ. ᑖᓐᓇ ᖃᓄᖅᑑᕈᑎᓄᑦ ᖃᓄᐃᓕᐅᕐᓂᕐᒧᑦ 
ᐸᕐᓇᐅᑎ ᑐᕌᒐᖃᖅᑐᖅ ᓴᖅᑭᑦᑎᓂᕐᒥᒃ ᐱᓕᕆᐊᑦᓴᓂᒃ 
ᐱᐅᓯᒋᐊᖅᑎᑦᓯᔪᓂᒃ ᒫᓐᓇ ᐱᓕᕆᔾᔪᓯᕐᒥᒃ ᐃᑲᔫᑕᐅᓗᓂᓗ 
ᓯᕗᒧᐊᑦᑎᑦᓯᓂᕐᒧᑦ ᐊᓯᔾᔨᖅᐸᓪᓕᐊᔪᓄᑦ. 

ᐅᑭᐅᑦ ᖁᓕᑦ ᐊᓂᒍᖅᑐᓂᒃ, ᐱᕐᔪᐊᖑᓪᓗᑎᒃ 
ᐊᑐᐊᒐᕐᒧᑦ ᐋᖅᑭᑦᓯᒪᓂᕆᔭᖏᑦ ᐊᒻᒪ ᐊᖏᖃᑎᒌᒍᑏᑦ 
ᓴᖅᑭᑕᐅᓯᒪᓕᖅᑐᑦ ᐊᒻᒪ ᐋᔩᖃᑎᒌᒍᑕᐅᓯᒪᓪᓗᑎᒃ 
ᑲᓇᑕᓕᒫᒥ ᓇᓗᓇᐃᖅᑕᐅᖁᓪᓗᒍ ᐱᒻᒪᕆᐅᓂᖓ 
ᐱᓕᕆᔨᐅᖃᑎᒌᑦ. ᓄᓇᕗᒻᒥ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᓗ ᐱᓕᕆᕝᕕᒋᔭᐅᕙᒃᑐᖅ ᒫᓐᓇᒧᑦ 
ᓄᑖᙳᕆᐊᖅᑕᐅᔪᓃᑦᑐᖅ ᐱᕈᖅᐸᓪᓕᐊᓂᕐᒧᓪᓗ. 
ᐊᕐᕌᒎᓵᖅᑐᓂ, ᓄᓇᕗᑦ ᐊᑐᖃᑦᑕᖅᓯᒪᕗᖅ 
ᐊᖏᓪᓕᒋᐊᖅᑎᑦᓯᓂᕐᒥᒃ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᓗ ᐱᓕᕆᕝᕕᒋᔭᐅᕙᑦᑐᓂ ᐃᓚᐅᕙᑦᓱᑎᓪᓗ 
ᓄᑖᙳᕆᐊᖅᑎᑦᓯᓂᕐᒧᑦ ᐱᒋᐊᖅᑕᐅᓯᒪᔪᓂᒃ. ᓴᙱᔪᒃᑯᑦ 
ᐃᓄᐃᑦ ᑲᑐᔾᔨᖃᑎᒌᓐᓂᖏᑎᒍᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐃᖅᑲᓇᐃᔭᕐᕕᖓ ᐃᑲᔪᖅᑐᖅ ᐊᓯᔾᔨᐸᓪᓕᐊᖏᓐᓇᖅᑐᒧᑦ 
ᐊᑐᖃᑦᑕᖅᑐᒧᑦ ᓄᓇᕗᒻᒥ ᐱᐅᓯᒋᐊᖅᑎᑦᓯᓂᐊᖅᑐᖅ 
ᑕᒪᒃᑭᖅᑐᓂᒃ, ᐊᑭᑐᓗᐊᙱᑦᑐᓂᒃ, ᐱᔪᓐᓇᕐᓂᖏᓐᓂ, 
ᐃᓚᓕᐅᔾᔨᑎᑦᓯᓂᕐᒥᓪᓗ ᐃᓕᓐᓂᐊᕆᐅᖅᓴᓕᓵᖅᑐᓂᑦ 
ᐸᐃᕆᕝᕕᓐᓂᓪᓗ. ᑲᔪᓯᓂᖃᑦᓯᐊᖅᑐᖅ ᐃᓚᓕᐅᔾᔨᓂᖅ 
ᐊᔾᔨᒌᑎᑦᓯᓂᕐᒥᓪᓗ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕕᓕᕆᓂᕐᓗ ᐃᓚᒋᔭᐅᕗᖅ ᐱᓕᕆᕝᕕᓐᓂ 
ᓄᑖᙳᕆᐊᖅᑕᐅᔪᓄᑦ. ᐊᒃᑐᐊᓂᖃᖅᐳᖅ ᑖᒃᑯᓇᙵᑦ 
ᖃᓄᖅᑑᕈᑎᓄᑦ ᖃᓄᐃᓕᐅᓂᕐᒧᑦ ᐸᕐᓇᐅᑎᒥᒃ 
ᐊᓯᖏᓐᓂᓪᓗ ᐊᖏᕈᑎᖃᕐᓂᕐᒧᑦ ᑲᓇᑕᒥ−ᓄᓇᕘᓕᒫᒥ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ 
ᐊᖏᖃᑎᒌᒍᑎᒥ.  

ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕕᓕᕆᓂᕐᒧᓪᓗ ᓄᓇᕗᒻᒥ 
ᐱᔪᓐᓇᖅᑐᖅ ᐊᓯᔾᔨᕐᔪᐊᕐᓂᕐᒥᒃ, ᐋᖅᑭᒃᓯᒃᑲᓐᓂᕐᓗᑎᒃ 
ᖃᓄᖅ ᐱᔪᓐᓇᐅᑎᖃᖅᑐᑦ ᐸᐃᕆᕝᕖᑦ ᐊᐅᓚᑕᐅᖕᒪᖔᑕ 
ᑮᓇᐅᔭᖃᖅᑎᑕᐅᒻᒪᖔᑕᓗ. ᑕᒪᓐᓇ ᐊᑯᓂᐊᓗᒃ ᐱᔪᒪᓂᕆᔭᐅᔪᖅ 
ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᐊᒻᒪ ᐊᕕᑦᑐᖅᓯᒪᔪᓂ 
ᐃᓄᐃᑦ ᑲᑐᔾᔨᖃᑎᒌᑦ, ᐃᓱᒪᒃᓴᖅᓯᐅᒃᑲᓐᓂᕐᓗᑎᒃ 
ᖃᓄᖅ ᐊᓯᔾᔨᖅᐸᓪᓕᐊᔪᖅ ᐊᑐᖅᑕᐅᕙᑦᑐᖅ 
ᐃᑲᔪᖅᑐᐃᑦᓯᐊᒃᑲᓐᓂᕈᓐᓇᕐᒪᖔᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᓗ ᐱᓕᕆᕝᕕᓕᒫᓂᒃ ᐊᑕᖏᕐᓗᒍ. ᐃᓚᓕᐅᔾᔨᓂᖅ 
ᐊᔾᔨᒌᑎᑦᓯᓂᕐᒥᓪᓗ ᐱᒻᒪᕆᐅᓗᓂ ᐋᖅᑭᑦᓯᒪᔭᕆᐊᖃᖅᐳᖅ 
ᐸᕐᓇᒃᑕᐅᓯᒪᔪᒧᑦ ᐊᓯᔾᔨᖅᑕᐅᓂᕐᒧᑦ, ᓄᑕᖅᑲᐃᑦ, ᐃᓚᒌᑦ, 
ᐸᖅᑭᔩᑦ, ᐱᔪᓐᓇᐅᑎᖃᖅᑐᑦ ᐸᐃᕆᕝᕖᑦ, ᐊᒻᒪ ᓄᓇᖅᑲᑎᒌᑦ, 
ᐱᖁᑎᖃᑦᓯᐊᕐᓂᖅᓴᐅᖁᓪᓗᒋᑦ ᐱᕙᒌᔭᖅᓯᒪᓗᑎᓪᓗ 
ᐃᑲᔪᖅᑐᐃᔾᔪᑎᒃᓴᓂᒃ ᑎᓕᐅᕐᓗᒋᓪᓗ ᑕᒪᕐᒥᒃ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ ᓄᓇᕗᒻᒥ. 

ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐊᑐᖅᑕᐅᕙᑦᑐᖅ ᐊᓯᔾᔩᓂᕐᒧᑦ ᐃᓕᑕᕆᔭᐅᔪᖅ 
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕕᓕᕆᓂᕐᓗ ᐋᖅᑭᒃᓯᒪᓂᖓᓂᒃ: 
ᐊᑐᓕᖁᔭᖅ #1 ᐱᔪᓐᓇᖅᑎᑦᓯᓗᓂ ᐃᓄᐃᑦ 
ᓇᒻᒥᓂᖅ ᐱᔪᒪᓂᖅᓴᐅᓂᕐᒥᒃ ᐃᓄᐃᑦ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ.  

ᐃᓄᐃᑦ ᑲᑐᔾᔨᖃᑎᒌᑦ ᓄᓇᕗᒻᒥ ᓇᓗᓇᐃᖅᓯᓯᒪᕗᑦ 
ᓯᕗᓕᖅᑎᐅᔪᒪᓂᕐᒥᓂᒃ ᐊᓯᔾᔨᖅᐸᓪᓕᐊᔪᓂᒃ ᐊᒻᒪ 
ᐋᖅᑭᒋᐊᖅᑕᐅᔪᓂᒃ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ. ᑲᑐᔾᔨᓗᑕ ᐱᓕᕆᐊᑦᓴᖅ 
ᐃᓚᖃᖅᐳᖅ ᐊᖏᖅᓯᒪᓂᖃᕐᓂᕐᒧᑦ ᑲᑐᔾᔨᖃᑎᒌᓐᓂᕐᒧᑦ 
ᐊᑐᐃᓐᓇᕈᖅᑎᕆᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᐊᓯᔾᔨᖅᓯᓂᕐᒥᓪᓗ ᓄᓇᕗᒻᒥ ᐃᓕᓐᓂᐊᕆᐅᖅᓴᔪᓕᕆᓂᕐᒥᒃ 
ᐸᐃᕆᕕᓕᕆᓂᕐᓗ ᐱᓕᕆᕝᕕᐅᔪᓂᑦ,  ᐃᓄᓐᓄᑦ-
ᑐᕌᖓᔪᓂᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ. ᐊᓯᔾᔩᓂᖅ 
ᐊᔾᔨᐅᙱᑦᑑᕗᖅ ᐱᕕᒃᓴᐅᓪᓗᓂ ᓇᓗᓇᐃᖅᓯᒃᑲᓐᓂᕈᑕᐅᓪᓗᓂ 
ᓯᕗᒻᒧᐊᒍᑕᐅᓪᓗᓂᓗ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒥᓪᓗ 
ᑐᙵᕕᖏᓐᓂᒃ, ᑕᐅᑐᖅᑰᖅᑕᐅᔪᓂᒃ, ᐊᒻᒪ ᐱᓕᕆᔾᔪᓯᖏᓐᓂᒃ. 
ᐱᓂᖅᓴᐅᓗᑎᒃ ᐊᓯᖏᓐᓂᒃ, ᑖᓐᓇ ᖃᓄᖅᑑᕈᑎᓄᑦ 
ᑐᕌᒐᖅ ᑲᑐᔾᔨᖃᑎᒌᒍᑕᐅᓪᓗᓂ ᐃᓄᐃᑦ ᑲᑐᔾᔨᖃᑎᒌᓂᒃ 
ᑐᑭᓯᓇᖅᓯᕚᓪᓕᕐᓂᐊᖅᓱᓂᓗ ᐊᓯᔾᔨᖅᐸᓪᓕᐊᑎᓪᓗᒍ. 
ᑕᒪᓐᓇ ᐱᒋᐊᖅᑎᑦᓯᓂᐊᖅᐳᖅ ᐱᓕᕆᖃᑎᒌᓐᓂᕐᒥᒃ 
ᐱᕈᖅᐸᓪᓕᐊᑎᑦᓯᓂᕐᒧᑦ ᑲᑐᔾᔨᓗᑎᒃ ᐸᕐᓇᐃᓂᕐᒥᒃ 
ᐊᓯᔾᔨᖅᑎᕆᓂᐊᕐᓗᓂ ᐱᓕᕆᕝᕕᒋᔭᐅᕙᑦᑐᒥᒃ 
ᐱᓕᕆᐊᖃᓪᓚᕆᓐᓂᒃᑯᑦ.

ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ ᐊᓯᔾᔩᓂᖅ 
ᐃᓚᐅᑎᑦᓯᔪᓐᓇᖅᑐᖅ:
• ᐊᓯᔾᔨᕋᑦᓴᐅᓂᖅᓴᐅᓗᓂ, ᐃᓚᓕᐅᑎᓯᒪᓗᓂ, ᐊᑯᓂᐅᔪᒃᑯᑦ 

ᑮᓇᐅᔭᓕᕆᓗᓂ ᐊᒻᒪ ᑮᓇᐅᔭᖃᖅᑎᑕᐅᓗᓂ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ

• ᐊᑐᐊᒐᐃᑦ ᐱᓕᕆᔾᔪᓰᓪᓗ ᐊᓯᔾᔨᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓂᑦ

• ᐋᖅᑭᒋᐊᖅᓯᒪᔪᒥᒃ ᐱᓕᕆᖃᑎᖃᖅᐸᓐᓂᖅ 

ᐱᔪᓐᓇᐅᑎᖃᖅᑐᓂᑦ ᐸᐃᕆᕕᓐᓂᑦ, ᑮᓇᐅᔭᖃᖅᑎᑕᐅᓂᕐᓄᑦ, 
ᑲᒪᒋᔭᖃᕐᓂᕐᒧᑦ, ᐃᑲᔪᖅᑐᐃᓂᕐᒥᓪᓗ.
ᓄᓇᕗᑦ ᒐᕙᒪᒃᑯᑦ ᐱᓕᕆᖃᑕᐅᓪᓗᐊᑕᕈᓐᓇᖅᐳᑦ ᑖᒃᑯᓇᓂ 
ᐅᖃᖃᑎᒌᒃᑎᓪᓗᒋᑦ ᐊᓯᔾᔩᓂᕐᒧᑦ:
• ᐃᑲᔪᖅᑐᕐᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐋᖅᑭᒃᓱᐃᒃᑲᓐᓂᕐᓂᕐᒧᑦ ᐱᓕᕆᕝᕕᒋᔭᐅᕙᑦᑐᒥᒃ ᐃᓄᐃᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ

• ᐱᒋᐊᖅᑎᑦᓯᓗᑎᒃ ᑲᑐᔾᔨᖃᑎᒌᓐᓂᕐᒥᒃ ᐊᒻᒪ ᐸᕐᓇᐃᓂᕐᒥᒃ 
ᐅᓄᖅᑐᓂᒃ ᐱᓕᕆᖃᑎᒌᒃᑐᓂᒃ ᐊᒻᒪ ᐱᖃᖃᑕᐅᔪᓂᒃ 
ᓇᓗᓇᐃᖅᓯᓂᕐᒧᑦ ᓄᓇᕗᒻᒥᐅᑦ ᐱᔭᕆᐊᓕᖏᑦ 
ᓴᖅᑭᑎᑕᐅᑦᓯᐊᖁᓪᓗᒋᑦ

• ᐱᓕᕆᕝᕕᒻᒥᓂ ᐱᔪᓐᓇᕐᓂᕆᔭᐅᔪᖅ ᐱᕚᓪᓕᖅᑎᓪᓗᒍ 
ᐸᕐᓇᐃᓂᐊᕐᓗᓂ ᐊᑐᓕᖅᑎᑦᓯᓗᓂᓗ ᐊᓯᔾᔨᖅᑐᓂᒃ

ᑐᕌᒐᕆᔭᖏᑦ ᑖᒃᑯᐊ ᐊᕐᕌᒍᓄᑦ ᐱᖓᓱᓄᑦ ᖃᓄᐃᓕᐅᕐᓂᕐᒧᑦ 
ᐸᕐᓇᐅᑎᑦ ᐋᖅᑭᑦᓯᔪᒪᓪᓗᑎᒃ ᓴᙱᓂᕐᓂᒃ−ᑐᙵᕕᓕᒻᒥᒃ, 
ᐱᔪᓐᓇᕐᓂᖅᑖᖅᑎᑦᓯᕙᓪᓕᐊᓂᕐᒥᒃ, ᑐᕌᕆᔭᐅᔪᓂᒃ 
ᓄᑕᖅᑲᐃᑦ ᐸᖅᑭᔭᐅᓂᖏᓐᓄᑦ ᐱᓕᕆᖃᑎᖃᕐᓂᕐᒧᓪᓗ 
ᐱᓕᕆᕝᕕᓕᒫᓂᑦ, ᐃᓚᖃᕐᒥᔪᖅ ᓈᒻᒪᑦᑐᓂ ᐱᓪᓚᕇᓐᓂᓪᓗ 
ᐱᐅᓯᕚᓪᓕᖁᓪᓗᒋᑦ ᐃᓚᓕᐅᔾᔨᓂᕐᒥᒃ ᐊᔾᔨᒌᑎᑦᓯᓂᕐᒥᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒥᓪᓗ ᓄᓇᕗᒻᒥ.
ᐃᓚᖏᑦ ᖃᓄᐃᓕᐅᕈᑕᐅᔪᑦ ᐅᖃᐅᓯᐅᒃᑲᓐᓂᖅᓯᒪᔪᑦ 
ᐊᖏᕈᑎᐅᓯᒪᔪᓄᑦ, ᓲᕐᓗ ᑲᓇᑕᓕᒫᒥᑦ−ᓄᓇᕗᓕᒫᒥᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᖏᕈᑎᒥᑦ, ᑭᓯᐊᓂ ᑖᒃᑯᐊ ᖃᓄᐃᓕᐅᕈᑖ ᐃᑲᔫᑕᐅᓂᐊᕐᒪᑕ 
ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ.

ᖃᓄᖅᑑᕈᑎᓄᑦ ᑐᕌᒐᖅ 1 - 
ᐅᓄᖅᓯᑎᑦᓯᓂᕐᒧᑦ ᐱᓕᕆᔾᔪᑎᓂᒃ, ᐱᖁᑎᓂᒃ, 
ᐃᑲᔪᖅᑐᐃᔾᔪᑎᓂᒃ, ᐱᓕᕆᐊᑦᓴᓂᓪᓗ ᐸᕐᓇᐃᓗᑎᒃ

ᐱᓕᕆᐊᖅ 1.1: ᐱᕙᓪᓕᐊᑎᑦᓯᓂᖅ ᓇᓗᓇᐃᖅᓯᓂᕐᓘᓐᓃᑦ 
ᐱᓕᕆᔾᔪᑏᑦ ᐃᓕᓐᓂᐊᑎᑦᓯᔾᔪᑎᑦᓴᐃᓪᓗ 
ᐊᑦᑐᐊᓂᓖᑦ ᐃᓚᓕᐅᔾᔨᓂᕐᒧᑦ, ᐊᔾᔨᒌᑎᑦᓯᓂᕐᒧᑦ, 
ᐊᒻᒪ ᐃᓕᖅᑯᓯᖃᖃᑎᒌᙱᑦᑐᓂᒃ ᑐᑭᓯᐅᒪᓂᕐᒥᒃ, 
ᐱᓕᕆᖃᑎᖃᕐᓗᑎᒃ ᐱᔾᔪᑕᐅᔪᒥᒃ ᖃᐅᔨᒪᔨᑕᕐᒥᒃ.
ᐱᓕᕆᐊᖅ 1.2: ᐊᑐᐃᓐᓇᐅᓕᖅᑎᒃᑲᓐᓂᕐᓗᒋᑦ 
ᐃᓕᓐᓂᐊᕈᑎᑦᓴᓄᑦ ᐃᑲᔫᑎᑦᓴᐃᑦ ᐱᓕᕆᔾᔪᑏᓪᓗ 
ᐅᔾᔨᕆᔭᐅᓕᖅᑎᓪᓗᒋᑦ ᐃᓚᓕᐅᔾᔨᓂᖅ ᐊᔾᔨᒌᑎᑦᓯᓂᕐᒥᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕕᓕᕆᓂᕐᒧᓪᓗ ᓄᓇᕗᒻᒥ. 
ᐱᓕᕆᐊᖅ 1.3: ᐃᑲᔪᕐᓗᒋᑦ ᐱᔪᓐᓇᐅᑎᖃᖅᑐᑦ ᐸᐃᕆᕖᑦ 
ᐱᔪᓐᓇᕐᓂᖏᓐᓄᑦ ᐃᓚᓕᐅᔾᔨᓂᕐᒧᑦ ᐱᖁᑎᓂᒃ ᐱᖁᓪᓗᒋᑦ 
ᐱᔭᕆᐊᓕᖏᓐᓂᒃ ᐸᐃᕆᕕᖏᑦ ᓄᑕᖅᑲᐃᓪᓗ ᐅᐸᖃᑦᑕᕐᓂᖏᑦ. 
ᐱᓕᕆᐊᖅ 1.4: ᐊᓯᔾᔨᕈᓐᓇᖅᑐᒥ ᑮᓇᐅᔭᖃᖅᑎᑕᐅᓂᕐᒧᑦ 
ᐱᓕᕆᐊᑦᓴᒧᑦ ᐊᑐᐃᓐᓇᐅᑎᑦᓯᓂᕐᒧᑦ ᐱᔪᓐᓇᐅᑎᓕᓐᓄᑦ 
ᐸᐃᕆᕝᕕᓐᓄᑦ ᐃᑲᔪᖅᑐᐃᓂᕐᒧᑦ ᓂᐅᕕᕐᓂᕐᒥᒃ 
ᐃᓚᒃᑲᓐᓂᖏᓐᓂ ᐃᑲᔫᑎᑦᓴᓂᒃ ᐃᓚᓕᐅᔾᔨᑎᑦᓯᑲᓐᓂᕐᓂᕐᒧᑦ 
ᐊᔾᔨᒌᑎᑦᓯᓂᕐᒧᓪᓗ, ᐅᔾᔨᕈᓱᓕᖅᑎᑦᓯᑲᓐᓂᕐᓂᕐᒧᑦ 
ᑮᓇᐅᔭᖃᖅᑎᑕᐅᔾᔪᑎᓄᑦ ᐱᓕᕆᐊᑦᓴᓄᑦ, 
ᐊᑐᐃᓐᓇᐅᑎᑦᓯᓂᕐᒧᓪᓗ ᐃᑲᔪᖅᑐᐃᓂᕐᒥᑦ ᐱᔪᓐᓇᕐᓂᕐᒧᑦ 
ᐱᓕᕆᐊᑦᓴᓂᑦ.
ᐱᓕᕆᐊᖅ 1.5: ᐱᓕᕆᖃᑎᒋᓗᒋᑦ ᐃᓄᓕᕆᔨᒃᑯᑦ 
ᐱᕙᓪᓕᐊᑎᑦᓯᓂᕐᒥᒃ ᐃᓄᓕᕆᔨᒃᑯᑎᒍᑦ ᐱᓯᒪᑦᓯᓂᕐᒧᑦ−
ᑐᕌᖓᔪᓂᒃ ᓄᑕᖅᑲᓂᒃ ᑲᒪᒋᔭᖃᖅᐸᓐᓂᕐᒥᒃ.
ᐱᓕᕆᐊᖅ 1.6: ᐱᕙᓪᓕᐊᑎᑦᓯᓂᕐᒧᑦ ᓄᓇᕗᒻᒥ ᒐᕙᒪᒃᑯᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓂᕆᓂᕐᒧᓪᓗ 
ᐃᖅᑲᓇᐃᔭᖅᑎᖏᑦ ᖃᐅᔨᒪᔭᖏᑦ ᐃᑲᔪᖅᑐᕐᓗᒋᑦ ᐸᐃᕆᕝᕖᑦ 
ᓇᓗᓇᐃᖅᓯᓂᕐᒧᑦ ᐃᓚᓕᐅᔾᔨᓂᕐᒧᑦ ᐱᖁᑎᓂᑦ ᐃᑲᔫᑎᑦᓴᓂᓪᓗ.
ᐱᓕᕆᐊᖅ 1.7: ᐱᕙᓪᓕᐊᑎᑦᓯᓂᕐᒧᑦ ᐃᓄᐃᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ 
ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ ᐱᓕᕆᖃᑎᒋᓗᒋᑦ ᐃᓄᐃᑦ 
ᑲᑐᔾᔨᖃᑎᒌᖏᑦ.  

ᐱᓕᕆᐊᖅ 1.8: ᐃᖅᑲᓇᐃᔭᖅᑎᑖᕐᓗᑎᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᖃᐅᔨᒪᔨᑕᕐᒥᒃ, ᐊᔾᔨᒌᑎᑦᓯᓂᕐᒥᒃ, ᐊᔾᔨᒌᙱᕈᓘᔭᖅᑐᓂᒃ, 
ᐊᒻᒪ ᐃᓚᓕᐅᔾᔨᓂᕐᒥᒃ ᐃᑲᔪᕐᓂᐊᕐᓗᒋᑦ ᐱᔪᓐᓇᐅᑎᖃᖅᑐᑦ 
ᐸᐃᕆᕝᕖᑦ ᓇᓗᓇᐃᖅᓯᓂᕐᒥᒃ ᐱᔪᓐᓇᕐᓂᕐᒥᓪᓗ 
ᐃᓚᓕᐅᔾᔨᓯᒪᔪᓂᒃ ᐃᑲᔪᖅᑐᐃᔾᔪᑎᓂᒃ ᓄᑕᖅᑲᓄᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕝᕕᓕᕆᓂᕐᒧᓪᓗ 
ᐱᓕᕆᐊᓂᒃ ᓄᓇᕘᓕᒫᒥ.
ᐱᓕᕆᐊᖅ 1.8: ᐃᖅᑲᓇᐃᔭᖅᑎᑖᕐᓗᑎᒃ 
ᐃᓕᓐᓂᐊᓕᒻᒪᒃᓴᔪᓕᕆᕕᖕᒥ ᐸᐃᕆᕝᕕᖕᓂᓪᓗ 
ᖃᐅᔨᒪᔨᑕᕐᒥᒃ, ᐊᔾᔨᒌᒃᑎᑦᑎᓂᕐᒥᒃ, ᐊᔾᔨᒌᙱᕈᓘᔭᖅᑐᓂᒃ, 
ᐊᒻᒪ ᐃᓚᓕᐅᔾᔨᓂᕐᒥᒃ ᐃᑲᔪᕐᓂᐊᕐᓗᒋᑦ ᓚᐃᓴᓐᓯᖃᖅᑐᑦ 
ᐸᐃᕆᕝᕖᑦ ᓇᓗᓇᐃᖅᓯᓂᕐᒥᒃ ᐱᓂᕐᒥᒡᓗ ᐃᓚᓕᐅᔾᔨᓯᒪᓂᒃᑯᑦ 
ᐃᑲᔪᖅᑐᐃᓂᕐᒥᒃ ᓄᑕᖅᑲᓄᑦ ᐃᓕᓐᓂᐊᕆᐅᖅᓴᓕᓵᖅᑐᑦ 
ᐸᐃᕆᕝᕕᓕᕆᓂᕐᒧᓪᓗ ᐱᓕᕆᐊᓂᒃ ᓄᓇᕗᓕᒫᒥ.

ᖃᓄᖅᑑᕈᑎᓄᑦ ᑐᕌᒐᖅ  2 -  
ᐱᐅᓯᒋᐊᖅᑎᑦᓯᓂᕐᒧᑦ ᐃᓕᓐᓂᐊᕆᐊᖅᓴᐅᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐃᓪᓗᖏᓐᓂᒃ

ᐱᓕᕆᐊᖅ 2.1: ᓇᓗᓇᐃᕐᓗᒋᑦ ᐊᒻᒪ ᐱᓇᓱᐊᕐᓗᒋᑦ 
ᑮᓇᐅᔭᖃᖅᑎᑕᐅᓂᐅᔪᑦ ᐱᐅᓯᒋᐊᖅᑎᑦᓯᓂᕐᒧᑦ 
ᖃᓄᐃᓕᖓᓂᕆᔭᖏᓐᓄᑦ ᐱᔪᓐᓇᐅᑎᖃᖅᑐᑦ ᐸᐃᕆᕝᕖᑦ 
ᐊᑐᐃᓐᓇᐅᑎᑦᓯᖁᓪᓗᒋᑦ ᐱᔪᓐᓇᕐᓂᕐᒧᑦ ᓄᑖᙳᕆᐊᖅᑕᐅᔪᓂᒃ.
ᐱᓕᕆᐊᖅ 2.2: ᖃᐅᔨᓴᕐᓗᒋᑦ ᓄᓇᕗᑦ ᒐᕙᒪᒃᑯᑦ 
ᐱᖁᑎᖏᑦ ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐊᐅᓚᑉᐸᖕᓂᖏᑦ ᓴᖅᑭᑎᑦᓯᓗᑎᓪᓗ ᐸᕐᓇᐅᑎᒥᒃ ᐱᔪᓐᓇᕐᓂᕐᒧᑦ.
ᐱᓕᕆᐊᖅ 2.3: ᐱᓕᕆᖃᑎᒋᓗᒋᑦ ᐃᓄᐃᑦ ᑲᑐᔾᔨᖃᑎᒌᑦ 
ᐱᓕᕆᖃᑎᒌᓪᓗᑎᒃ ᐱᐅᓯᒋᐊᖅᑎᑦᓯᔪᒪᓂᕐᒧᑦ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕕᓕᕆᓂᕐᒧᓪᓗ ᐃᓪᓗᐃᑦ.

ᖃᓄᖅᑑᕈᑎᓄᑦ ᑐᕌᒐᖅ  3 –  
ᐃᓕᓐᓂᐊᑎᑦᓯᓂᖅᓴᐅᓂᕐᒧᑦ ᐱᓕᒻᒪᑦᓴᖅᑎᑦᓯ-
ᓂᖅᓴᐅᓂᕐᒧᓪᓗ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐊᑐᐃᓐᓇᐅᑎᑦᓯᔨᓄᑦ

ᐱᓕᕆᐊᖅ 3.1: ᑲᔪᓯᑎᑦᓯᓗᑎᒃ ᐊᔾᔨᒌᙱᑦᑐᓂᒃ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᕆᓕᓂᕐᓗ 
ᐱᓕᒻᒪᑦᓴᕐᓂᕐᒧᑦ ᐱᕕᒃᓴᓂᒃ ᓄᓇᕘᓕᒫᒥ, ᐃᓚᒋᔭᐅᓗᑎᒃ 
ᑲᔪᖏᖅᓴᐃᔪᓕᕆᓂᕐᒧᑦ ᐱᓇᓱᐊᕐᓂᕐᒧᓪᓗ ᐊᔪᙱᑕᖃᕐᓂᕐᒧᑦ 
ᐃᑲᔪᖅᑐᐃᓂᕐᒧᑦ ᐱᔪᓐᓇᐅᑎᖃᖅᑐᓄᑦ ᐸᐃᕆᕕᓐᓂᑦ.
ᐱᓕᕆᐊᖅ 3.2: ᓇᓗᓇᐃᔭᐃᓂᕐᒧᑦ ᐱᒋᐊᖅᑎᑕᐅᔪᒧᑦ 
ᐱᓕᕆᐊᖑᔪᖅ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᒻᒪᑦᓴᕐᓂᕐᒧᑦ 
ᐱᕕᖃᕐᓂᕐᔪᓂᒃ ᐃᖅᑲᓇᐃᔭᖅᑎᓄᑦ ᐱᔪᓐᓇᑎᖃᖅᑐᓄᓪᓗ 
ᐸᐃᕆᕕᓐᓄᑦ. 

ᐱᖓᓱᓄᑦ ᐊᕐᕌᒍᓄᑦ  
ᖃᓄᐃᓕᐅᕐᓂᕐᒧᑦ 



23ᖃᓄᖅᑑᕈᑎᑦᓴᖏᑦ ᖃᓄᐃᓕᐅᕈᑎᑦᓴᓄᑦ ᐸᕐᓇᐅᑎ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒧᓪᓗ

ᐱᓕᕆᐊᖅ 3.3: ᐅᔾᔨᕆᔭᐅᓕᖅᑎᑉᐹᓪᓕᕐᓗᒋᑦ ᐊᔾᔨᒌᖏᑦᑐᐃᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕕᓕᕆᓂᕐᒧᓪᓗ-
ᐊᑦᑐᐊᓂᖃᖅᑐᓂᑦ ᐱᓕᒻᒪᑦᓴᕐᓂᕐᒧᑦ ᐱᕕᖃᕐᓂᐅᔪᓂᑦ 
ᓄᓇᕗᒻᒥ.
ᐱᓕᕆᐊᖅ 3.4: ᓯᓚᑦᑐᖅᓴᕐᕕᖕᒥᐅᑦ ᐱᓕᕆᖃᑎᒋᓗᒋᑦ 
ᐅᓄᖅᓯᒋᐊᖁᓪᓗᒋᑦ ᑲᔪᓯᑎᑕᐅᓂᖏᑦ ᐃᓕᓐᓂᐊᕆᐅᖅᓴᔪᑦ 
ᓇᓗᓇᐃᒃᑯᑕᖅᑖᖃᑦᑕᖅᑐᑦ ᓄᓇᕗᒻᒥ ᓄᓇᓕᓐᓂ. ᐱᓕᕆᐊᖅ 
3.5: ᐱᓕᕆᖃᑎᖃᕐᓗᓂ ᐱᔾᔪᑕᐅᔪᒥᒃ ᐊᔪᙱᓐᓂᖃᓪᓚᕆᒃᑐᒥᒃ 
ᐱᕙᓪᓕᐊᑎᑦᓯᓂᕐᒧᑦ ᑲᔪᓯᑎᑦᓯᔪᒪᓗᓂᓗ ᐱᑐᐃᓐᓇᐅᙱᑦᑐᓂᒃ 
ᐃᓚᓕᐅᔾᔨᓂᕐᒥᒃ ᐊᔾᔨᒌᑎᑦᓯᓂᕐᒧᓪᓗ ᐱᓕᒻᒪᑦᓴᕐᓂᕐᒧᑦ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ ᓄᓇᕗᒻᒥ.
ᐱᓕᕆᐊᖅ 3.5: ᐱᓕᕆᖃᑎᖃᕐᓗᓂ ᐱᔾᔪᑕᐅᔪᒥᒃ 
ᐊᔪᙱᓐᓂᖃᓪᓚᕆᒃᑐᒥᒃ ᐱᕙᓪᓕᐊᑎᑦᓯᓂᕐᒧᑦ 
ᑲᔪᓯᑎᑦᓯᔪᒪᓗᓂᓗ ᐱᑐᐃᓐᓇᐅᙱᑦᑐᓂᒃ 
ᐃᓚᓕᐅᔾᔨᓂᕐᒥᒃ ᐊᔾᔨᒌᑎᑦᓯᓂᕐᒧᓪᓗ ᐱᓕᒻᒪᑦᓴᕐᓂᕐᒧᑦ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ ᓄᓇᕗᒻᒥ.

ᖃᓄᖅᑑᕈᑎᓄᑦ ᑐᕌᒐᖅ 4 – ᐱᐅᓯᕚᓪᓕᕐᓗᒋᑦ 
ᐃᖅᑲᓇᐃᔮᑦ ᖃᓄᐃᓕᖓᓂᖏᑦ

ᐱᓕᕆᐊᖅ 4.1: ᐋᖅᑭᓪᓗᒋᑦ ᐃᖅᑲᓇᐃᔭᖅᑎᓄᑦ 
ᐊᑐᓕᖅᑎᑦᓯᓂᒃᑯᑦ ᑮᓇᐅᔭᓕᐊᓄᑦ ᖃᐅᔨᓴᕈᑎ.
ᐱᓕᕆᐊᖅ 4.2: ᐃᖅᑲᓇᐃᔭᖅᑎᑖᕐᓗᑎᑦ ᖃᐅᔨᒪᔨᑕᕐᒥᑦ, 
ᐃᖅᑲᓇᐃᔭᕐᕕᒻᒥᑦ ᐱᕙᓪᓕᐊᑎᑦᓯᔨᒥᑦ ᐊᖏᓪᓕᒋᐊᖅᑕᐅᖁᓪᓗᒍ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐃᖅᑲᓇᐃᔭᖅᑎᖏᑦ ᐊᒻᒪ ᐃᑲᔪᕐᓗᒋᑦ ᐱᔪᓐᓇᐅᑎᖃᖅᑐᑦ 
ᐸᐃᕆᕕᒻᒥᑦ ᐊᐅᓚᑦᓯᓂᕐᒧᑦ ᐃᖅᑲᓇᐃᔭᖅᑎᑖᕐᓗᑎᑦ ᓄᑖᓂᑦ, 
ᐃᖅᑲᓇᐃᔭᖅᑎᖃᐃᓐᓇᕐᓗᑎᑦ, ᐃᓚᐅᑎᑦᓯᓂᖅᓴᐅᓂᕐᒧᓪᓗ 
ᐱᓕᒻᒪᑦᓴᕐᓂᕐᒧᑦ ᐱᓕᕆᔨᒻᒪᕆᐅᓂᕐᒧᓪᓗ ᐱᕙᓪᓕᐊᑎᑦᓯᒥᑦ.
ᐱᓕᕆᐊᖅ 4.3: ᐃᓄᓐᓂ ᐅᔾᔨᕈᓱᓕᖅᑎᑦᓯᑲᓐᓂᕐᓂᕐᒥᒃ 
ᐃᓕᓐᓂᐊᕆᐅᖅᓴᓕᓵᖅᑐᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓂᒃ, 
ᑐᙵᕕᒋᔭᐅᓗᓂ ᓄᑕᖅᑲᐃᑦ ᐃᓕᓐᓂᐊᕐᓂᖏᓐᓂᒃ 
ᐱᒻᒪᕆᐅᑎᑦᓯᔪᓂᒃ ᓄᓇᕗᒻᒥ ᐃᓚᒌᑦ. 

ᖃᓄᖅᑑᕈᑎᓄᑦ ᑐᕌᒐᖅ 5 – ᐊᓯᔾᔨᖅᓯᓂᖅ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ−
ᐊᑦᑐᐊᓂᓕᓐᓄᑦ ᐊᑐᐊᒐᐃᑦ  

ᐱᓕᕆᐊᖅ 5.1:  ᓇᓗᓇᐃᖅᓯᓂᖅ ᐃᓚᓕᐅᔾᔨᓂᖅ 
ᐊᔾᔨᒌᑎᑦᓯᓂᕐᒥᓪᓗ ᐃᓱᒪᒋᔭᐅᔭᕆᐊᓖᑦ ᐃᓚᒋᔭᐅᒐᓗᐊᕐᒪᖔᑕ 
ᕿᒥᕐᕈᔭᐅᓂᖏᓐᓄᑦ ᐸᐃᕆᕕᓐᓄᑦ ᐱᖁᔭᕐᒥᒃ 
ᒪᓕᑦᑕᐅᔭᕆᐊᓖᓪᓗ.
ᐱᓕᕆᐊᖅ 5.2: ᓇᓗᓇᐃᖅᓯᓂᖅ ᐃᓚᓕᐅᔾᔨᓂᖅ 
ᐊᔾᔨᒌᑎᑦᓯᓂᕐᒥᓪᓗ ᐃᓱᒪᒋᔭᐅᔭᕆᐊᓖᑦ ᐃᓚᒋᔭᐅᒻᒪᖔᑕ 
ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᑎᓪᓗᒋᑦ ᐊᐃᑦᑑᑎᓄᑦ 
ᐃᑲᔫᑎᓄᓪᓗ ᐊᑐᐊᒐᕐᒥᒃ, ᐃᓚᒋᔭᐅᓗᓂ 
ᑐᑭᓯᓇᖅᓯᑎᒃᑲᓐᓂᕐᓗᒋᑦ ᐋᖅᑭᑦᓯᐊᕐᓗᒋᓪᓗ 
ᑮᓇᐅᔭᖃᖅᑎᑕᐅᓂᕐᒧᑦ ᐊᒻᒪ ᐅᓂᒃᑳᕐᓂᐊᕐᓗᓂ ᐱᔭᐅᒋᐊᓕᑦ.

ᖃᓄᖅᑑᕈᑎᓄᑦ ᑐᕌᒐᖅ  6 – ᐊᓯᔾᔨᕐᓗᒋᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ 
ᐊᑐᖅᑕᐅᕙᑦᑐᑦ

ᐱᓕᕆᐊᖅ 6.1: ᑎᓕᐅᕆᓂᕐᒧᑦ ᓴᙱᔪᒥᒃ 
ᐱᓕᕆᖃᑎᖃᕐᓂᕐᒥᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᐃᑲᔪᖅᑐᐃᔪᒪᓂᕐᒧᑦ ᐊᓯᔾᔨᕐᓂᕆᔭᖓᓂᒃ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐊᑐᖅᑕᐅᕙᑦᑐᓂᒃ.
ᐱᓕᕆᐊᖅ 6.2: ᐊᐅᓚᑦᓯᓗᑎᒃ ᐅᖃᖃᑎᒌᓐᓂᐅᔪᓂᒃ 
ᒐᕙᒪᑐᖃᒃᑯᑦ ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᖃᑎᒌᑉᐸᑦᑐᓄᑦ, ᓄᓇᕗᑦ 
ᒐᕙᒪᒃᑯᖏᓐᓄᑦ, ᐃᓄᐃᓪᓗ ᑲᑐᔾᔨᖃᑎᒌᖏᓐᓄᑦ 
ᐱᔾᔪᑎᖃᕐᓗᑎᒃ ᑮᓇᐅᔭᖃᖅᑎᑕᐅᓂᕐᒧᑦ ᐱᔭᐅᔭᕆᐊᓕᓐᓂᒃ 
ᓴᓂᕐᕙᒃᓯᒪᔪᓂᓪᓗ ᐊᑐᖅᑕᐅᕙᑦᑐᒧᑦ ᐊᓯᔾᔨᕐᓂᕆᔭᐅᔪᒧᑦ.
ᐱᓕᕆᐊᖅ 6.3:  ᐊᕐᕌᒍᑕᒫᖅᓯᐅᑎᒥᒃ ᑲᑎᒪᑎᑦᓯᓗᑎᒃ 
ᐱᔾᔪᑎᖃᖅᑐᓂᒃ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ ᐊᓯᔾᔨᖅᑕᐅᓂᖏᓐᓂᒃ, ᖃᐃᖁᔨᓂᕐᒧᑦ 
ᐊᔾᔨᒌᙱᑦᑐᓂᒃ ᐱᓕᕆᖃᑎᒌᓂᒃ ᐱᖃᖃᑕᐅᔪᓂᓪᓗ.
ᐱᓕᕆᐊᖅ 6.4: ᐅᓂᒃᑳᓕᐅᕐᓗᑎᒃ ᑭᒃᑯᑐᐃᓐᓇᕐᓄᑦ 
ᐊᑐᓕᖅᑎᑕᐅᓂᖓᓂ ᖃᓄᖅᑑᕈᑎᓄᑦ ᖃᓄᐃᓕᐅᕐᓂᕐᒧᑦ 
ᐸᕐᓇᐅᑎᖓᓂ ᐃᓚᓕᐅᔾᔨᓂᕐᒧᑦ ᐊᔾᔨᒌᑎᑦᓯᓂᕐᒥᓪᓗ 
ᐊᕐᕌᒍᑕᒫᑦ, ᐊᒻᒪᓗᑦᑕᐅᖅ ᐅᓂᒃᑳᓕᐅᕈᑕᐅᔭᕆᐊᓕᓐᓂᑦ. 
ᐱᓕᕆᐊᖅ 6.5: ᐊᑐᐃᓐᓇᕈᖅᑎᓪᓗᒋᑦ 
ᐊᑐᓕᖅᑎᑕᐅᕙᓪᓕᐊᔪᑦ ᓄᑖᙳᕆᐊᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᓄᑦ ᓇᓗᓇᐃᖅᓯᒪᓗᑎᒃ ᐊᓂᒍᖅᑕᐅᕙᓪᓕᐊᔪᑦ 
ᑕᖅᑭᑦ ᐱᖓᓲᔪᖅᑐᑦ ᐊᑐᖅᑎᓪᓗᒋᑦ, ᑕᖅᑭᑦ 9, ᐊᒻᒪ ᐊᕐᕌᒍ.

ᖃᐅᔨᓴᕐᐸᓪᓕᐊᓂᖅ, ᖃᐅᔨᓴᕐᓂᖅ, ᓵᑕᐅᔪᓐᓇᕐᓂᖅ 
ᐃᓕᓐᓂᐊᕐᓂᕐᓗ 
ᖃᓄᐃᓕᐅᕐᓂᕐᒧᑦ ᑖᑦᓱᒧᖓ ᖃᓄᖅᑑᕈᑎᓄᑦ ᖃᓄᐃᓕᐅᕐᓂᕐᒧᑦ 
ᐸᕐᓇᐅᑦ ᖃᐅᔨᓴᖅᑕᐅᖏᓐᓇᖃᑦᑕᕆᐊᖃᕐᓂᐊᖅᑐᑦ 
ᓇᓗᓇᐃᖅᓯᓂᕐᒥᑦ ᑲᔪᓯᓂᖃᑦᓯᐊᕋᓗᐊᕐᒪᖔᑕ.

ᓴᖅᑭᔮᑦᓯᐊᕐᓂᖅ ᖃᐅᔨᓴᕐᓂᕐᒥ ᐱᕙᓪᓕᐊᓂᖓᓂ 
ᐱᒻᒪᕆᐅᔪᖅ. ᖃᐅᔨᓴᕐᓂᖅ ᕿᒥᕐᕈᓲᖅ ᖃᓄᐃᖓᓂᐅᔪᓂᒃ 
ᖃᓄᐃᓕᐅᖅᓯᒪᓕᕐᒪᖔᑕ ᐊᒻᒪᓗ ᓇᓗᓇᐃᖅᓯᕐᓂᒧᑦ 
ᖃᓄᐃᓕᐅᒃᑲᓐᓂᕐᓂᐊᕐᒪᖔᑕ ᐱᐅᓯᒋᐊᕐᓂᕐᒧᑦ. 
ᓵᑕᐅᔪᓐᓇᕐᓂᖅ ᓇᓗᓇᐃᖅᓯᕗᖅ ᓄᓇᕗᑦ ᒐᕙᒪᒃᑯᑦ 
ᐊᖏᕈᑎᒋᓯᒪᔭᒥᓂᒃ ᑲᔪᓯᑎᑦᓯᓯᐊᕐᓂᕐᒥᑦ ᐊᖏᖅᓯᒪᓂᖏᓐᓄᑦ 
ᑕᕝᕙᓂ ᐸᕐᓇᐅᑎᒥ. ᐃᓕᓐᓂᐊᕐᓂᖅ ᐱᕕᖃᕐᓂᐅᕗᖅ 
ᐊᑦᑐᐊᓂᖃᖅᑐᓂᒃ ᐊᐱᖅᓱᕐᓂᕐᒥᓪᓗ ᐃᑲᔪᖅᑐᐃᓂᐊᖅᑐᓂᒃ 
ᓯᕗᓂᒃᓴᒥ ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎᒥ ᐊᖏᓛᒥᒃ 
ᐱᕚᓪᓕᕈᑕᐅᔪᓐᓇᖅᑐᒥᒃ.

ᑐᙵᕕᐅᔪᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 
ᐱᒻᒪᕆᐅᕗᖅ ᓄᐊᑦᓯᓂᕐᒥᑦ ᓄᓇᕗᑦ ᐃᓂᖃᕐᓂᐊᕐᒪᑦ 
ᖃᐅᔨᓴᕐᓂᕐᒥᑦ ᐊᑑᑎᖃᑦᓯᐊᖅᑐᒥᑦ ᖃᓄᐃᓕᐅᕈᑕᐅᔪᒪᔪᓂᑦ 
ᖃᓄᐃᓕᐅᕐᓂᕐᒥᓪᓗ ᐃᓚᓕᐅᔾᔨᓂᕐᒥᑦ ᐊᔾᔨᒌᑎᑦᓯᓂᕐᒥᓪᓗ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᓗ. ᓄᐊᑦᓯᓂᖅ 
ᖃᐅᔨᓴᕐᓂᕐᓂᑦ ᐱᕕᑦᓴᖃᕐᓂᕐᒧᑦ ᐃᓚᐅᑎᑦᓯᓂᒻᒥᑦ ᓄᑕᖅᑲᓂᑦ 
ᐃᓚᒌᓂᓪᓗ ᓄᓇᓕᓕᒫᓂᑦ, ᐅᑉᐱᕆᔭᐅᓕᒃᑲᓐᓂᖁᓪᓗᒋᑦ 
ᓴᙱᒃᑎᑉᐹᓪᓕᕐᓗᒋᓪᓗ ᐱᓕᕆᖃᑎᒌᓐᓂᖅ. 

ᐅᓂᒃᑳᓕᐅᕐᓂᖅ ᐃᓚᓕᐅᔾᔨᓯᒪᔭᕆᐊᖃᕆᕗᖅ 
ᐊᔾᔨᒌᑦᑎᑦᓯᓗᓂᓗ. ᑕᒪᓐᓇ ᐃᒪᓐᓇ ᑐᑭᖃᖅᐳᖅ 
ᐊᖏᔪᒻᒪᕆᒻᒥᒃ ᐊᒃᓱᕈᕐᓇᖅᑐᒥᒃ ᐃᓕᓯᙱᓪᓗᓂ ᒥᑭᑦᑐᓄᑦ 
ᐊᑐᐃᓐᓇᐅᑎᑦᓯᔨᓄᑦ ᑲᑎᖅᓱᐃᓂᐊᕐᓗᓂ ᑎᑎᕋᖅᓯᒪᔪᓂᒃ 
ᐅᓂᒃᑲᐅᓯᕐᓂᓪᓗ, ᑭᓯᐊᓂ ᑕᐃᒪᐃᑦᑕᕆᐊᖃᓪᓚᕆᑉᐸᑦ, 
ᐃᑲᔪᖅᑐᐃᓗᓂᓗ ᖃᐅᔨᓴᖅᐸᓪᓕᐊᓂᕐᒥᑦ, 
ᖃᐅᔨᓴᕐᓂᕐᒥ, ᓵᑕᐅᓕᕈᓐᓇᕐᓂᕐᒥᒃ ᐃᓕᓐᓂᐊᕐᓂᕐᒧᓪᓗ 
ᐃᖅᑲᓇᐃᔭᖅᑎᒋᔭᐅᔪᓂᒃ ᐃᓕᓐᓂᐊᕐᓂᓕᕆᔨᒃᑯᓐᓂᑦ 
ᐱᓕᕆᐊᖃᕐᓂᐊᕐᓗᑎᒃ.

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 
ᑕᑯᑎᑦᓯᖃᑦᑕᕐᓂᕐᓗ
ᓴᖅᑭᑎᑦᑎᔪᖃᕐᓗᓂ ᐊᑐᖅᑕᐅᔪᓐᓇᖅᑐᓂᒃ 
ᑲᔪᓯᑎᑕᐅᓂᖏᓐᓄᓪᓗ ᑕᒪᒃᑯᐊ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᑕᑯᑎᑦᓯᖃᑦᑕᕐᓂᕐᓗ ᐱᓕᕆᕝᕕᒋᔭᐅᔪᓕᒫᒥ, 
ᐊᑐᖅᑕᐅᓗᑎᓪᓗ ᖃᐅᔨᓴᖅᓯᓂᐊᕐᓗᓂ ᐱᓕᕆᐊᑦᓴᓂᒃ 
ᐋᖅᑭᑦᑕᐅᓯᒪᔪᓂᒃ ᑖᑦᓱᒪᖓ ᖃᓄᖅᑑᕈᑎᓄᑦ ᖃᓄᐃᓕᐅᕐᓂᕐᒧᑦ 
ᐸᕐᓇᐅᑎᒥ.

ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᑐᓴᐅᒪᔾᔪᑎᒃᓴᓄᑦ 
ᑲᑎᖅᓱᐃᓂᕐᒧᑦᐃᓚᓕᐅᔾᔨᓂᕐᒥᓪᓗ ᑕᑯᑎᑦᓯᖃᕐᑕᕐᓂᖅ
• ᖃᓄᖅ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 

ᓄᐊᑕᐅᓂᐊᕐᒪᑕ ᐱᓕᕆᕝᕕᓕᒫᓂᒃ? ᖃᓄᐃᑦᑐᓂᒃ 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓄᐊᑕᐅᓂᐊᕐᒪᑕ? 
ᖃᓄᖅ ᑕᒪᓐᓇ ᐱᓕᕆᐊᖑᓂᐊᖅᐸ ᐃᑉᐱᒍᓱᑦᑎᐊᕐᓂᒃᑯᑦ 
ᓄᓇᓕᓐᓂ, ᐱᔪᓐᓇᐅᑎᖃᖅᑐᓂ ᐸᐃᕆᕝᕕᓐᓂ, 
ᐃᓚᒌᓄᓪᓗ? ᖃᓄᖅ ᑐᓴᐅᒪᑎᑦᓯᓂᐊᖅᐸ ᐃᓚᓕᐅᔾᔨᓂᕐᒥᒃ 
ᐊᔾᔨᒌᑎᑦᓯᓂᕐᒥᓪᓗ?

• ᖃᓄᖅ ᐊᑯᓂᐅᑎᒋᔪᒥᒃ ᐱᓕᕆᐊᖑᔪᑦ 
ᖃᐅᔨᓴᖅᑕᐅᖃᑦᑕᕐᓂᐊᖅᐸᑦ? ᖃᓄᖅ ᐱᓕᕆᕝᕕᐅᔪᖅ 
ᖃᐅᔨᓴᕐᓂᐊᕐᒪᑦ ᐱᓇᓱᐊᖅᑕᖏᓐᓂᑦ ᐃᓗᐃᑦᑑᓗᒍ? ᖃᓄᖅ 
ᑐᓴᐅᒪᑎᑦᓯᓂᐊᖅᐸ ᐃᓚᓕᐅᔾᔨᓂᕐᒥᒃ ᐊᔾᔨᒌᑎᑦᓯᓂᕐᒥᓪᓗ?

• ᖃᓄᖅ ᐃᓚᐅᑎᓐᓂᐊᕐᓗᒋᑦ ᓄᓇᓕᓐᓂ ᐱᓕᕆᔩᑦ 
ᓄᐊᑦᓯᓂᕐᒧᑦ ᑐᑭᓯᒋᐊᕋᑦᓴᓂᒃ ᐊᒻᒪ ᐅᑉᐱᕆᔭᐅᔪᓐᓇᕐᓗᑎᒃ?

ᐊᑐᓕᖅᑎᑦᓯᓂᕐᒧᑦ ᐃᑲᔪᖅᑐᐃᓂᖅ  
ᐱᒻᒪᕆᐅᔪᖅ ᐃᖅᑲᐅᒪᓗᒍ ᑖᓐᓇ ᐸᕐᓇᐅᑎ 
ᐊᑐᐃᓐᓇᐅᑎᑦᓯᓂᕐᒧᑦ ᐱᒋᐊᕐᕕᐅᓗᓂ, ᓇᓕᐊᒃ 
ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎ ᓴᖅᑭᑕᐅᓂᐊᕐᒪᖔᑦ 
ᐱᔭᕇᖁᓪᓗᒋᑦ ᐊᑐᓂ ᐃᓚᒃᑲᓐᓂᖏᓐᓂ ᐊᑐᓂ 
ᓯᕗᓪᓕᐅᔾᔭᐅᔭᕆᐊᓕᓐᓂ. ᑮᓇᐅᔭᖃᖅᑎᑕᐅᓂᕐᒧᑦ 
ᐊᑐᐃᓐᓇᕈᖅᑎᑕᐅᔪᑦ ᐃᓕᓐᓂᐊᕐᓂᓕᕆᔨᒃᑯᓐᓂ 
ᐊᒻᒪ ᑲᓇᑕᒥ ᒐᕙᒪᒃᑯᓐᓂ ᐃᖏᕐᕋᑎᑦᓰᓐᓇᕐᓂᐊᖅᐳᑦ 
ᑐᕌᒐᕆᔭᐅᓪᓗᐊᑕᖅᑐᓂᒃ ᐊᓂᒍᖅᑕᐅᕙᓪᓕᐊᔪᓂᒃ, ᐊᒻᒪ 
ᓵᑕᒃᓴᐅᔪᓐᓇᕐᓂᖅ ᐅᓂᒃᑳᖃᑦᑕᕐᓂᖅ ᓄᓇᕗᑦ ᑐᙵᕕᒃᑯᓐᓄᑦ 
ᐊᒻᒪ ᐊᕕᑦᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᓄᑦ, ᓄᓇᓕᓐᓂ 
ᑭᒡᒐᖅᑐᐃᔨᒻᒪᕇᑦ, ᐊᒻᒪ ᐃᓄᐃᑦ ᖃᐅᔨᒪᔾᔪᑕᐅᓂᐊᖅᐳᑦ 
ᐊᓂᒍᖅᑕᐅᕙᓪᓕᐊᔪᑦ ᑖᒃᑯᓄᖓ ᑐᕌᒐᕆᔭᐅᔪᓄᑦ 
ᑕᑯᒃᓴᐅᑦᑎᐊᕋᓗᐊᕐᒪᖔᑕ. ᑖᓐᓇ ᖃᓄᖅᑑᕈᑎᓄᑦ 
ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᐊᑐᐃᓐᓇᕈᖅᑎᖅᑕᐅᓯᒪᔪᖅ 
2022-2023−ᒥ ᑐᙵᕕᒋᔭᐅᓪᓗᑎᒃ ᑐᑭᓯᒋᐊᕋᑦᓴᐃᑦ 
ᐊᑐᐃᓐᓇᐅᔪᑦ ᑕᐃᔅᓱᒪᓂᐅᑎᓪᓗᒍ. ᖃᖓᙳᖅᐸᓪᓕᐊᓂᖓᓄᑦ, 
ᓄᓇᕗᑦ ᒐᕙᒪᖓ, ᐱᓕᕆᖃᑎᖃᕐᓗᑎᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ, ᕿᒥᕐᕈᐊᒃᑲᓐᓂᕐᓂᐊᖅᐳᑦ ᐸᕐᓇᐅᑎᒥ 
ᐋᖅᑭᒋᐊᖅᓯᓗᑎᓪᓗ ᑕᐃᒪᐃᑦᑕᕆᐊᖃᕌᖓᒥᒃ.

ᐅᓂᒃᑳᓕᐅᕐᓂᖅ

ᑲᔪᓯᔪᒥᒃ ᓄᓇᓕᓐᓂ ᐃᓚᐅᑎᑦᓯᓂᕐᒥᒃ
ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓂᖃᖅᑐᖅ 
ᐱᓕᕆᖃᑎᖃᒃᑲᓐᓂᕈᒪᕗᑦ ᐃᓄᐃᑦ ᑲᑐᔾᔨᖃᑎᒌᓂᒃ, ᐊᒻᒪ 
ᐃᓚᐅᑎᑦᓯᖏᓐᓇᕐᓂᕐᒧᑦ ᓄᓇᓕᖕᓂᙶᖅᑐᓂᒃ ᐊᒻᒪ 
ᐱᔨᑦᑎᕋᖅᑎᓂᒃ ᐊᑐᓕᖅᑎᑕᐅᕙᓪᓕᐊᑎᓪᓗᒍ ᑖᓐᓇ ᐸᕐᓇᐅᑦ. 
ᑲᔪᓯᔪᒥᒃ ᐃᓚᐅᑎᑦᓯᓂᕐᒥᒃ ᐃᑲᔪᕐᓂᐊᖅᐳᖅ:

• ᐱᐅᓯᒋᐊᖅᑎᓪᓗᒍ ᐱᔨᑦᑎᕋᕐᕕᖃᕐᓂᕐᒧᑦ ᐊᑐᕈᓐᓇᕐᓂᖅ 
ᑕᒪᐃᓐᓄᑦ ᓄᑕᖅᑲᓄᑦ ᐃᓚᒌᓄᓪᓗ, ᐱᓗᐊᖅᑐᒥ 
ᐊᑦᑐᖅᑕᐅᓴᕋᐃᑦᑐᓄᑦ ᐅᕕᓂᖃᑎᒌᙱᑦᑐᓄᑦ 
ᐃᓚᒌᓄᓪᓘᓐᓃᑦ.

• ᐃᓚᐅᑎᑦᓯᓂᕐᒧᑦ ᐱᓕᕆᖃᑎᒌᒃᑐᑦ ᐸᕐᓇᐃᑎᓪᓗᒋᑦ, 
ᐊᐅᓚᑦᓯᑎᓪᓗᒋᑦ, ᐊᒻᒪ ᑲᔪᓯᑎᑦᓯᓂᕐᒧᑦ 
ᑭᐅᔾᔪᑕᐅᔪᓐᓇᖅᑐᓂᒃ ᐱᓕᕆᐊᓂᒃ ᐱᔨᑦᑎᕋᐅᑎᓂᓪᓗ.

• ᐃᑲᔪᖅᓱᕐᓗᒋᑦ ᓄᓇᓕᓐᓂ ᐃᓱᒪᓕᐊᕆᔭᐅᔪᑦ 
ᐱᐅᓯᒋᐊᕈᑎᒃᓴᐃᑦ ᐱᓕᕆᐊᓄᑦ, ᓅᑎᑕᐅᑦᑎᐊᖅᐸᓪᓗᒋᑦ, 
ᐱᐅᓯᒋᐊᖅᑎᓪᓗᒋᓪᓗ ᐃᓚᓕᐅᔾᔭᐅᓂᖏᑦ 
ᐱᔪᓐᓇᐅᑎᖃᖅᑐᑦ ᐸᐃᕆᕖᑦ, ᐃᓕᓐᓂᐊᕐᕖᑦ, ᐊᒻᒪ 
ᓇᓗᓇᐃᖅᑕᐅᓯᒪᔪᑦ ᓄᓇᓕᓐᓂ ᐱᔨᑦᑎᕋᐅᑏᑦ.

• ᓄᐊᑦᓯᒐᔪᓪᓗᑎᒃ ᐃᓱᒪᒋᔭᐅᔪᓂᑦ ᐊᖓᔪᖅᑳᕆᔭᐅᔪᓂᑦ, 
ᐸᖅᑭᔨᓂᑦ, ᓄᑕᖅᑲᓂᓪᓗ ᑐᓴᐅᒪᑎᑦᓯᓂᕐᒥᑦ 
ᐱᓕᕆᕝᕕᐅᔪᒥᑦ ᓄᓇᓕᓐᓂᑦ ᓄᓇᕗᒻᒥᓪᓗ. 
ᓄᓇᕗᑦ ᒐᕙᒪᒃᑯᑦ ᑲᑎᖅᓱᐃᔪᓐᓇᖅᐳᑦ 
ᓄᓇᓕᓐᓂ ᑐᑭᓯᒋᐊᒐᒃᓴᓂᒃ/ᐃᓱᒪᒋᔭᖏᓐᓂᒃ 
ᐋᖅᑭᑦᓱᕐᓗᒋᑦ ᐊᕕᑦᑐᖅᓯᒪᔪᓂ ᐱᓕᕆᔨᒻᒪᕆᓐᓄᑦ 
ᐱᕚᓪᓕᕈᑎᑦᓴᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᓂᕐᒧᑦ 
ᓴᖅᑭᑉᐸᓪᓕᐊᔪᓄᑦ ᐱᔭᕆᐊᖃᖅᑕᖏᓐᓄᑦ, 
ᐃᑲᔪᖅᑐᐃᔾᔪᑕᐅᑐᐃᓐᓇᕆᐊᖃᖅᑐᓪᓗ 
ᑐᓴᐅᒪᔪᓕᕆᔾᔪᑎᓄᑦ ᓴᖅᑭᑕᐅᔪᓐᓇᖅᑐᑦ ᓄᓇᓕᓐᓂᑦ 
ᐸᐃᕆᕕᓐᓂ (ᐱᓕᕆᐊᑦᓴᖃᓗᐊᖏᑎᑦᓯᓂᕐᒧᑦ).

ᐅᓂᒃᑳᓕᐅᕐᓂᖅ ᐃᓕᑕᕆᔭᐅᓯᒪᕗᖅ ᑲᓇᑕᓕᒫᒥᑦ 
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ ᐋᖅᑭᑦᓯᒪᓂᖓ: ᐊᑐᓕᖁᔭᐅᔪᖅ 
#9 ᓴᖅᑭᔮᖅᑎᑦᓯᕗᖅ ᓴᖅᑭᑦᑎᔭᕆᐊᖃᖕᓂᖏᓐᓂᑦ 
ᖃᐅᔨᓴᖅᐸᓪᓕᐊᕐᓂᕐᒧᑦ, ᖃᐅᔨᓴᕐᓂᕐᓂᑦ, 
ᐃᓕᓐᓂᐊᕐᓂᕐᒧᓪᓗ ᑐᙵᕕᓐᓂᑦ ᐱᒻᒪᕆᐅᔪᑦ 
ᖃᐅᔨᒪᔭᓂᑦ, ᐃᓱᒪᒋᔭᓂᑦ, ᑕᐅᑐᒃᑕᒃᑯᓪᓗ ᐃᓄᐃᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕕᓕᕆᓂᕐᒧᓪᓗ 
ᐃᓕᓐᓂᐊᑎᑦᓯᔨᓂᒃ.

ᓵᑕᐅᔪᓐᓇᕐᓂᖅ
ᑖᓐᓇ ᐸᕐᓇᐅᑎ ᓴᖅᑭᑕᐅᓛᖅᑐᖅ ᓄᓇᕗᑦ ᒐᕙᒪᒃᑯᑦ 
ᒥᓂᔅᑕᖏᓐᓄᑦ ᐊᖏᖅᑕᐅᔪᑦᓴᐅᓗᓂ 2023- 2024 
ᐱᒋᐊᖓᕐᓂᖓᓂᑦ. ᐊᖏᖅᑕᐅᓚᐅᖅᑎᓪᓗᒍ, ᐸᕐᓇᐅᑎᐅᑉ 
ᐊᔾᔨᖓ ᓯᐊᒻᒪᒃᑎᖅᑕᐅᓂᐊᖅᐳᖅ ᐱᔪᓐᓇᐅᑎᖃᖅᑐᓕᒫᓄᑦ 
ᐸᐃᕆᕝᕕᓐᓄᑦ ᓄᓇᕗᒻᒥ. ᐊᒻᒪ ᓱᓕ, ᓄᓇᓖᑦ ᐅᓄᕐᓂᖅᓴᐃᑦ 
ᓄᑖᙳᕆᐊᖅᑕᐅᓂᐊᖅᐳᑦ ᐊᖏᖅᑕᐅᓯᒪᔪᒥᒃ ᐸᕐᓇᐅᑎᒥᒃ 
ᐃᓄᓐᓄᑦ ᓴᖅᑭᑕᐅᓗᓂ ᐸᕐᓇᐅᑦ ᓄᓇᕗᑦ ᒐᕙᒪᒃᑯᑦ 
ᐃᑭᐊᖅᑭᕕᖓᓐᓂ ᐊᑕᐅᑦᑎᒃᑯᑦ ᐊᑕᖐᔪᒥᒃ ᑐᓴᐅᒪᔪᓕᕆᔾᔪᑎᓄᑦ 
ᖃᓄᐃᓕᐅᕈᑕᐅᔪᒪᔪᓂᒃ ᑐᕌᒐᖃᖅᑐᓂᒃ ᐱᔪᓐᓇᐅᑎᖃᑐᓂᒃ 
ᐸᐃᕆᕕᓐᓂ ᐊᐅᓚᑦᓯᔨᓂᒃ, ᐃᓕᓐᓂᐊᕆᐅᖅᓴᔪᓂᒃ 
ᐱᓕᕆᔨᒻᒪᕆᓐᓂᒃ, ᐃᓚᒌᓂᒃ, ᓄᓇᓕᓐᓂᓪᓗ.

ᐱᔭᕇᒍᑎᒋᓗᒍ

ᑖᓐᓇ ᐸᕐᓇᐅᑎ ᐊᓯᔾᔨᒐᒃᓴᐅᓇᓱᒃᑐᖅ, ᐱᕕᖃᖅᑎᓪᓗᒋᑦ 
ᐊᓯᔾᔨᖅᑕᐅᔪᑦ ᐱᕕᒃᓴᕆᔭᐅᔪᑦ ᓯᕗᓪᓕᐅᑎᔭᕆᐊᓕᓐᓂᓪᓘᓪᓃᑦ 
ᑐᙵᕕᖃᓲᖑᕗᑦ ᐱᔭᕆᐊᖃᖅᑕᖏᓐᓂᒃ ᓄᑕᖅᑲᐃᑦ 
ᐃᓚᒌᓪᓗ ᑕᐃᒃᑯᓄᖓᓗ ᐸᖅᑭᔭᐅᓲᓄᑦ ᓄᓇᕗᒻᒥ. 
ᓄᓇᕗᑦ ᒐᕙᒪᒃᑯᑦ ᐃᓱᒪᖅᓱᕐᓗᑎᒃ ᑐᓂᓯᖃᑦᑕᕐᓂᐊᖅᐳᑦ 
ᓄᑖᙳᕆᐊᖅᓯᒪᔪᓂᒃ ᓄᓇᕗᑦ ᑐᙵᕕᒃᑯᓐᓄᑦ ᐱᔾᔪᑎᒋᓪᓗᒋᑦ 
ᐊᑐᓕᖅᑎᑕᐅᕙᓪᓕᐊᔪᑦ ᐸᕐᓇᐅᑎᑦ ᐊᓯᔾᔨᖅᐸᑕ ᐅᕝᕙᓘᓐᓃᑦ 
ᓄᑖᙳᕆᐊᖅᑕᐅᕙᓪᓕᐊᓕᖅᐸᑕ ᐊᑐᕐᓂᓕᒫᖓᓂᑦ.
ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
ᑲᑐᔾᔨᓗᑎᒃ ᐱᓇᓱᐊᕐᓂᐊᖅᐳᑦ ᐊᑐᐃᓐᓇᕈᖅᑎᑦᓯᓇᓱᐊᕐᓂᕐᒧᑦ 
ᓄᑕᖅᑲᓂᒃ ᐊᒻᒪ ᐃᓚᒌᓂᒃ ᐱᐅᑦᓯᐊᖅᑐᓂᒃ 
ᐃᓄᓐᓄᑦ ᑐᕌᖓᔪᓂᒃ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐱᓕᕆᐊᓂᒃ ᓈᒻᒪᒃᑐᓂᒃ ᐃᓄᓐᓄᑦ 
ᐃᓚᒌᓄᑦ ᐱᔭᕆᐊᖃᖅᑕᖏᓐᓄᑦ, ᐃᓕᑕᕆᓗᒋᑦ ᐊᔾᔨᒌᙱᑦᑐᑦ 
ᓄᓇᕗᒻᒥ ᓄᓇᓖᑦ. ᓯᕗᓪᓕᐅᔾᔭᐅᓯᒪᔪᑦ ᓇᓗᓇᐃᔭᖅᑕᐅᓂᖏᑦ 
ᑕᕝᕙᓂ ᐅᐸᓗᖓᐃᔭᐅᑎᒥ ᓴᙱᒃᑎᒋᐊᕈᑕᐅᓂᐊᖅᐳᖅ 
ᓄᓇᕗᑦ ᒐᕙᒪᒃᑯᑦ ᐱᓕᕆᐊᑦᓴᖏᓐᓂᒃ ᓇᓗᓇᐃᖅᓯᖁᓪᓗᒋᑦ 
ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ ᐊᑐᖅᑕᐅᕙᑦᑐᖅ 
ᐃᓚᓕᐅᔾᔨᓂᕐᒥᒃ ᐊᔾᔨᒌᑎᑦᓯᓂᕐᒥᓪᓗ, ᐊᒻᒪᓗ ᐊᑭᑐᓗᐊᙱᓪᓗᑎᒃ, 
ᐊᑐᐃᓐᓇᐅᓗᑎᒃ, ᐱᐅᑦᓯᐊᕐᓗᑎᒃ, ᐊᒻᒪ ᑭᐅᔪᓐᓇᕐᓗᑎᒃ 
ᐊᓯᔾᔨᖅᐸᓪᓕᐊᖏᓐᓇᖅᑐᓄᑦ ᐱᔭᐅᔭᕆᐊᓕᓐᓄᑦ ᐱᕈᖅᐸᓪᓕᐊᔪᒧᑦ 
ᓄᓇᕘᒥ.

ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐊᒻᒪ ᐃᓕᓐᓂᐊᕆᐅᖅᓴᓕᓵᖅᑐᑦ ᐱᕙᓪᓕᐊᓂᖏᑦ 
ᑕᐃᒍᓯᑦ ᐃᓕᓐᓂᐊᕆᐅᖅᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐱᕙᓪᓕᐊᓃᑦ ᐊᑐᖅᑕᐅᕙᑉᐳᑦ ᑕᕝᕙᓂ ᐅᓂᒃᑳᒥᑦ 
ᓇᓗᓇᐃᔭᐃᓪᓗᑎᒃ ᐱᒋᐊᖅᑕᐅᓯᒪᔪᓂᑦ ᕿᓂᖅᑐᓂᑦ 
ᖃᓄᐃᙱᑦᓯᐊᕐᓂᕐᒥᑦ, ᐱᕈᖅᐸᓪᓕᐊᓂᒻᒥᑦ ᐃᓕᓐᓂᐊᕐᓂᕐᒥᓪᓗ 
ᓄᑕᖅᑲᓂᑦ ᐊᕐᕌᒍᓕᓐᓂᑦ 0-ᒥ 6-ᒧ. ᐊᑑᑎᖃᑦᓯᐊᖅᑐᖅ 
ᓇᓗᓇᐃᕐᓗᒍ ᑖᓐᓇ ᑕᐃᒎᓯᖅ ‘ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ’ ᐱᔾᔪᑎᖃᖅᑎᓪᓗᒍ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐸᖅᑭᔭᐅᕙᑦᑐᓄᑦ ᐱᓕᕆᐊᑦᓴᓄᑦ, 
‘ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᕙᓪᓕᐊᓂᖅ’ ᐃᓱᒫᓘᑎᖃᖅᐳᖅ 
ᐊᑕᖐᓪᓗᓂ ᐱᕙᓪᓕᐊᓂᕆᔭᐅᔪᒥᒃ ᓄᑕᖅᑲᓄᑦ ᐊᖏᓂᖅᓴᒃᑯᑦ. 

ᐃᓕᓐᓂᐊᕆᐅᖅᓴᔪᓄᑦ ᐃᓕᓐᓂᐊᑎᑦᓯᔨ 
ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔩᑦ ᐃᖅᑲᓇᐃᔭᖅᑎᐅᕗᑦ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᓄᑕᖅᑲᓪᓗ ᑲᒪᒋᔭᐅᕙᖕᓂᖏᓐᓄᑦ 
ᐊᑐᖅᑕᐅᕙᒃᑐᒥ, ᐃᓚᖃᕈᓐᓇᖅᖢᑎᒡᓗ ᓚᐃᓴᓕᖕᓂᒃ 
ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᒥ ᐊᐅᓚᑦᑎᔨᓂᒃ 
ᓄᑕᖅᑲᓂᒡᓗ ᑲᒪᒋᔭᖃᖅᐸᖕᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᓂᒃ.

ᐃᓄᐃᑦ ᐃᓕᓐᓂᐊᓕᒻᒪᒃᓴᔪᓕᕆᕕᒃ ᐸᐃᕆᕕᓪᓗ 
ᐃᓄᐃᑦ ᐃᓕᓐᓂᐊᓕᒻᒪᒃᓴᔪᓕᕆᕕᒃ ᐸᐃᕆᕕᓪᓗ 
ᐊᑐᖅᑕᐅᓲᖑᕗᑦ23 ᓇᓗᓇᐃᖅᓯᔾᔪᑕᐅᓪᓗᑎᒃ 
ᐃᓕᖅᑯᓯᕆᔭᐅᔪᒃᑯᑦ ᐊᒻᒪ ᐅᖃᐅᓯᓕᕆᓂᕐᒧᑦ ᓈᒻᒪᒃᑐᓂᒃ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᓂᒃ ᐊᒻᒪ 
ᐱᔨᑦᑎᕋᐅᑎᓂᒃ ᐋᖅᑭᒃᑕᐅᓯᒪᔪᓂᒃ ᐃᓄᖕᓄᑦ ᓄᑕᖅᑲᓄᑦ 
ᐃᓚᒌᓄᓪᓗ. ᐃᓄᖕᓄᑦ−ᐋᖅᑭᒃᑕᐅᓯᒪᓪᓗᓂ ᐊᐅᓚᑕᐅᓪᓗᓂᓗ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪ ᐸᐃᕆᕕᖕᓄᑦ 
ᐱᕕᖃᕈᑕᐅᓪᓗᓂ ᐃᓄᖕᓄᑦ ᓄᑕᖅᑲᓄᑦ ᐱᕕᖃᕈᑕᐅᓪᓗᓂ 
ᐃᓕᓐᓂᐊᕈᓐᓇᕐᓗᑎᒃ ᐅᖃᓪᓚᒍᓐᓇᕐᓗᑎᒡᓗ ᐃᓄᒃᑐᑦ, 
ᐃᓕᓐᓂᐊᓕᓵᕐᓂᖏᓐᓄᓪᓗ ᑐᙵᕕᖃᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓅᔾᔪᓯᖏᓐᓂᒃ ᓄᓇᕐᔪᐊᕐᒥ.

ᐃᓄᐃᑦ ᐃᓕᓐᓂᐊᓕᒻᒪᒃᓴᔪᓕᕆᕕᒃ ᐸᐃᕆᕕᓪᓗ
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕆᐅᖅᓴᔪᑦ ᐊᒻᒪ ᐸᐃᕆᕕᑦ 
ᐊᐅᓚᑕᐅᓪᓗᑎᒃ ᐱᓕᕆᔾᔪᓯᐅᕗᖅ ᐊᑐᐊᒐᕐᓄᑦ, ᐱᓕᕆᐊᓄᑦ, 
ᐊᒻᒪ ᐱᔨᑦᑎᕋᐅᑎᓄᑦ ᓄᓇᖃᖅᑳᖅᓯᒪᔪᓄᑦ ᐊᐅᓚᑕᐅᓪᓗᑎᒃ 
ᑐᙵᕕᖃᖅᑎᑕᐅᓪᓗᑎᒡᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᖏᓐᓂᒃ, 
ᐃᓕᖅᑯᓯᖏᓐᓂᒃ, ᐊᒻᒪ ᐅᖃᐅᓯᖏᓐᓂᒃ24.

ᐃᓄᙳᐃᓂᖅ
ᑐᑭᓕᐅᕆᔭᐅᓪᓗᓂ ᐃᒪᓐᓇ, “ᐊᔪᙱᖦᖢᓂ ᐃᓅᓂᖅ,” 
ᐃᓄᙳᐃᓂᖅ ᐃᓄᐃᑦ ᐊᑐᖅᑕᖓᑦ ᐃᓅᖃᑎᒌᖕᓂᕐᒧᑦ 
ᐃᓕᓐᓂᐊᕐᓂᕐᓄᓪᓗ ᐱᔪᓐᓇᖅᑎᑦᑎᔪᓂᒃ ᐃᓄᖕᓂᒃ 
ᐃᓅᓗᑎᒃ ᐱᐅᔪᒥᒃ, ᐃᓕᖅᑯᓯᒃᑯᑦ ᓴᙱᔪᒥᒃ ᐃᓅᓯᖃᕐᓂᕐᒥᒃ. 
ᐃᓅᓯᑦᑎᐊᕙᒃ ᐃᓄᐃᑦ ᐊᔪᕈᓐᓃᖅᑎᑕᐅᓪᓗᑎᒃ 
ᐃᑲᔪᕈᓐᓇᕐᓗᑎᒃ ᑲᑐᔾᔨᖃᑎᒌᒃᖢᑎᒃ ᖃᓄᐃᙱᑦᑎᐊᕐᓂᕐᒥᒃ. 
ᐃᓄᙳᐃᓂᖅ ᑲᒪᒋᔭᒃᓴᕆᔭᐅᕗᖅ ᓄᑕᖅᑲᑦ ᑲᒪᒋᑦᑎᐊᕐᓗᒋᑦ 
ᐱᕙᓪᓕᐊᔪᓐᓇᖁᓪᓗᒋᑦ ᐊᔾᔨᒋᔭᐅᙱᑦᑐᒃᑯᑦ, ᐊᒻᒪ 
ᓴᐱᓕᖅᓴᕋᐃᙱᖦᖢᑎᒃ ᐊᒻᒪ ᐃᓅᔪᓐᓇᑦᑎᐊᕐᓗᑎᒃ. ᓄᓇᕗᒻᒥ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᓄᑕᖅᑲᓪᓗ ᑲᒪᒋᔭᐅᕙᖕᓂᖏᓐᓄᑦ 
ᐱᐅᓂᖏᓐᓄᑦ ᐊᑐᖅᑕᐅᖃᑦᑕᕋᔭᖅᑐᒥᒃ ᐃᓕᓴᖅᓯᕗᖅ 
ᐃᒪᓐᓇ, “ᐊᑐᖅᑕᐅᔪᓐᓇᖅᑐᖅ ᐱᓯᒪᓪᓗᓂ ᓄᑕᖅᑲᒥᒃ 
ᐃᓚᒥᓂᒃ, ᓄᓇᓕᖕᒥᓂ, ᐃᓕᑦᑎᕙᓪᓕᐊᓂᕆᕙᒃᑕᖏᓐᓂᒡᓗ. 
ᐃᓄᙳᐃᓂᖅ ᓴᖅᑭᔮᖅᑎᑦᑎᔪᖅ ᐆᒻᒪᑎᒧᑦ−ᑐᕌᖓᔪᒥᒃ 
ᐊᑐᕆᐊᕐᓂᕐᒥᒃ ᐃᓕᓐᓂᐊᓕᓵᖅᑐᓄᑦ ᐸᐃᕆᕝᕕᖕᓄᓪᓗ 
ᑕᐅᑐᓪᓗᐊᑕᖅᑐᓄᑦ ᐱᕈᖅᐸᓪᓕᐊᑎᑦᑎᓂᕐᒥᒃ ᓄᑕᖅᑲᑦ 
ᓇᒡᓕᖕᓂᖏᓐᓂ, ᐊᓐᓇᒍᓐᓇᕐᓂᕐᓂ, ᐱᔪᓐᓇᕐᓂᖏᓐᓂᒃᓗ 
ᐃᓕᑦᑎᕙᓪᓕᐊᖏᓐᓇᕐᓂᕐᒥᒃ ᐱᕈᖅᐸᓪᓕᐊᓗᑎᒃᓗ ᐊᑐᕋᓲᑎᓂᒃ 
ᐃᓅᓯᖃᑦᑎᐊᕐᓂᕐᒧᑦ25.” 

ᐅᖃᐅᓰᑦ ᑐᑭᖏᑦ

23 ᒫᓐᓇ ᒪᕐᕉᖕᓂᒃ ᐱᔾᔪᑎᑕᖃᖅᐳᖅ ᐅᖃᐅᓯᖃᖅᑐᓂᒃ ᐃᓄᐃᑦ ᐃᓕᓐᓂᐊᕆᐅᖅᓴᓕᓵᖅᑐᓂᒃ ᐊᒻᒪ 
ᐸᐃᕆᕝᕕᖕᓂᒃ, ᐊᑕᐅᓯᖅ ᑐᕌᖓᓪᓗᐊᑕᖅᑐᖅ ᐊᒻᒪ ᐃᓄᖕᓄᑦ ᑐᕌᖓᓪᓗᐊᑕᖅᑐᖅ, ᐱᖃᑖᓗ ᑐᕌᖓᓂᖅᓴᐅᓪᓗᓂ 
ᐱᔨᑦᑎᕋᕈᑕᐅᓪᓗᓂᓗ ᓄᓇᖃᖅᑳᖅᓯᒪᔪᓄᑦ ᐃᓄᖕᓄᑦ ᐃᓄᖕᓄᑦ ᐃᓚᓕᐅᔾᔭᐅᓪᓗᑎᒃ. ᑖᒃᑯᐊᒃ ᑕᒪᕐᒥᒃ 
ᐅᖃᐅᓯᖃᖅᑎᓪᓗᒋᑦ ᓇᐃᒡᓕᒋᐊᖅᓯᒪᔪᒥᒃ, ᑖᓐᓇ ᖃᓄᐃᓕᐅᖅᑕᐅᔪᒪᔪᖅ ᐅᖃᐅᓯᖃᖅᐳᖅ ᐃᓄᖕᓄᓪᓗᐊᑕᖅ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᓄᑕᖅᑲᓪᓗ ᑲᒪᒋᔭᐅᕙᖕᓂᖏᓐᓄᑦ ᑭᓯᐊᓂ ᐊᓯᐊᒍᑦ ᐅᖃᖅᓯᒪᒃᐸᑦ.
24ᐃᓄᐃᑦ ᑕᐱᕇᑦ ᑲᓇᑕᒥ (2017).  
25ᓄᓇᕗᒻᒥ ᒐᕙᒪᖓᑦ (2023).

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓄᐃᓪᓗ 
ᐱᒻᒪᕆᐅᒋᔭᖏᑦ
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ ᐱᒻᒪᕆᐅᒋᔭᖏᑦ 
ᑲᑎᑉᐸᓪᓕᐊᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᒥᒃ, 
ᐃᒪᕐᒥᒃ, ᓂᕐᔪᑎᓂᒃ, ᐊᒻᒪ ᐊᕙᑎᒥᒃ, ᓇᓗᓇᐃᖅᓯᔪᒥᒃ 
ᐊᒃᑐᐊᖃᑎᒌᖕᓂᕐᒥᒃ ᐃᓗᓕᖏᓐᓂᒃ, ᓂᕐᔪᑎᓂᒃ, ᐃᓄᖕᓂᒃ 
ᐊᒻᒪ ᐃᓚᒌᓂᒃ. ᑖᒃᑯᐊ ᐱᒻᒪᕆᐅᔪᑦ ᐱᓕᕆᔾᔪᓰᑦ 
ᐊᒻᒪ ᐱᓕᕆᔾᔪᓯᑦ ᐊᓐᓇᐅᒪᔾᔪᑕᐅᓯᒪᕗᑦ ᑭᖑᕚᕇᓄᑦ 
ᓅᑕᐅᕙᒃᖢᑎᒡᓗ ᐅᖃᐅᓯᒃᑯᑦ ᐊᒻᒪ ᐱᓕᕆᐊᖑᑦᑎᐊᖅᑐᒃᑯᑦ 
ᖁᙱᐊᖅᑕᐅᓪᓗᑎᒃ ᐱᔮᕆᓪᓗᑎᒃ ᑐᓴᐅᒪᔪᓕᕆᔾᔪᑎᑦ. ᑕᒪᓐᓇ 
ᓅᑎᑦᑎᓂᖅ ᐱᓕᕆᐊᖑᕙᒃᐳᖅ ᖃᐅᔨᓴᖅᓯᓂᒃᑯᑦ ᐃᓄᖕᓂᒃ 
ᐃᓅᖃᑎᖃᖅᐸᖕᓂᕆᔭᖏᓐᓂᒡᓗ, ᐊᒻᒪᐃᓛᒃ ᐊᑐᖅᑎᑦᑎᓪᓗᓂ 
ᑕᒪᑐᒥᖓ ᐃᓕᑦᑎᕙᓪᓕᐊᓂᕐᒥᒃ ᑎᔅᓯᓈᕿᔪᓐᓇᕐᓂᕐᒥᒃ, 
ᐅᔾᔨᖅᓱᑦᑎᐊᕐᓂᕐᒥᒃ, ᐅᑕᖅᑭᔪᓐᓇᑦᑎᐊᕐᓂᕐᒥᒡᓗ. “ᐊᑐᖅᑕᖅ, 
ᒫᓐᓇ ᓯᕗᓂᒃᓴᒥᓗ ᖃᐅᔨᒪᓂᖅ, ᐊᑐᕐᓂᑯᑦ ᐱᒻᒪᕆᐅᒋᔭᓪᓗ 
ᐃᓄᐃᑦ ᐃᓅᖃᑎᒌᖏᓐᓂ26”.

ᓚᐃᓴᓐᓯᖃᖅᑐᑦ ᐸᐃᕆᕝᕖᑦ
ᓚᐃᓴᓐᓯᖃᖅᑐᑦ ᐸᐃᕆᕝᕖᑦ ᐃᓚᖃᖅᐳᑦ ᐅᓪᓗᓕᒫᖅ ᐊᒻᒪ 
ᐅᓪᓘᑉ ᐃᓚᐃᓐᓇᖓᓂᒃ ᑲᒪᒋᔭᐅᕙᒃᖢᑎᒃ ᓚᐃᓴᓐᓯᖃᖅᖢᑎᒃ 
ᐸᐃᕆᕕᖕᓂ, ᐸᐃᕆᕕᖕᓂ, ᐃᓕᓐᓂᐊᕆᐅᖅᓴᕐᕕᖕᓂ, 
ᐃᓗᐊᖅᓴᐃᔨᙳᕆᐅᖅᓴᔪᓂᒃ, ᐊᒻᒪ ᐃᓕᓐᓂᐊᕐᓇᐅᔪᓐᓃᖅᑎᓪᓗᒍ 
ᐱᓕᕆᐊᓂᒃ. ᐃᓕᓐᓂᐊᓕᒻᒪᒃᓴᔪᓕᕆᕕᒃ ᐸᐃᕆᕕᓪᓗ
ᐱᓕᕆᕝᕕᒃ ᓇᓗᓇᐃᔭᐃᔪᖅ ᐊᖏᔪᒥᑦ ᐃᓚᖓᓂᑦ ᒪᑭᒪᔾᔪᑎᓂᑦ 
ᐃᖅᑲᓇᐃᔭᖅᑐᓂᑦ ᑕᕝᕙᓂᔅᓴᐃᓐᓇᖅ. ᐃᓕᓐᓂᐊᓕᒻᒪᒃᓴᔪᓕᕆᕕᒃ 
ᐸᐃᕆᕕᓪᓗ ᐊᐅᓚᓂᖃᖅᑐᑦ ᐊᐅᓚᑕᐅᑦᓱᑎᓪᓗ 
ᑐᕌᖓᔪᓂᑦ ᓄᓇᕗᒻᒧᑦ, ᐊᖏᓂᖅᓴᒥᑦ ᐊᐅᓚᑦᓯᓂᕐᒧᑦ 
ᑮᓇᐅᔭᖃᖅᑎᑕᐅᓂᕐᒧᓪᓗ. 

ᐃᓕᓐᓂᐊᓕᒻᒪᒃᓴᔪᓕᕆᕕᒃ ᐸᐃᕆᕕᓪᓗ
ᐃᓕᓐᓂᐊᓕᒻᒪᒃᓴᔪᓕᕆᕕᒃ ᐸᐃᕆᕕᓪᓗ ᐱᓕᕆᔾᔪᓯᐅᕗᖅ 
ᐃᓕᓐᓂᐊᓕᒻᒪᒃᓴᔪᓕᕆᕕᒃ ᐸᐃᕆᕕᓪᓗ ᐊᐅᓚᑕᐅᓪᓗᓂ 
ᑮᓇᐅᔭᖃᖅᑎᑕᐅᓪᓗᓂᓗ ᓄᓇᕗᒻᒥ. ᑕᒪᓐᓇ ᐋᖅᑭᒃᓯᒪᒻᒪᑦ, 
ᐅᕝᕙᓘᓐᓃᑦ ᐋᖅᑭᒃᓯᒪᓂᖃᖅᑐᓂ ᐋᖅᑭᒃᓯᒪᓂᕆᓂᐊᖅᑕᖓᓂᒃ 

• ᓄᓇᕗᒻᒥ ᕿᓐᓂᖅᑕᐃ ᐱᐅᓯᑐᖃᖏᓐᓂᒃ ᑲᑐᔾᔨᖃᑎᒌᑦ ᓯᕗᓕᖅᑎᖏᑦ ᐃᖅᑲᓇᐃᔭᖅᑎᖏᓪᓗ
• ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᒪᓇᓱᐊᖅᑏᑦ ᑲᑐᔾᔨᖃᑎᒌᑦ ᓯᕗᓕᖅᑎᖏᑦ ᐊᒻᒪ 

ᐃᖅᑲᓇᐃᔭᖅᑎᖏᑦ
• ᐅᐃᕖᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᓯᕗᓕᖅᑎᖏᑦ ᐃᖅᑲᓇᐃᔭᖅᑎᖏᓪᓗ
• ᓄᓇᕗᑦ ᒐᕙᒪᖓ, ᐃᓕᓐᓂᐊᕐᓂᓕᕆᔨᒃᑯᑦ, ᐃᓕᓐᓂᐊᓕᒻᒪᒃᓴᔪᓕᕆᕕᒃ ᐸᐃᕆᕕᓪᓗ 

ᐃᖅᑲᓇᐃᔭᕐᕕᖓ
• ᓄᓇᕗᑦ ᒐᕙᒪᖓ, ᐃᓄᓕᕆᔨᒃᑯᑦ, ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᑦ
• ᓄᓇᕗᑦ ᓯᓚᑦᑐᖅᓴᕐᕕᒃ
• ᓄᓇᓕᖕᓂ ᕼᐋᒻᒪᓚᒃᑯᑦ
• ᐱᔨᑦᑎᕋᖅᑎᑦ: ᑮᓇᐅᔭᓕᕆᔨᑦ, ᐋᖅᑭᐅᒪᑎᑦᑎᔨᑦ, ᐃᒡᓗᓕᐅᖅᑎᑦ
• ᑲᓇᑕᐅᑉ ᒐᕙᒪᖓ

ᐃᓚᒋᐊᕈᑦ − ᐱᓕᕆᖃᑎᒌᑦ 
ᐱᖃᖃᑕᐅᔪᓪᓗ




